
ÖN SÖZ 

Hörmətli oxucular! 

Görüşünüzə gəldiyimiz 2023-cü ilin 2-ci rübü 

Azərbaycan xalqı üçün əlamətdar tarixə şahidlik 

etmiş, bu dövr Ulu Öndər Heydər Əliyevin 100 illiyinə 

həsr edilmiş təntənəli yubiley tədbirləri ilə yadda 

qalmışdır. Ümummilli Liderin təşəbbüsü ilə 2001-ci 

ildə yaradılmış Hesablama Palatası da bu dövr 

ərzində Ulu Öndərin əziz xatirəsinə həsr olunmuş 

silsilə tədbirlər həyata keçirmişdir.  

“Dövlət auditi” bülleteninin bu nömrəsinə ənənəvi 

rubrikalarla yanaşı, “100 illik” rubrikasını da daxil etmiş, əlamətdar yubiley səbəbi ilə bu nömrəni 

diqqətinizə həm də Xüsusi Buraxılış kimi təqdim etmişik.  

Məlum olduğu kimi, Hesablama Palatası büdcə proseslərində yaxından iştirak edir. Yola 

saldığımız 2-ci rübdə 2022-ci ilin dövlət büdcəsinin və büdcədənkənar dövlət fondunun 

büdcəsinin icrasına, eləcə də 2023-cü ilin dövlət büdcəsinin və büdcədənkənar dövlət 

fondlarının büdcələrinin yenidən baxılan layihələrinə rəylər hazırlamış və bu rəyləri rəsmi 

internet səhifəmizdə tam həcmdə yerləşdirmişik.  

Ənənəmizə sadiq qalaraq, bülletenin bu nömrəsində də cari ilin İş Planına uyğun olaraq 

keçirilmiş nəzarət tədbirlərinin əsas nəticələrini özündə ehtiva edən xülasələr hazırlamış və 

“Auditor tribunası” rubrikasında diqqətinizə təqdim etmişik.  

Bildyiniz kimi, Hesablama Palatası dövlət maliyyəsi sahəsində əsas meyilləri mütəmadi 

təhlil etməklə bu sahəni daim diqqətdə saxlayır. Əməkdaşlarımızın bu istiqamətdə apardıqları 

araşdırmalara dair analitik materialları “Aktual problemlər” rubrikası vasitəsilə sizə təqdim edirik. 

Hesabat dövründə Dayanıqlı İnkişaf Məqsədləri ilə bağlı keçirilən illik toplantıya ölkənin 

ali audit qurumu olaraq ev sahibliyi etmişik. Bununla yanaşı, Yaponiyaya işgüzar səfər etmiş, 

iki qurum arasında əməkdaşlığın perspektivləri və digər məsələlər ətrafında fikir mübadiləsi 

aparmışıq. Sözügedən tədbirlər barədə ətraflı məlumatı böyük həvəslə “Beynəlxalq 

əməkdaşlıq” rubrikasında sizinlə paylaşmışıq.  

 

Hörmətlə, 

Vüqar Gülməmmədov 

Azərbaycan Respublikası Hesablama Palatasının sədri 

Vüqar Gülməmmədov 
Hesablama Palatasının sədri 

 
ÜMUMMİLLİ LİDER HEYDƏR ƏLİYEVİN AZƏRBAYCAN İQTİSADİYYATINDA, 

HESABLAMA PALATASININ YARADILMASINDA VƏ ONUN FƏALİYYƏTİNDƏ ROLU 
 
Keçmiş Sovet Sosialist Respublikaları İttifaqı (SSRİ) dağıldıqdan sonra 1991-ci il oktyabr 

ayının 18-də Azərbaycan Respublikasının dövlət müstəqilliyi bərpa edildi və Azərbaycan dövləti 

siyasi və iqtisadi sahədə öz suveren hüquqlarını gerçəkləşdirməklə müstəqil siyasət yeritmək 

imkanı qazandı. Artıq tarixdə qalmış ittifaq daxilində uzun müddət bürokratik sovet idarəçilik 

metodu ilə işləyən Azərbaycan sərbəst bazar iqtisadiyyatına keçid etməli idi. Lakin 

müstəqilliyimizin ilk illərində ölkədə gələcək inkişaf üçün əsas olacaq transformasiya 

proseslərini həyata keçirmək mümkün deyildi. Həmin dövrdə respublikamız çox ciddi siyasi, 

iqtisadi və hərbi kataklizmlərlə üz-üzə qalmışdı. Ölkə daxilində siyasi qarşıdurmalar və 

respublikanı bürüyən xaos, vətəndaş müharibəsi, XX yüzillikdə ikinci dəfə qazanılan 

müstəqilliyimizin itirilməsi təhlükəsi islahatlara başlamağı və sərbəst bazar iqtisadiyyatına 

keçidi reallaşdırmağı mümkünsüz edirdi. Nəinki mümkünsüz edirdi, hətta mövcud iqtisadiyyatı 

da sürətlə zəiflədirdi. Bundan başqa, qeyd edilən çətinliklərlə yanaşı, azad bazar iqtisadiyyatına 

keçidin normativ hüquqi bazası da mövcud deyildi. Ölkəni ilk növbədə getdikcə dərinləşən 

xaosdan xilas etmək lazım idi. Belə mürəkkəb, ziddiyyətli dönəmdə Bakıdan məqsədli şəkildə 

uzaqlaşdırılan və buna görə də Naxçıvanda yaşamaq məcburiyyətində qalan Heydər Əliyev 

xalqın son ümid yerinə çevrildi. Paytaxtda və bölgələrdə milyonlarla insan Ulu Öndərin 

Azərbaycanın siyasi rəhbərliyinə gəlməsini təkid edirdi. Xalqına qəlbən bağlı olan Heydər 

Əliyev Vətənin ağır günündə məsuliyyəti öz üzərinə götürməyə razılıq verdi və 1993-cü ilin 

yayında Naxçıvandan Bakıya qayıtdı. Ulu Öndərin bu qayıdışı Azərbaycanın qurtuluş tarixinin 

başlanğıcı oldu. Heydər Əliyev 1993-cü il oktyabr ayının 3-də xalqın etimadı ilə Azərbaycan 

Respublikasının Prezidenti seçildi. Müdrik siyasətçi olan Heydər Əliyev aldığı qərarlar, verdiyi 

tapşırıqlar və gördüyü tədbirlər sayəsində qısa müddətdə ölkədə sabitliyi bərqərar etdi və 

gələcək inkişaf üçün fundamental əsaslar yaratdı. Ölkənin gələcək inkişafına, qarşıda duran 

məsələlərin həllinə nail olmaq üçün ilk növbədə iqtisadiyyatı böhrandan xilas etmək lazım idi. 

Uzun illərin idarəçilik təcrübəsinə malik olan Heydər Əliyev vaxt itirmədən bir sıra iqtisadi 

islahatlara başladı. 

Ümummilli Lider Heydər Əliyevin Sədrliyi ilə Azərbaycan Respublikasının yeni 

Konstitusiya layihəsi 1995-ci il noyabr ayının 12-də ümumxalq səsverməsində (referendumda) 

qəbul edildi. Konstitusiyada “İqtisadi inkişaf və dövlət” adlı 15-ci maddə yer aldı. Həmin 

maddədə qeyd edilir ki, “Azərbaycan Respublikasında iqtisadiyyatın inkişafı müxtəlif mülkiyyət 

növlərinə əsaslanaraq xalqın rifahının yüksəldilməsinə xidmət edir. Azərbaycan dövləti bazar 

münasibətləri əsasında sosial yönümlü iqtisadiyyatın inkişafına şərait yaradır, azad 

sahibkarlığa təminat verir, iqtisadi münasibətlərdə inhisarçılığa və haqsız rəqabətə yol vermir”. 

Qeyd edilən maddənin ölkənin əsas hüquqi aktına daxil edilməsi, əlbəttə ki, təsadüfi deyildi. 

Ulu Öndər bununla iqtisadi sahədə reallaşdırılacaq irihəcmli dövlət iqtisadi proqramlarının 

hüquqi bazasının əsasını qoyurdu. Qeyd edilən müddəa dövlətin iqtisadiyyatı inkişaf etdirmək 

istiqamətində rəhbər prinsip olmaqla, əsas yol xəritəsini müəyyən etdi və bu istiqamətdə 

qanunvericilik bazasının yaradılması üçün təxirəsalınmaz addımlar atılmağa başlanıldı. 

Hazırda, iqtisadi qanunvericilik sahəsində mövcud olan bütün normativ hüquqi bazanın (hüquqi 

akt bazasının) əsas mənbəyini məhz bu müddəa təşkil edir.  

Bundan başqa, həmin ərəfədə – 1994-cü il 20 sentyabr tarixində Bakı şəhərində yerləşən 

“Gülüstan” sarayında Ümummilli Lider Heydər Əliyevin müəllifi olduğu və birbaşa 

təşəbbüskarlığı, böyük səyləri ilə Xəzərin Azərbaycan sektorundakı "Azəri", "Çıraq", "Günəşli" 

yataqlarının dərin su qatlarındakı neftin birgə işlənməsi haqqında "məhsulun pay bölgüsü" 

barədə beynəlxalq konsorsium imzalandı. Həmin müqavilə beynəlxalq əhəmiyyəti nəzərə 

alınmaqla "Əsrin müqaviləsi" adlandırıldı. Müqaviləyə dünyanın 13 ən məşhur neft şirkəti 

qoşulub. “Əsrin müqaviləsi”nin işləməsi sayəsində Azərbaycan keyfiyyətcə yeni bir inkişaf 

mərhələsinə qədəm qoydu. Həmin dövrdə iqtisadi artım təmin olunmaqla itirilmiş potensial 

bərpa edildi, işsizliyin əhəmiyyətli səviyyədə azaldılmasına və digər uğurlara nail olundu. 

Həmçinin ölkənin strateji valyuta ehtiyatları formalaşdırıldı, bank sisteminə etimad bərpa edildi, 

dövlət büdcəsinin dayanıqlı maliyyələşmə mənbələri müəyyənləşdirildi. 

Yenə də Ümummilli Liderin təşəbbüsü ilə 1998-ci ilin sentyabr ayında 9 ölkənin - 

Azərbaycan, Türkiyə, Gürcüstan, Ukrayna, Moldova, Rumıniya, Bolqarıstan, Özbəkistan və 

Qırğızıstanın dövlət başçılarının, 13 beynəlxalq təşkilatın və 32 dövlətin nümayəndə 

heyətlərinin iştirakı ilə “Tarixi İpək Yolu”nun bərpasına həsr olunmuş beynəlxalq konfrans təşkil 

olundu. Konfransın yekunu olaraq, Avropa İttifaqının TRASEKA (Transport Corridor Europe-

Caucasus-Asia — Avropa-Qafqaz-Asiya Nəqliyyat Dəhlizi) proqramı əsasında “Avropa-

Qafqaz-Asiya dəhlizinin inkişafı üzrə beynəlxalq nəqliyyat haqqında Əsas Çoxtərəfli Saziş” 

imzalanaraq, “Bakı Bəyannaməsi” qəbul edildi. Bununla da, Azərbaycan tarixi İpək Yolunun 

bərpa edilməsinə öz töhfəsini verməklə, layihənin əsas inkişaf istiqamətinin 

müəyyənləşdirilməsində mühüm rol oynamışdır. Bunun nəticəsidir ki, hazırda Azərbaycan Çin 

Xalq Respublikasının təşəbbüsü ilə gerçəkləşən “İpək Yolu İqtisadi Kəməri” layihəsinin əsas 

iştirakçılarından biri qismində çıxış edir. 

1999-cu ilin noyabr ayında Türkiyənin İstanbul şəhərində keçirilmiş Avropa Təhlükəsizlik 

və Əməkdaşlıq Təşkilatının Sammitində Amerika Birləşmiş Ştatları, Türkiyə, Azərbaycan, 

Gürcüstan, Qazaxıstan və Türkmənistanın dövlət başçıları tərəfindən “Bakı-Tbilisi-Ceyhan" 

Əsas İxrac Boru Kəmərinin çəkilişi haqqında dövlətlərarası beynəlxalq müqavilə imzalanıb. 

2002-ci il sentyabrın 18-də Bakıda Səngəçal terminalında Ümummilli Liderimiz Heydər Əliyevin, 

Türkiyə və Gürcüstanın dövlət başçılarının iştirakı ilə Bakı-Tbilisi-Ceyhan əsas ixrac boru 

kəmərinin təməl daşı qoyulub və onun inşası 2006-cı il may ayının 28-də yekunlaşdırılaraq 

istifadəyə verilib. 

Azərbaycanın enerji resurslarının nəqlində Bakı-Tbilisi-Ceyhan istiqamətinin seçilməsi 

Ümummilli Liderimiz Heydər Əliyevin uzaqgörən siyasətinin bəhrəsidir. Azərbaycan bu kəmərlə 

bir dünya "arteriya"sı kimi qlobal neft kəmərləri sisteminə daxil olmuşdur. 

 

Bütün bunlar Azərbaycanın Ümummilli Lideri Heydər Əliyevin müdrik və uzaqgörən 

siyasətinin nəticəsi idi. O, güclü siyasətçi və dövlət xadimi kimi yaxşı anlayırdı ki, dövlətin siyasi 

müstəqilliyi onun iqtisadi müstəqilliyindən asılıdır. Çox doğru olaraq Ulu Öndərin işləyib 

hazırladığı və əsasını qoyduğu yeni neft strategiyası Azərbaycan dövlətinin həm siyasi, həm də 

iqtisadi müstəqilliyinin rəmzi sayılır. Sonradan “Əsrin müqaviləsi” və digər kontraktlar 

çərçivəsində ölkəmizin valyuta gəlirlərinin artması sürətli iqtisadi inkişafın maliyyələşdirilməsinə 

geniş imkanlar açdı. 

Ölkədə ildən-ilə valyuta ehtiyatlarının çoxalması maliyyə nəzarəti sahəsində də mövcud 

mexanizmlərin təkmilləşdirilməsi zərurətini yaratdı. Ulu Öndərimiz Azərbaycan Respublikasının 

ilk milli Konstitusiyasının layihəsi hazırlanarkən Əsas Qanunun “Azərbaycan Respublikası Milli 

Məclisinin işinin təşkili”ndən bəhs edən 92-ci maddəsinə “Hesablama Palatası” adlı qurumu 

əlavə etdirməklə, Hesablama Palatasının konstitusion statusunun müəyyən edilməsində əsas 

təşəbbüskar qismində çıxış edib.  

Ulu Öndər Heydər Əliyev dövlət maliyyə nəzarəti sisteminin yenidən qurulmasına və 

təkmilləşdirilməsinə yaranmış zərurəti nəzərə alaraq, dövlət nəzarəti mexanizminin 

formalaşdırılması, tətbiq edilməsi və inkişafında mühüm əhəmiyyət kəsb edən tədbirlər həyata 

keçirməyə başladı. Bununla əlaqədar, Heydər Əliyev tərəfindən iki mühüm sənəd - 1996-cı il 

17 iyun tarixli “İstehsal, xidmət, maliyyə-kredit fəaliyyətinə dövlət nəzarətinin qaydaya salınması 

və əsassız yoxlamaların qadağan edilməsi barədə” 463 saylı və 1999-cu il 7 yanvar tarixli 

“Dövlət nəzarəti sisteminin təkmilləşdirilməsi və sahibkarlığın inkişafı sahəsində süni 

maneələrin aradan qaldırılması haqqında” 69 saylı Fərmanlar imzalanıb.  

Ulu Öndər Heydər Əliyev tərəfindən həyata keçirilən iqtisadi məzmunlu islahatlar daxili, 

yəni müvafiq icra hakimiyyəti orqanı olaraq Azərbaycan Respublikasının Maliyyə Nazirliyi ilə 

yanaşı, hakimiyyətin icra hakimiyyəti qoluna aid olmayan, ali nümayəndəli orqanı olan 

Azərbaycan Respublikasının Milli Məclisi qarşısında hesabat verən Azərbaycan Respublikası 

Hesablama Palatası tərəfindən kənar dövlət maliyyə nəzarətinin həyata keçirilməsini zəruri 

etmişdir.  

Bu məqsədlə, 1999-cu ildə “Hesablama Palatası haqqında” Azərbaycan Respublikasının 

Qanunu qəbul edilməklə, ölkədə kənar dövlət maliyyə nəzarəti institutunun əsası qoyuldu. 

Bundan sonra 2001-ci ildə Ulu Öndər Heydər Əliyev dövlət başçısı olaraq qanunvericilik 

təşəbbüsü hüququndan istifadə edərək, Hesablama Palatasının fəaliyyətinin beynəlxalq 

standartlara uyğunlaşdırılması məqsədilə Qanuna əlavə və dəyişikliklər təklif edib. Həmin əlavə 

və dəyişikliklər ilə Hesablama Palatasının Azərbaycan Respublikasının Milli Məclisinə hesabat 

verən, daimi fəaliyyət göstərən dövlət büdcə-maliyyə nəzarəti orqanı kimi təşkilati və funksional 

müstəqilliyə malik olması, eyni zamanda fəaliyyət dairəsinin genişləndirilməsi və Hesablama 

Palatasının üzvlərinin hüquqi statusunun yüksəldilməsi istiqamətində müddəalar öz əksini 

tapıb. 

Həmin dövrdə Azərbaycan Respublikası Hesablama Palatasının işinin təşkili və 

tənzimlənməsinin əsaslarının müəyyənləşdirilməsi məqsədilə 2002-ci il 5 mart tarixli 

Azərbaycan Respublikasının Qanunu ilə Azərbaycan Respublikası Hesablama Palatasının 

Daxili Nizamnaməsi də təsdiq edilib.  

2008-ci ildə Heydər Əliyev yolunun layiqli davamçısı olan Azərbaycan Respublikasının 

Prezidenti İlham Əliyevin təşəbbüsü ilə “Hesablama Palatası haqqında” Azərbaycan 

Respublikası Qanununa əlavə və dəyişikliklər edilməklə Hesablama Palatasının fəaliyyət 

istiqamətləri üzrə hüquqları daha da genişləndirildi.  

Yeni dövrün çağırışları nəzərə alınmaqla, 2018-ci ildə “Hesablama Palatası haqqında” 

Azərbaycan Respublikasının Qanunu qəbul edilib. Bu qanunun qəbul edilməsi ilə Hesablama 

Palatası inkişafının yeni mərhələsinə qədəm qoyub. 

Bəhs olunan qanun Hesablama Palatasının statusunu, fəaliyyətinin hüquqi əsaslarını, 

idarəetmə və təşkilati strukturunu, habelə dövlət vəsaitinin və digər dövlət əmlakının 

qanunauyğun, məqsədyönlü və səmərəli istifadəsinə dövlət nəzarətinin təmin edilməsi 

sahəsində kənar dövlət maliyyə nəzarətinin obyektləri və digər tərəflərlə münasibətlərini 

tənzimləyir. Bu qanun beynəlxalq təcrübəyə uyğun olaraq Hesablama Palatasının fəaliyyətinin 

təşkil edilməsinə hüquqi platformanı təmin etməklə dövlət vəsaitlərinin qorunmasında, bu 

vəsaitlərin nəticəli və qənaətli istifadəsində Hesablama Palatasının məsuliyyətini də dəfələrlə 

artırıb. Bununla yanaşı, yeni qanunla Hesablama Palatasının fəaliyyətinin hüquqi əsaslarını 

Azərbaycan Respublikasının Konstitusiyası, Azərbaycan Respublikasının tərəfdar çıxdığı 

beynəlxalq müqavilələr, “Hesablama Palatası haqqında” Azərbaycan Respublikasının Qanunu 

və digər normativ hüquqi aktların təşkil etməsi ilə yanaşı, Ali Audit Orqanlarının Beynəlxalq 

Təşkilatının (INTOSAI) standartları əsasında hazırlanmış metodiki sənədlərin də tərtib edilməsi 

üçün hüquqi mexanizm yaradılmışdır. Belə ki, həmin Qanunun 2.2-ci maddəsinə əsasən 

Hesablama Palatası kənar dövlət maliyyə nəzarəti fəaliyyətini “Hesablama Palatası haqqında” 

Azərbaycan Respublikasının Qanununa və Ali Audit Orqanlarının Beynəlxalq Təşkilatının 

(INTOSAI) standartları əsasında Hesablama Palatası tərəfindən hazırlanan metodiki sənədlərə 

uyğun həyata keçirir. Bu hüquqi mexanizm Hesablama Palatasının fəaliyyətinin beynəlxalq 

audit standartlarına uyğunlaşdırılması və daha effektiv inteqrasiya etməsi istiqamətində lazımi 

tədbirlərin görülməsinə əsas olmuşdur. Həmçinin bu Qanunla beynəlxalq əməkdaşlıq 

Hesablama Palatasının dörd əsas fəaliyyət istiqamətlərindən biri kimi qeyd edilmişdir. Bu 

səbəblə, INTOSAI (Ali Audit Orqanlarının Beynəlxalq Təşkilatı), EUROSAI (Avropa Ali Audit 

Orqanlarının Təşkilatı), ASOSAI (Asiya Ali Audit Orqanlarının Təşkilatı) və ECOSAI (İqtisadi 

Əməkdaşlıq Təşkilatına üzv olan ölkələrin Ali Audit Orqanlarının Təşkilatı) kimi beynəlxalq audit 

təşkilatlarına üzv olmaqla yanaşı, onlarla sıx əməkdaşlıq edir. 

2001-ci ildə Azərbaycan xalqının Ümummilli Lideri Heydər Əliyevin təşəbbüsü ilə 

yaradılmış Azərbaycan Respublikasının Hesablama Palatası fəaliyyət göstərdiyi 20 ildən artıq 

müddət ərzində qanunla müəyyən edilmiş hüquqlarından istifadə etməklə üzərinə düşən 

vəzifələrin öhdəsindən uğurla gəlmişdir və Ulu Öndərin layiqli davamçısı – Azərbaycan 

Respublikasının Prezidenti cənab İlham Əliyevin həyata keçirdiyi uğurlu siyasət çərçivəsində 

fəaliyyətini davam etdirir. 

Məsuliyyət hissi ilə bildiririk ki, ölkə başçısı tərəfindən “Heydər Əliyev İli” kimi elan edilmiş 

2023-cü ildə ali audit orqanı kimi üzərimizə düşən bütün vəzifələrin öhdəsindən layiqincə 

gəlməyə çalışacaq, Ulu Öndər və onun layiqli davamçısı olan Möhtərəm cənab Prezident 

tərəfindən dövlət maliyyəsi sahəsində bizə göstərilmiş etimadı doğrultmaq üçün əlimizdən 

gələni edəcəyik. Bununla biz, ali audit orqanı tərəfindən cəmiyyət üçün dəyər yaratmağı və 

vətəndaşların həyatına müsbət dəyişikliklər gətirməyi nəzərdə tutan INTOSAI-P 12-də əksini 

tapmış prinsiplərin tətbiqinin gücləndirilməsini hədəfləyirik. 

ÖLKƏ RƏHBƏRLƏRİNİN ÜMUMMİLLİ LİDER HEYDƏR ƏLİYEV BARƏSİNDƏ 

SÖYLƏDİKLƏRİ FİKİRLƏRİ 

 

Məlum olduğu kimi, bu il müasir müstəqil Azərbaycan dövlətinin banisi, Azərbaycan 

xalqının Ümummilli Lideri Heydər Əliyevin anadan olmasının 100-cü ildönümüdür. Bu 

möhtəşəm yubiley münasibətilə 2023-cü il Prezident İlham Əliyevin Sərəncamına əsasən 

ölkəmizdə "Heydər Əliyev ili" elan edilib. 

Ümumiyyətlə, inkaredilməz reallıqdır ki, Ümummilli Liderin Azərbaycan dövləti və xalqı 

qarşısındakı tarixi xidmətləri Onun fəaliyyətinin bütün mərhələlərini əhatə edir. O, dünyanın 

hörmətlə yanaşdığı və qəbul etdiyi bir tarixi Şəxsiyyətdir. 

Ulu Öndər Heydər Əliyevin fəaliyyəti dünyanın sayılıb seçilmiş şəxsləri, o cümlədən dövlət 

və hökumət adamları, ictimai xadimlər tərəfindən də yüksək dəyərləndirilib. Müxtəlif 

mənbələrdən əldə etdiyimiz ölkə rəhbərlərinin xalqımızın Ümummilli Lideri, dahi şəxsiyyət 

Heydər Əliyev haqqında söylədikləri həmin fikirlərdən hissələri təqdim edirik: 

 
“Böyük Heydər Əliyevin ruhu şad olsun deyə, biz türk dünyasının birliyini və qardaşlıq 

münasibətlərini qoruyub möhkəmləndirməyə çalışmalıyıq”. 

Rəcəb ТАYYİB ƏRDOĞAN 

Türkiyənin Prezidenti 

 
“Mübaliğəsiz demək olar ki, Heydər Əliyev siyasət nəhəngi idi”. 

Vladimir PUTİN 

Rusiya Federasiyasının Prezidenti 

 
“Heydər Əliyevin şəksiz liderliyinə, cəsarətinə, misilsiz dünyagörüşünə və nadir natiqlik 

istedadına valehəm”. 

Corc BUŞ 

ABŞ-ın keçmiş Prezidenti 

 
“Prezident Heydər Əliyevin rəhbərliyi ilə Azərbaycan müstəqillik yolundakı çətinliklərin dəf 

edilməsində böyük müvəffəqiyyətə nail olmuşdur”. 

Bill KLİNTON 

ABŞ-ın keçmiş Prezidenti 

“Heydər Əliyev Azərbaycanı tərəqqi yoluna çıxarmışdır”. 

Јак ŞİRAK 

Fransanın keçmiş Prezidenti 

 
“Heydər Əliyev bütün Qafqazın sülhün bərqərar olduğu məkana çevrilməsi sahəsindəki 

fəaliyyəti ilə daim xatırlanacaqdır”. 

Əhməd NECDƏT SEZAR 

Türkiyə Respublikasının keçmiş Prezidenti 

 
“Heydər Əliyevi Azərbaycanda yüksək vəzifəyə xalq dəvət etmişdi”. 

Süleyman DƏMİRƏL 

Türkiyənin keçmiş Prezidenti 

 
“Heydər Əliyev kimi görkəmli dövlət xadimi ilə görüşüb danışıqlar aparmaq böyük şərəfdir”. 

Toni BLEYER 

Böyük Britaniyanın keçmiş Baş naziri 

 
“Azərbaycan xalqı Heydər Əliyevin böyüklüyünü hələ bundan sonra daha dərindən dərk 

edəcəkdir”. 

Leonid KUÇMA 

Ukraynanın keçmiş Prezidenti 

 
“Heydər Əliyevin xidmətlərinin əsl qiymətini gələcək nəsillər verəcəkdir”. 

Nursultan NAZARBAYEV 

Qazaxıstanın keçmiş Prezidenti 

 
“Azərbaycan xalqına həsəd aparıram, çünki onun dəqiq, aydın, ardıcıl siyasəti, mövqeyi olan 

lideri var”. 

İslam KƏRİMOV 

Özbəkistanın keçmiş Prezidenti 

 
“Polşada Heydər Əliyevi görkəmli dövlət xadimi kimi tanıyırlar”. 

Aleksandr КVASNEVSKİ 

Polşanın keçmiş Prezidenti 

“Heydər Əliyev dünya miqyaslı dahi siyasətçidir”. 

Eduard ŞEVARDNADZE 

Gürcüstanın keçmiş Prezidenti 

 
“Heydər Əliyev siyasi cəhətdən möhkəm, məntiqli, zəkalı, istədiyini tez çatdıran şəxsiyyət – bir 

sözlə, şəksiz liderdir”. 

Zbiqnev BJEZİNSKİ 

Keçmişdə ABŞ Prezidentinin milli təhlükəsizlik üzrə köməkçisi 

 
“Heydər Əliyev çox parlaq şəxsiyyətdir”. 

Emil KONSTANTİNESKU 

Rumıniyanın keçmiş Prezidenti 

 
“Mən Heydər Əliyevin mərdliyini, ağıl-zəkasını həmişə yüksək qiymətləndirmişəm”. 

Petru LUÇİNSKİ 

Moldovanın keçmiş Prezidenti 

 
“Heydər Əliyevin simasında özümə yaxın dost və sirdaş tapmağımdan məmnunam”. 

Butros-Butros QALİ 

BMT-nin keçmiş baş katibi 

 
“Dağıstan xalqı Heydər Əliyevə dərin məhəbbət, böyük hörmət və səmimi ehtiram bəsləyir”. 

Məhəmmədəli MƏHƏMMƏDOV 

Dağıstan Dövlət Şurasının keçmiş sədri 

 
“Heydər Əliyevin sovet sistemi şəraitində respublikası, xalqı üçün gördüyü işlər hamımızda 

heyranlıq, bəlkə də, bir qədər qibtə hissi doğurmuşdu”. 

Mintimer ŞAYMİYEV 

Tatarıstanın keçmiş Prezidenti 

 
“Heydər Əliyev antik qəhrəman kimi doğma torpağına gəldi və öz xalqına başçılıq etdi”. 

Aleksandr DZASOXOV 

Şimali Osetiya-Alaniya Prezidenti 

“Müdrik Heydər Əliyevin siyasəti nəticəsində Azərbaycan xalqı dünya şöhrəti qazanmışdır”. 

Valeri KOKOV 

Kabarda-Balkariyanın keçmiş Prezidenti 

 
“Heydər Əliyev sübut etdi ki, siyasət əxlaqlı və alicənab adamların işidir”. 

Ruslan AUŞEV 

İnquşetiyanın keçmiş Prezidenti 

 
“Sadə adamlar Heydər Əliyev üçün Allaha yalvarır və ona yaxşılıq arzulayırlar”. 

Vladimir XUBİYEV 

Qaraçay-Çərkəzin keçmiş Prezidenti 

 
“Heydər Əliyev Azərbaycan xalqına hədsiz məhəbbətində ardıcıldır”. 

Aslan CARİMOV 

Adıgeyin keçmiş Prezidenti 

 

“Heydər Əliyev gənc siyasətçilər üçün əfsanədir”. 

Kirşan İLYUMJİNOV 

Kalmıkiya Prezidenti 

 

“Heydər Əlirza oğlu min ildən bir yetişən dahilərdəndir”. 

Bülənd ЕСEVİT 

Türkiyənin keçmiş Baş naziri 

 

“Heydər Əliyevin çox müdrik təşkilatçılıq qabiliyyəti var”. 

Bənəzir BHUTTO 

Pakistanın keçmiş Baş naziri 

 

“Heydər Əliyev çətin bir şəraitdə ölkəsinə rəhbərlik edərək, onu azadlıq və siyasi-iqtisadi inkişaf 

yolu ilə aparmışdır”. 

Helmut KOL 

Almaniyanın keçmiş federal kansleri 

 

“Prezident Heydər Əliyevin Yaponiyaya səfəri tarixi hadisədir”. 

Ryutaro HAŞİMOTO 

Yaponiyanın keçmiş Baş naziri 

“Prezident Heydər Əliyevin müdrik siyasəti sayəsində Azərbaycan regionda açar rolu oynayan 

ölkəyə çevrilmişdir”. 

Jan LÜK DE AN 

Belçika Krallığının keçmiş Baş naziri 

 
“Heydər Əliyev açıq və qətiyyətli mövqeyi olan dövlət xadimidir”. 

Madlen OLBRAYT 

ABŞ-ın keçmiş dövlət katibi 

 
“Heydər Əliyev müstəqilliyi qoruyub saxlamaq uğrunda əzmlə, qətiyyətlə mübarizə aparmışdır”. 

Henri KİSİNCER 

ABŞ-ın keçmiş dövlət katibi 

 
“Heydər Əliyev ölkəsinin maraqlarını hər şeydən üstün tutan əsl liderdir”. 

Riçard ARMİTAC 

ABŞ dövlət katibinin keçmiş müavini 

 
“Heydər Əlirza oğlu həyatdakı Atatürkdür”. 

Ərdal İNÖNÜ 

Türkiyənin keçmiş xarici işlər naziri 

 
“Prezident Heydər Əliyevin fəaliyyəti sayəsində Azərbaycan Cənubi Qafqazın hüdudlarından 

uzaqda böyük şöhrət qazanmışdır”. 

Kristian PONSÖLE 

Fransa Senatının keçmiş sədri 

 
“Azərbaycanı və Azərbaycan xalqını Heydər Əliyev qədər sevən ikinci adam tanımıram”. 

Nikolay BAYBAKOV 

Rusiya-Azərbaycan Dostluq Cəmiyyətinin keçmiş sədri 

 
“Rusiyada Heydər Əliyevi Azərbaycan xalqının böyük oğlu, beynəlxalq miqyaslı müdrik 

siyasətçi, ölkəmizin və xalqımızın böyük dostu kimi tanıyırlar”. 

İqor İVANOV 

Rusiya Federasiyası Təhlükəsizlik Şurasının keçmiş katibi 

“Heydər Əliyev kimi liderlə görüş insanın yaddaşına həmişəlik həkk olunur”. 

Duqlas HÖRD 

Böyük Britaniyanın keçmiş xarici işlər naziri 

 

“Heydər Əliyev dünya siyasətində böyük rol oynayan çox məşhur şəxsiyyətdir”. 

Keyzo OBUÇİ 

Yaponiyanın keçmiş xarici işlər naziri 

 

“Prezident Heydər Əliyevin müdrikliyinə və dərin biliyinə heyranam”. 

Robin KUK 

Böyük Britaniyanın keçmiş xarici işlər naziri 

 

“Prezident Heydər Əliyev kimi təcrübəli siyasətçi ilə fikir mübadiləsindən çox şey əldə etmək 

mümkündür”. 

Xavyer SOLANA 

NATO-nun keçmiş baş katibi 

HESABLAMA PALATASININ KOLLEKTİVİ ULU ÖNDƏR HEYDƏR ƏLİYEVİN MƏZARINI 
ZİYARƏT ETMİŞDİR 

 

 

Azərbaycan Respublikası Hesablama Palatasının kollektivi müstəqil Azərbaycan 

dövlətinin memarı və qurucusu, dahi siyasi xadim, xalqımızın Ümummilli Lideri Heydər Əliyevin 

anadan olmasının 100-cü ildönümü ilə əlaqədar Fəxri xiyabanda Ulu Öndərin məzarını ziyarət 

edib. Ümummilli Liderin məzarı önünə əklil və gül dəstələri qoyulub, xatirəsi hörmət və ehtiramla 

yad edilib. Görkəmli oftalmoloq-alim, akademik Zərifə xanım Əliyevanın xatirəsi də ehtiramla 

yad olunub, məzarı önünə tər çiçəklər düzülüb. 

HESABLAMA PALATASINDA “HEYDƏR ƏLİYEV VƏ AZƏRBAYCANÇILIQ MƏFKURƏSİ” 
ADLI KONFRANS KEÇİRİLMİŞDİR 

 

 
 
Ulu Öndər Heydər Əliyevin anadan olmasının 100 illik yubileyi münasibətilə Azərbaycan 

Respublikası Hesablama Palatasında “Heydər Əliyev və azərbaycançılıq məfkurəsi” adlı 

konfrans keçirilmişdir. Tədbirdə Azərbaycan Respublikası Hesablama Palatasının sədri Vüqar 

Gülməmmədov, Azərbaycan Respublikasının Milli Məclisinin deputatı Bəhruz Məhərrəmov, 

Yeni Azərbaycan Partiyası Səbail rayon “Dövlət Auditi” ərazi partiya təşkilatının sədri Vaqif 

Həsənov, Yeni Azərbaycan Partiyası Səbail rayon təşkilatının sədri Muxtar Nağıyev və Yeni 

Azərbaycan Partiyası Səbail rayon təşkilatının veteran üzvü Rizvan Vahabov iştirak etmişdir. 

Konfrans iştirakçıları əvvəlcə xalqımızın Ümummilli Lideri Heydər Əliyevin Hesablama 

Palatasının foyesində ucaldılan büstünü ziyarət etmiş, önünə gül dəstələri düzmüşdür. Sonra 

Ümummilli Lider Heydər Əliyevin və Azərbaycan Respublikasının ərazi bütövlüyü uğrunda 

şəhid olanların əziz xatirələri bir dəqiqəlik sükutla yad edilmişdir. 

Tədbirdə Ümummilli Lider Heydər Əliyevin həyat və fəaliyyətindən bəhs edən film nümayiş 

olunmuşdur. Tədbiri giriş sözü ilə açan Azərbaycan Respublikası Hesablama Palatasının sədri 

Vüqar Gülməmmədov 2023-cü ilin Prezident İlham Əliyevin Sərəncamına əsasən ölkəmizdə 

"Heydər Əliyev ili" elan edildiyini qeyd edərək, Ulu Öndərin mənalı ömür yolundan, dövlət 

quruculuğu sahəsində misilsiz xidmətlərindən danışmışdır.  

Sonra tədbirdə çıxış edənlər Ümummilli Liderin hakimiyyətə qayıdışından sonrakı dövrdə 

ölkədə baş vermiş sosial-iqtisadi və siyasi inkişafdan, həmçinin fəaliyyəti boyu Azərbaycanın 

çiçəklənməsi və qüdrətlənməsi yolunda gördüyü işlərdən bəhs etmişdir. Çıxışlardan sonra bir 

qrup partiya fəalı fəxri fərmanla təltif olunmuşdur.  

NAXÇIVANDA ÜMUMMİLLİ LİDER HEYDƏR ƏLİYEVİN 100 İLLİK YUBİLEYİNƏ HƏSR 
OLUNMUŞ TƏDBİR KEÇİRİLMİŞDİR 

 

“Heydər Əliyev İli” çərçivəsində Azərbaycan Respublikası Hesablama Palatasının 

Aparatının və Naxçıvan Muxtar Respublikası üzrə İdarəsinin kollektivinin iştirakı ilə Ümummilli 

Lider Heydər Əliyevin 100 illik yubileyinə həsr olunmuş tədbir keçirilmişdir. 

Tədbir iştirakçıları, əvvəlcə, dahi şəxsiyyətin Naxçıvan şəhərinin baş meydanında 

əzəmətlə ucalmış abidəsi önünə gül dəstələri qoymuş, siyasi xadimin xatirəsinə ehtiramlarını 

bildirmişdir.  

 

Daha sonra qonaqlar Naxçıvan şəhərinin mərkəzində yerləşən Heydər Əliyev Muzeyində 

Ulu Öndərin həyatını və çoxşaxəli dövlətçilik fəaliyyətini əks etdirən eksponatlarla yaxından 

tanış olmuşdur. 

Ekskursiya çərçivəsində tədbir iştirakçılarına məlumat verilmişdir ki, 1999-cu il mayın 10-

da 420 eksponatla fəaliyyətə başlayan Heydər Əliyev Muzeyində hazırda 3000-dən çox 

eksponat var. Muzeyin ayrı-ayrı bölmələrində Ulu Öndər tərəfindən qəbul edilmiş qərar və 

sərəncamlar, imzalanmış protokol və müqavilələr, dahi şəxsiyyətin həyat və siyasi fəaliyyətinin 

cəm olduğu kitab, qəzet və jurnallar, həmçinin 1991-1993-cü illərdə Naxçıvan Muxtar 

Respublikasının rəhbəri olarkən iş otağında istifadə etdiyi çıraq, xidməti telefon, qələmdan və 

kürsülük, o cümlədən ümummilli liderə göndərilmiş məktub və teleqramlar, xatirə əşyaları şərəfli 

yolun müxtəlif anlarını özündə əks etdirməklə Heydər Əliyevin zəngin dövlətçilik və ictimai-

siyasi irsi barədə dolğun təsəvvür yaradır. 

 

Diqqətə çatdırılmışdır ki, muzeydə görkəmli dövlət xadiminin həyatı və fəaliyyəti ilə bağlı 

eksponatlar ehtiramla qorunur, tədqiq və təbliğ edilir. Onun zəngin irsi və dövlətçilik təcrübəsinin 

öyrənilməsi gənc nəslin vətənpərvərlik ruhunda tərbiyəsində müstəsna rol oynayır. Ötən illər 

ərzində Heydər Əliyev Muzeyi Ümummilli Liderimizin həyat və fəaliyyət fəlsəfəsinin, elmi-nəzəri 

irsinin, Azərbaycançılıq ideologiyasının öyrənilməsi, təbliği və gələcək nəsillərə çatdırılması 

kimi şərəfli missiyanı layiqincə yerinə yetirmişdir. Bu gün də bu işlər uğurla davam etdirilir. 

Vüqar İbrahimov 
auditor 

 

“ORDUBAD SU ELEKTRİK STANSİYASININ TİKİNTİSİ” LAYİHƏSİNİN İCRASINA 
AYRILAN DÖVLƏT İNVESTİSİYALARININ AUDİTİNİN NƏTİCƏLƏRİ HAQQINDA 

AUDİTOR HESABATI (İXTİSARLA) 
 

ÜMUMİ MƏLUMATLAR 
 

Kənar dövlət maliyyə nəzarəti (bundan sonra – KDMN) tədbirinin keçirilməsinin 

əsası: Azərbaycan Respublikası Hesablama Palatasının 07.02.2023-ci il tarixli 2-3/3-2-17/2023 

nömrəli Kollegiya Qərarı ilə təsdiq edilmiş Proqrama əsasən “Ordubad Su Elektrik 

Stansiyasının tikintisi” layihəsinin icrasına ayrılan dövlət investisiyalarının auditi aparılmışdır 

(“Hesablama Palatası haqqında” Azərbaycan Respublikasının Qanunu, maddə 7.0.3.6). 

KDMN tədbirinin məqsədi: Dövlət investisiyalarından dövlət proqramlarına və 

layihələrinə ayrılmış vəsaitlərin istifadəsinin mövcud hüquqi aktlara uyğunluğunu müəyyən 

etmək (“Hesablama Palatası haqqında” Azərbaycan Respublikasının Qanunu, maddə 22.2.3). 

Bununla yanaşı, apardığımız uyğunluq auditinin məqsədi nəzərdə tutulan istifadəçiləri 

(Azərbaycan Respublikasının Milli Məclisi, Naxçıvan Muxtar Respublikasının Dövlət 

Şəhərsalma və Arxitektura Komitəsi, ictimaiyyət) audit olunan Naxçıvan Muxtar 

Respublikasının Dövlət Şəhərsalma və Arxitektura Komitəsi tərəfindən qanunvericilik aktlarına, 

qaydalara, müəyyən edilmiş məcəllələrə və razılaşdırılmış şərtlərə riayət etməsi ilə bağlı 

məlumatla təmin etməkdir (ISSAI 4000/ 23). 

Həmçinin, audit strategiyasının məqsədinə dair uyğunsuzluq riskinə effektiv cavab əldə 

edilmiş, təhlil zamanı xüsusi risklərə münasibətdə planlanlaşdırılmış audit predmetinə uyğun 

tapıntılar nəzərə alınmışdır (ISSAI400/56). 

KDMN tədbirinin predmeti: Audit predmetini müəyyən edərkən Naxçıvan Muxtar 

Respublikasının Dövlət Şəhərsalma və Arxitektura Komitəsinin investisiya qoyuluşları ilə 

əlaqədar fəaliyyəti təhlil edilmiş, əhəmiyyətliliyi və riskləri qiymətləndirmək üçün peşəkar 

mühakimə və inamsızlıq tətbiq edilməklə predmet kimi aşağıdakılar qəbul edilmişdir (ISSAI 

400/51): 

➢ Ayrılan vəsaitlərin əsaslandırılması; 

➢ ayrılan vəsaitlər üzrə aparılan maliyyə əməliyyatlarının və satınalmaların hüquqi aktlara 

uyğunluğu;  

➢ layihə üzrə hesabatlılığın hüquqi aktlara uyğunluğu. 

Audit predmetinin keyfiyyət və ya kəmiyyət mahiyyətli ola biləcəyini nəzərə alaraq auditin 

əhatə dairəsinə müvafiq olaraq kəmiyyət və ya keyfiyyət yönümlü, yaxud onların 

birləşməsindən ibarət daxili nəzarət vasitələri diqqət mərkəzində saxlanılmışdır. Daxili nəzarət 

vasitələrini qiymətləndirərkən bu vasitələrin əhəmiyyətli uyğunsuzluq faktlarının qarşısını ala və 

ya aşkar edə bilməmə riski qiymətləndirilmişdir (ISSAI 400/53). 

KDMN tədbirinin əhatə etdiyi dövr: Audit seçilmiş obyektlərin tikintisinə başlanılma 

tarixindən 01.01.2023-cü il tarixi daxil olan dövrü əhatə etmişdir.  

KDMN tədbirinin keçirilmə müddəti: Audit 14.02.2023-cü il tarixindən 23.02.2023-cü il 

tarixinədək keçirilmişdir. 

Hesabatvermə: Hər bir uyğunluq auditi əminlik tapşırığıdır. Hesablama Palatası nəzərdə 

tutulan istifadəçilərin ehtiyaclarına əsaslanaraq əminlik səviyyəsini seçir. Bu hesabat məhdud 

əminliyi təmin edir. (ISSAI 4000 / 30). 

Birbaşa hesabatvermə tapşırığında audit predmetini təşkil edən sübutu meyarlar üzrə 

qiymətləndiririk. Audit predmeti və meyarlarını risk və əhəmiyyətliliyi nəzərə alaraq seçirik. 

Audit predmetini təşkil edən sübutu meyarlar üzrə ölçərək nəticəni formalaşdırmışıq. Nəticəni 

təsbitlər, xüsusi audit suallarına cavablar (uyğunsuzluqlar), rəy, təkliflər və tövsiyələr şəklində 

ifadə edirik. (ISSAI 4000/ 37) 

Məhdud əminliyi təmin edən zaman audit təsbitlərinin audit meyarlarına uyğun olmaması 

ilə bağlı diqqətimizi cəlb edən heç bir məsələnin olmadığını bildiririk. Məlum olan uyğunsuzluq 

halları nəticədə əks etdirilmişdir (ISSAI 4000/ 39). 

Audit olunan qurum: Audit Naxçıvan Muxtar Respublikasının Dövlət Şəhərsalma və 

Arxitektura Komitəsində (bundan sonra – Komitə) aparılmışdır. 

Əvvəlki auditin nəticələri: Əvvəlki dövrdə audit aparılmamışdır. 

Auditin keçirilməsinə mane olma: Auditin keçirilməsinə fiziki olaraq maneçilik 

törədilməsi halları baş verməmiş, lakin Komitənin 13.01.2023-cü il məktubuna əsasən 

aşağıdakı sənədlərin audit qrupuna təqdim edilmədiyi bildirilmişdir: 

1. Layihə tapşırığı; 

2. Azərbaycan dili və terminləri üçün adaptasiya edilmiş cizgilər; 

3. geoloji hesabatlar; 

4. smeta sənədləri; 

5. Fövqəladə Hallar Nazirliyinin Tikintidə Təhlükəsizliyə Nəzarət Dövlət Agentliyinin Dövlət 

Ekspertiza Baş İdarəsi tərəfindən verilən Rəy; 

6. Ekologiya və Təbii Sərvətlər Nazirliyinin Dövlət Mineral Xammal Ehtiyatlarından İstifadə 

Agentliyindən Dağ-Mədən Ayırması Aktı; 

7. satınalma ilə bağlı sənədlər; 

8. obyektin tikintisi ilə bağlı baş podratçı ilə bağlanmış müqavilə; 

9. iş həcmləri cədvəli; 

10. müəllif nəzarəti jurnalı; 

11. yerli xəzinədarlıq orqanı ilə sifarişçi təşkilat arasında illər üzrə xərc edilmiş vəsaitlərin 

üzləşmə aktları. 

Hesabatın hazırlanmasında və işin yerinə yetirilməsində tətbiq olunan audit 

standartları (ISSAI 400/59; 4000/13): “Dövlət sektorunda auditin təməl prinsipləri (ISSAI 100)” 

standartının prinsiplərinə və tövsiyələrinə uyğun olaraq keçirilən audit üzrə tətbiq edilən 

standartlar və digər mənbələr hesabatın istifadəçilərinə təqdim olunması məqsədi ilə Hesabata 

daxil edilmişdir. (ISSAI 100\8). 

Belə ki, audit Azərbaycan Respublikası Hesablama Palatasının Kollegiyasının 

14.02.2019-cu il tarixli Qərarı ilə təsdiq edilmiş “Uyğunluq auditinə dair Təlimat”a uyğun, Ali 

Audit Orqanlarının Beynəlxalq Təşkilatı (INTOSAI) tərəfindən dərc edilmiş P 1 (Lima 

Bəyannaməsi), P 12 (Ali Audit Qurumlarının dəyər və üstünlükləri – vətəndaşların həyat 

səviyyəsinin yüksəldilməsi) və P 20 (Şəffaflıq və hesabatlılıq prinsipləri), Ali Audit Orqanlarının 

Beynəlxalq Standartları olan ISSAI 100 (Dövlət sektorunda auditin təməl prinsipləri), ISSAI 

130 (Etika Məcəlləsi), ISSAI 140 (Keyfiyyətə nəzarət), ISSAI 400 (Uyğunluq auditinin təməl 

prinsipləri), ISSAI 4000 (Uyğunluq auditi standartı) saylı standartların tövsiyə və prinsiplərinə 

müvafiq olaraq aparılmışdır. (ISSAI 100\9;12).  

 

AUDİTİN KEÇİRİLMƏSİ VƏ SÜBUTLARIN TOPLANMASI  
 

Auditlə əhatə olunan obyektlər və dövlət vəsaitləri: Komitənin sifarişi ilə inşa edilən 

"36 MVt Gücü olan Ordubad Su Elektrik Stansiyasının tikintisi" obyektinə 2011-2022-ci illərdə 



 

26 

AUDİTOR TRİBUNASI                                                                                                                                          2023, №2 

xərc edilmiş vəsait və yerinə yetirilmiş işlər üzrə yaranmış debitor və kreditor borclar haqqında 

məlumat Cədvəl 1-də verilmişdir.  

Cədvəl 1. "36 MVt Gücü olan Ordubad Su Elektrik Stansiyasının tikintisi" obyektinə 2011-2022-ci illərdə 
xərc edilmiş vəsait və yerinə yetirilmiş işlər üzrə yaranmış debitor və kreditor borclar (ixtisarla), manatla 

İllər Maliyyələşmə 
Yerinə yetirilmiş 

işlərin dəyəri 
Ödənilmiş vəsaitin 

məbləği 
İlin sonuna (+) debitor və ya 
(-) kreditor borcun məbləği 

2011 2,000,000.0 1,329,211.0 1,329,211.0 670,789.0 

2012 25,000,000.0 24,999,999.2 24,999,999.2 670,789.8 

2013 20,000,000.0 20,000,000.5 20,000,000.5 670,789.3 

2014 10,000,000.0 10,711,359.1 10,711,359.1 -40,569.9 

2015 3,000,000.0 1,347,991.0 1,347,991.0 1,611,439.1 

2017 10,000,000.0 7,806,376.0 7,806,376.0 3,805,063.1 

2018 23,500,000.0 6,930,400.0 6,930,400.0 20,374,663.1 

2019 13,000,000.0 4,678,123.0 4,678,123.0 28,696,540.1 

2020 0.0 10,267,442.0 10,267,442.0 18,429,098.1 

2021 5,000,000.0 16,490,705.0 16,490,705.0 6,938,393.1 

2022 0.0 3,018,758.0 3,018,758.0 3,919,635.1 

Yekun 111,500,000.00 107,580,364.88 107,580,364.88 3,919,635.1 

Qeyd: Dövlət büdcəsindən 36 MVt gücü olan Ordubad SES-in tikintisinə 2011-2022-ci illərdə cəmi 111,5 mln. 
manat vəsait ayrılaraq xərc edilmişdir 

 

Audit prosesində əldə olunan sübutlar (məlumatlar): KDMN tədbirinin proqramında 

müəyyən edilən audit qrupu tərəfindən sübutların toplanması həyata keçirilmiş, əldə olunan 

sübutlara və digər məlumatlara əsasən audit qrupu tərəfindən 21.02.2023-cü il tarixli müvafiq 

hesabat tərtib edilmişdir. 

Öyrənilmiş sənədlər və tətbiq olunan meyarlar: ISSAI standartlarının tələbinə uyğun 

audit predmetinə dair nəticə/rəy formalaşdırmaq üçün əsas təmin etmək məqsədilə auditdən 

əvvəl müvafiq audit meyarları müəyyən edilmiş, auditin predmeti və audit meyarlarının bir-birinə 

bağlı, həmçinin müvafiq audit meyarlarının müəyyən edilməsinin təkrarlanan proses olduğu 

nəzərə alınmışdır. (ISSAI 4000\110-111) 

Hesabatda audit prosesində istifadə olunan normativ hüquqi aktlar, Tikinti Norma və 

Qaydaları meyar kimi müəyyən edilmişdir. (ISSAI 4000\212) 

➢ Azərbaycan Respublikası Prezidentinin 17.03.2010-cu il tarixli 239 nömrəli Fərmanı ilə 

təsdiq edilmiş “Azərbaycan Respublikası Dövlət İnvestisiya Proqramının tərtibi, icrası, 

monitorinqi və qiymətləndirilməsi Qaydaları”;  

➢ Azərbaycan Respublikasınının Şəhərsalma və Tikinti Məcəlləsi; 

➢ Azərbaycan Respublikası Prezidentinin 17.11.2014-cü il tarixli 348 nömrəli Fərmanı ilə 

təsdiq edilmiş “Tikinti layihələrinin ekspertizadan keçirilməsi Qaydaları”; 

➢ Tikinti Norma və Qaydaları;  

➢ “Dövlət satınalmaları haqqında” Azərbaycan Respublikasının Qanunu, həmin Qanunun 

tətbiqi ilə bağlı qaydalar və təlimatlar; 

➢ Azərbaycan Respublikası Nazirlər Kabinetinin 28.02.2003-cu il tarixli 34 nömrəli Qərarı 

ilə təsdiq edilmiş “Mallar (işlər və xidmətlər) satınalma müqaviləsinin nümunəsi”; 

➢ tikinti obyekti üzrə Komitə ilə podratçı və layihəçi təşkilatlar arasında bağlanmış 

satınalma müqavilələri; 

➢ layihə üzrə layihə-smeta sənədləri; 

➢ podratçı tərəfindən tərtib edilmiş qiymət cədvəlləri; 

➢ SSRİ Mərkəzi Statistika İdarəsinin 14.12.1972-ci il tarixli 816 nömrəli Əmri ilə təsdiq 

edilmiş “Yerinə yetirilmiş tikinti-quraşdırma işlərinin işlərin qəbulu aktı” forması (Azərbaycan 

Respublikası Nazirlər Kabinetinin 19.12.2018-ci il tarixli 546 nömrəli Qərarı ilə təsdiq edilmiş 

“F-2 formalı akt” nümunəsi də tətbiq edilə bilər); 

➢ Azərbaycan Respublikası Nazirlər Kabinetinin 12.01.2015-ci il tarixli 4 nömrəli Qərarı 

ilə təsdiq edilmiş “Tikintilərin Dövlət reyestrinə daxil edilən məlumatların tərkibi, həmin 

məlumatların təqdim edilməsi və reyestrin aparılması Qaydaları”; 

➢ Azərbaycan Respublikası Prezidentinin 17.03.2010-cu il tarixli 239 nömrəli Fərmanı ilə 

təsdiq edilmiş “Azərbaycan Respublikası Dövlət İnvestisiya Proqramının tərtibi, icrası, 

monitorinqi və qiymətləndirilməsi Qaydaları”na əsasən İqtisadiyyat Nazirliyinə, Maliyyə 

Nazirliyinə və digər dövlət orqanlarına təqdim olunan hesabat və məlumatlar; 

➢ Tikinti statistikası üzrə Dövlət Statistika Komitəsinə təqdim edilən hesabatlar;   

➢ Əmlak Məsələləri Dövlət Xidmətinə təqdim edilən hesabat və məlumatlar. 

Sübutların qiymətləndirilməsi: Aparılan audit üzrə nəticə\rəy formalaşdırmaq 

məqsədilə əldə edilmiş audit sübutları (məlumatlar, dəlillər) müəyyən edilmiş audit meyarı ilə 

müqayisə edilmişdir (ISSAI 4000\179). 

Belə ki, audit qrupu tərəfindən toplanmış sübutlar, həmçinin audit keçirilən idarənin 

mütəxəssislərinin fikirləri təhlil edilərkən peşəkar mühakimə tətbiq olunmuş, nəticə çıxarmaq 

üçün yetərli və müvafiq sübutların olub-olmadığı, eyni zamanda, obyektiv təsəvvür yaratmaq 

üçün qiymətləndirmə prosesində audit təsbitləri ilə bağlı təmin edilmiş bütün sübutlar nəzərdən 

keçirilmişdir (ISSAI 4000\180-182). 

Bir mənbədən əldə olunan audit sübutu digər mənbədən alınmış audit sübutu ilə 

uyğunsuzluq təşkil etdiyi hallarda auditin digər aspektlərinə (risklərin azaldılmasına, 

əhəmiyyətliliyinə) təsirləri nəzərə alınmış, audit predmetinin yetərli və müvafiq şəkildə 

araşdırıldığını müəyyən etmək üçün audit qrupu tərəfindən aparılan sənədləşdirmə təhlil 

edilmişdir. (ISSAI 400\58). 

Komitə tərəfindən auditlə əhatə olunan obyektlər üzrə qüvvədə olan hüquqi aktların, tikinti 

norma və qaydalarının tələblərinə əməl olunması vəziyyəti üzrə auditor rəyini ifadə etmək üçün 

istifadə olunan dövlət vəsaitlərinin nəticəliliyi, tikilən obyektlərin layihə-smeta sənədlərinə 

uyğunluğu, satınalmalar üzrə sağlam rəqabətə əsaslanan tenderlərin keçirilməsi və çəkilən 

məsrəflərin uçotunda yol verilə bilən təhriflərə dair məhdud əminlik təmin edilmişdir. (ISSAI 

4000\188-190). 

Əhəmiyyətli uyğunsuzluqların dəyər və kəmiyyət ölçülərini əhatə edən məbləğlərin həcmi 

və əhəmiyyəti, uyğunsuzluğun mahiyyəti, uyğunsuzluq ilə nəticələnmənin səbəbi, 

uyğunsuzluğun yaranmasına təsir edən və digər amillər təhlil edilmişdir. (ISSAI 4000\128) 

  
NƏTİCƏ (TƏSBİTLƏR) 
 
Bu bölmədə əldə edilmiş sübutların göstərilən meyarlar üzrə müqayisəsi və bu 

müqayisənin audit nəticələrinə necə gətirdiyi ətraflı əhatə olunmuşdur. (ISSAI 4000\213). 

 

Ayrılan vəsaitlərin əsaslandırılması 

Layihələrin ilkin planlaşdırılması, texniki-iqtisadi hesablamaların aparılması  

Layihənin ilkin planlaşdırması, texniki-iqtisadi hesablamaların aparılması və büdcə 

təklifləri ilə bağlı sənədlər audit qrupuna təqdim edilmədiyindən qiymətləndirici qənaətin 

formalaşdırılması mümkün olmamışdır. 

Həyata keçirilən layihənin nəzərdə tutulan tədbirlərə uyğunluğu 

Ordubad Su Elektrik Stansiyasının (bundan sonra – Ordubad SES) tikintisinə Azərbaycan 

Respublikası və İran İslam Respublikası hökumətləri arasında 14.11.2010-cu il tarixində 

bağlanmış enerji və nəqliyyat sahəsində Anlaşma Memorandumuna əsasən başlanılmışdır. 

09.04.2014-cü il tarixində Azərbaycan Respublikası Prezidentinin İrana rəsmi səfəri zamanı isə 

Azərbaycan Respublikası və İran İslam Respublikası hökumətləri arasında “Ordubad və 

Marazad Su Elektrik Stansiyalarının tikintisi və istismarı”na dair Saziş imzalanmışdır. 

Ayrılan vəsaitlər üzrə aparılan maliyyə əməliyyatların və satınalmaların hüquqi 

aktlara uyğunluğu 

➢ Vəsaitin vaxtında və müəyyən edilən təyinat üzrə istifadəsi 

• "36 MVt Gücü olan Ordubad Su Elektrik Stansiyasının tikintisi" obyektinə 2011-2022-ci illərdə 

xərc edilmiş vəsait və yerinə yetirilmiş işlər üzrə yaranmış debitor və kreditor borclar 

araşdırılarkən Komitənin Cədvəl 1-də göstərildiyi kimi müxtəlif illər debitor borcu mövcud 

olmuşdur ki, bu da dövlət büdcəsi vəsaitinin səmərəsiz istifadəsi kimi dəyərləndirilə bilər; 

➢ Layihə-smeta sənədlərinin ekspertizadan keçirilməsi və müəllif nəzarəti 

• Azərbaycan Respublikasının Şəhərsalma və Tikinti Məcəlləsinin 47.4.4-cü maddəsinin 

"sifarişçi dövlət vəsaitləri hesabına maliyyələşdirilən tikintilər üzrə texniki-iqtisadi 

əsaslandırma və smeta sənədlərinin ekspertizadan keçirilməsini təmin edir" tələblərinə əməl 

edilməyərək, Komitə tərəfindən layihə-smeta sənədləri Fövqəladə Hallar Nazirliyinin 

Tikintidə Təhlükəsizliyə Nəzarət Dövlət Agentliyinin Dövlət Ekspertiza Baş İdarəsində 

ekspertizadan keçirilməmişdir; 

• Azərbaycan Respublikasının Şəhərsalma və Tikinti Məcəlləsinin 47.4.6-cı maddəsinin 

"dövlət vəsaitləri hesabına maliyyələşdirilən tikintilər üzrə sifarişçi tikintiyə texniki və müəllif 

nəzarətinin həyata keçirilməsini təmin edir" tələblərinə əməl edilməyərək, müəllif nəzarəti 

həyata keçirilməmişdir; 

➢ Yerinə yetirilən işlərin layihə-smeta sənədlərinə uyğunluğunun qiymətləndirilməsi üçün 

zəruri olan Layihə tapşırığı 

• Azərbaycan dili və terminləri üçün adaptasiya edilmiş cizgilər, geoloji hesabatlar və 

Ekologiya və Təbii Sərvətlər Nazirliyinin Dövlət Mineral Xammal Ehtiyatlarından İstifadə 

Agentliyindən Dağ-Mədən Ayırması Aktı audit qrupuna təqdim edilməmişdir; 

• təqdim edilmiş “Yerinə yetirilmiş işlərin qəbulu Aktları” araşdırılarkən 2011-ci ilin oktyabr 

ayından 2019-cu ilin sentyabr ayınadək cəmi 76.076.000,88 manat dəyərində Forma 2 

Aktlarının sifarişçi təşkilat Komitə tərəfindən müvafiq vəzifəli şəxslərin imzası və möhürlə 

təsdiq edilmədiyi müəyyən olunmuşdur; 

• "36,6 MVt gücü olan Ordubad Su Elektrik Stansiyasının tikintisi" obyekti üzrə 2011-2022-ci 

illərdə "Yerinə yetirilmiş işlərin qəbulu Aktı" ilə rəsmiləşdirilmiş və podratçı təşkilata ödənilmiş 

işlərin dəyəri müasir qiymətlər ilə tərtib edilmiş, nəticədə birbaşa xərclərə tətbiq edilən "Plan 

yığımı" və "Üstəlik xərclər" üzrə podratçı təşkilatın süni şəkildə gəlirinin artırılmasına şərait 

yaradılmışdır; 

• 2011-2022-ci illərdə tərtib edilmiş “Yerinə yetirilmiş işlərin qəbulu Aktları”nda B25 markalı 

betonun hazırlanması kalkulyasiyasını təhlil edilərkən hazırda qüvvədə olan “Правила 

сметных норм на строительные конструкциии работы” Cədvəl 6-38 bənd 13-ə əsasən 

qiymətlərin əsassız artırılması müəyyən edilmişdir; 

• “36 MVt gücü olan Ordubad Su Elektrik Stansiyasının tikintisi” obyekti üzrə 2011-2022-ci 

illərdə rəsmiləşdirilmiş “Yerinə yetirilmiş işlərin qəbul Aktları”ndakı işlərə fiziki baxış zamanı 

işlərin mövcudluğu araşdırılarkən ƏDV-siz 4.317.988,9 manat dəyərində uyğunsuzluqlar 

müəyyən olunmuşdur; 

• “36 MVt gücü olan Ordubad Su Elektrik Stansiyasının tikintisi” obyektində quraşdırılmış 

avadanlıqlara (hidravlik dəmir qapılar) ödənilmiş vəsaitə daxil edilən işlər araşdırılarkən 

gömrük sənədlərinə əsasən həmin işlərin ümumi dəyəri üzrə fərqin yaranması müəyyən 

edilmişdir; 

• təqdim edilmiş “Yerinə yetirilmiş işlərin qəbulu Aktları” araşdırılarkən 2021-ci ilin noyabr 

ayından 2022-ci ilin oktyabr ayınadək təqdim edilən ümumilikdə 3.960.631,0 manat 

dəyərində işlərin yerinə yetirilməsini təsdiq edən Forma 2 Aktlarında ƏDV-nin 

hesablanmadığı müəyyən olunmuşdur; 

➢ Müqavilə şərtləri və öhdəliklərin icrası vəziyyəti və Keçirilən satınalmaların təşkili, iş və 

xidmətlərə tələbatın müəyyən edilməsi üçün zəruri olan Azərbaycan Respublikası Nazirlər 

Kabinetinin 2003-cü il 28 fevral tarixli 34 nömrəli qərarı ilə təsdiq edilmiş “Mallar (işlər və 

xidmətlər) üzrə satınalma müqaviləsinin nümunəsi”nə uyğun tərtib edilməli olan satınalma 

müqaviləsi təqdim edilməmiş, həmçinin “Dövlət satınalmaları haqqında” Azərbaycan 

Respublikası Qanununun tələblərinə əməl edilməmiş satınalma prosedurları keçirilməmişdir; 

➢ Dövlət satınalmalarında sənədləşmənin aparılması 

• Obyektin ehtimal olunan müqavilə dəyəri normativ tələblərə - Azərbaycan Respublikası 

Nazirlər Kabinetinin “Azərbaycan Respublikasının ərazisində dövlət vəsaitləri hesabına 

maliyyələşdirilən tikinti obyektləri üçün yeni smeta-normativ və qiymətqoyma sisteminin və 

onun əsasında qiymətqoymanın resurs metodunun tətbiq edilməsi barədə” (2021-ci ilin 1 

oktyabr tarixinədək olan dövr) 17.12.2015-ci il tarixli 390 nömrəli və 09.01.2021-ci ilin tarixli 

4 nömrəli “Dövlət vəsaitləri hesabına maliyyələşdirilən tikinti obyektləri üçün smeta-normativ 

və qiymətqoyma sisteminin təkmilləşdirilməsi ilə əlaqədar bəzi məsələlər barədə” (2021-ci 

ilin 1 oktyabr tarixindən sonrakı dövr üçün) Qərarlarının tələblərinə uyğun hesablanmamış, 

obyektin tikintisinin ehtimal olunan müqavilə dəyəri hesabatı obyektin tikintisi başlandığı 

tarixdən Naxçıvan Muxtar Respublikası İqtisadiyyat Nazirliyi və Komitə (sifarişçi) tərəfindən 

razılaşdırılmış, Naxçıvan Muxtar Respublikası Nazirlər Kabineti tərəfindən təsdiq edilmiş 

“Tikinti işlərinin smeta qiymətləri” toplusu əsasında tikinti işləri faktiki yerinə yetirildikcə 

hesablanmışdır;  

Hesabatlılığın uyğunluğu: 

➢ Hesabat və məlumatların təqdim olunmasının hüquqi aktlara uyğunluğu 

• Yerli xəzinədarlıq orqanı ilə sifarişçi təşkilat arasında illər üzrə xərc edilmiş vəsaitlərin 

üzləşmə aktları təqdim edilməmişdir; 

• Azərbaycan Meliorasiya və Su Təsərrüfatı ASC-nin “Azdövsutəslayihə” İnstitutunun 

20.02.2023-cü il tarixli məktubla təqdim etdiyi arayışda “mövcud vəziyyətin mühəndisi 

baxımdan tam qiymətləndirilməsi üçün layihə və smeta, ekspertiza, aidiyyətı təşkilatlarla 

razılaşdırma, tikintiyə müəllif nəzarəti və texniki nəzarət sənədlərinin Sifarişçi tərəfindən 

təqdim olunmasının, həmçinin Baş layihəçi təşkilatın məsul mütəxəssislərinin işçi qrupun 

üzvləri ilə texniki məsələlərin müzakirəsi məqsədilə görüşünün təşkil olunmasının 

məqsədəuyğun olduğu bildirilmişdir. Ümumiyyətlə, Ordubad SES kompleksinin tikintisinin 

davam etdirilməsinə qərar verildiyi təqdirdə, obyekt üzrə yerinə yetirilmiş mövcud vəziyyəti 

və qalıq işlərini nəzərə almaqla layihə-smeta sənədlərinin yenidən işlənilməsinin 

məqsədəmüvafiq hesab olunduğu qeyd edilmişdir; 

• Azərbaycan Respublikası Fövqəladə Hallar Nazirliyi Tikintidə Təhlükəsizliyə Nəzarət Dövlət 

Agentliyinin S.Ə.Dadaşov adına Elmi-Tədqiqat və Layihə-Konstruktor İnşaat Materialları 

İnstitutunun 16.02.2023-cü il tarixli Aktında “ilkin baxışda seçmə üsulu ilə yoxlanılan 

divarların betonlanması zamanı armatur karkasların dəqiq fiksasiyası aparılmadığından 

beton mühafizə qatının pozulmasına yol verildiyi, torpaq və su ilə təmasda olan bu kimi 

dəmir-beton konstruksiyalar üçün «Бетонные и железобетонные конструкции 

гидротехнических сооружений» СНиП 2,06,08-87-nin 3,7-ci bəndinə, «Защита 

строительных конструкций от коррозии» СНиП 2,06,08-87-də Cədvəl 11-ə və СП 

41.13330.2012-nin 6.8-ci bəndinə əsasən mühafizə qatı ən azı 30-60 mm olmalıdır. Lakin 

su qəbuledici kanalda 0+987km; 1+294km; 2+0814km; 2+662km; 5+336km; 6+594km; 

10+599km divarlarında mühafizə qatının orta olaraq 5-15 mm ölçüdə müəyyən edildiyi, 

bunun isə normativ tələblərə uyğun olmadığı və armaturun korroziyası ilə tez bir zamanda 

divarların ciddi zədələnməsinə gətirəcəyi, kanalın istismarı zamanı su səviyyəsinin dəyişkən 

olması şəraitində işlənilməsi ilə monolit dəmir beton konstruksiyasına sukeçirilməzlik 

tələbinin mövcud olduğunu, həmçinin betonun açıq hava şəraitində olmasını nəzərə alaraq 

şaxtayadavamlılığı barədə tədqiqatlar aparılmalı olduğu, layihə sənədləri və digər 

məlumatların təqdim edilmədiyi üçün uyğunluğu tam müqayisə etməyin mümkün olmadığı 

qeyd edilmişdir.  

➢ Aidiyyəti dövlət orqanlarına təqdim edilən hesabatların maliyyə hesabatlarına 

uyğunluğu 

• Komitənin maliyyə hesabatları audit qrupuna təqdim edilməmişdir. 

 

AUDİTOR RƏYİ 
 

Fikrimizcə, audit qrupu tərəfindən aşkar edilmiş faktlara (nöqsan və 

uyğunsuzluqlara) və zəruri sənədlərin təqdim edilməməsinə əsasən qeyd etmək olar ki, 

dövlət büdcəsindən auditi aparılan obyektlərin tikintisinə ayrılan vəsaitlərin istifadəsinin 

audit meyarları ilə müqayisədə əhəmiyyətli uyğunsuzluq halları mövcuddur (ISSAI 

4000\191, 218(i)). 

 
TƏKLİF VƏ TÖVSİYƏLƏR 
 
“Hesablama Palatası haqqında” Azərbaycan Respublikası Qanununun 27.6-cı 

maddəsinin tələblərinə və Ali Audit Orqanlarının Beynəlxalq Təşkilatı (INTOSAI) tərəfindən qəbul 

edilən standartların tövsiyələrinə uyğun olaraq, aşkar olunan uyğunsuzluqların və digər 

nöqsanların aradan qaldırılması (kompensasiya ödənilməklə), müvafiq işçilərin öz məsuliyyətini 

dərk etməsi, gələcəkdə bu kimi halların baş verməsinin qarşısının alınması və ən azı 

məhdudlaşdırılması istiqamətində addımların atılması məqsədi ilə aşağıdakılar qeyd olunur 

(İNTOSAİ P1\1). 

Təkliflər 

Auditin tam aparılması üçün “Layihə tapşırığı” sənədinin, geoloji hesabatların, smeta 

sənədlərinin və digər zəruri sənədlərin təqdim edilməməsi və auditin gedişatında mal-materialın 

qiymətləri üzrə əhəmiyyətli fərqlərin müşahidə olunması, “Yerinə yetirilmiş işlərin qəbulu” 

aktlarında 2021-ci ilin noyabr ayından 2022-ci ilin oktyabr ayınadək təqdim edilən ümumilikdə 

3,960,631.0 manat dəyərində işlərin yerinə yetirilməsini təsdiq edən “Forma 2” aktında ƏDV-

nin hesablanmaması və hüquq-mühafizə orqanlarının 22.02.2023-cü il tarixli məktubu əsas 

götürülərək audit materiallarının və əlavələrinin hüquq-mühafizə orqanlarına göndərilməsi 

məqsədəuyğun hesab edilir. 

Vəfa Mütəllimova 
auditor, iqtisad üzrə fəlsəfə doktoru, dosent 

 
SUMQAYIT REGİONAL MƏDƏNİYYƏT İDARƏSI TƏRƏFİNDƏN DÖVLƏT 

VƏSAİTİNİN VƏ DİGƏR DÖVLƏT ƏMLAKININ İSTİFADƏSİNİN AUDİTİNƏ DAİR AUDİTOR 
HESABATI (İXTİSARLA) 

 
ÜMUMİ MƏLUMATLAR 
 
Kənar dövlət maliyyə nəzarəti (bundan sonra – KDMN) tədbirinin keçirilməsinin 

əsası: Auditin keçirilməsinin əsasını Hesablama Palatasının Kollegiyasının “2023-cü il üçün İş 

planının təsdiq edilməsi barədə” 23.12.2022-ci il tarixli AHO/4-3.2-2022-149 nömrəli və “Kənar 

dövlət maliyyə nəzarəti tədbirinin proqramının təsdiq edilməsi haqqında” 13.01.2023-cü il tarixli 

2-3/3-2-3/2023 nömrəli Qərarı (INTOSAI P1/ 13-1) təşkil etmişdir. 

KDMN tədbirinin məqsədi: Audit Azərbaycan Respublikası Mədəniyyət Nazirliyinin 

Sumqayıt Regional Mədəniyyət İdarəsi tərəfindən hesabatlılıq prinsipləri daxil olmaqla dövlət 

vəsaitinin və digər dövlət əmlakının idarəolunmasının və istifadəsinin, o cümlədən dövlət 

satınalmalarının həyata keçirilməsinin, həmçinin baş vermiş əməliyyatların mühasibat uçotunda 

əks etdirilməsinin və maliyyə hesabatlarının tərtibinin qüvvədə olan hüquqi aktların tələblərinə 

uyğunluğunun qiymətləndirilməsi məqsədi daşımışdır (ISSAI 100/20, ISSAI 400/12,23). 

KDMN tədbirinin predmeti: Audit vəsaitlərin idarə edilməsi və inzibatçılığı ilə bağlı 

aşağıdakı məsələləri əhatə etmişdir: 

➢ Dövlət vəsaitinin və digər dövlət əmlakının idarə olunmasının hüquqi aktların tələblərinə 

uyğunluğu vəziyyəti; 

➢ dövlət satınalmalarının hüquqi aktların tələblərinə uyğunluğu vəziyyəti; 

➢ mühasibat uçotunun aparılmasının və maliyyə hesabatlarının tərtibinin hüquqi sənədlərə 

uyğunluğu vəziyyəti. 

KDMN tədbirinin əhatə etdiyi dövr: Audit 01.01.2021-ci il tarixindən 31.12.2022-ci il 

tarixinədək dövrü əhatə etmişdir (ISSAI 400/50). 

KDMN tədbirinin keçirilmə müddəti: Audit 25.01.2023-cü il tarixindən 28.02.2023-cü il 

tarixinədək keçirilmişdir.  

Auditin nəticələri üzrə hesabat “Hesablama Palatası haqqında” Azərbaycan 

Respublikası Qanununun 22.13-cü maddəsinin tələblərinə və audit qrupu tərəfindən təqdim 

olunan məlumatlara əsasən, Ali Audit Orqanlarının Beynəlxalq Təşkilatının (INTOSAI) 100 

(Dövlət sektorunda auditin təməl prinsipləri), 400 (Uyğunluq auditinin təməl prinsipləri) və 4000 

(Uyğunluq auditi standartı) standartlarının ümumi prinsiplərinə uyğun hazırlanmışdır. 

Auditin nəticəsi olaraq müəyyən edilmiş nöqsanlar üzrə hesabata daxil edilmiş məlumatlar 

əsasında həmin nöqsanların aradan qaldırılması məqsədilə tövsiyələr və təkliflər tərtib 

edilmişdir. Bu tövsiyələrin hazırlanması zamanı dövlət sektorunun sağlam idarə edilməsinə 

yardım etmək məqsədilə konstruktiv və praktiki tövsiyələrin irəli sürülməsinə çalışılmış və 

auditorun obyektivliyinin pozulması riskinə qarşı ətraflı təklif verməməyə diqqət yetirilmişdir 

(ISSAI 4000\216).  

Uyğunluğun müəyyən edilməsi meyarları: Nəzarət tədbirinin proqramı ilə müəyyən 

edilmiş məsələləri əhatə edən hüquqi aktlar meyar olaraq qəbul edilmişdir (ISSAI 100/26, ISSAI 

400/30, ISSAI 4000\104,179). Hesabatın “Nəticələr” bölməsində istinad edilmiş hər bir meyar 

ayrıca qeyd olunmuşdur.  

Auditin keçirilməsinə mane olma: Audit planlaşdırılmasında müəyyən edilmiş auditin 

predmeti, əhatə dairəsi və audit prosedurlarına uyğun audit sübutlarının toplanması üçün zəruri 

sənədlər təqdim edilmiş, audit qrupunun fəaliyyətinə maneə törədilməsi halları olmamışdır 

(ISSAI 400/13). 

Audit olunan qurum: Azərbaycan Respublikası Prezidentinin 06.06.2018-ci il tarixli 119 

nömrəli Fərmanı ilə təsdiq edilmiş “Azərbaycan Respublikası Mədəniyyət Nazirliyinin 

strukturu”na əsasən regional mədəniyyət idarələri Azərbaycan Respublikası Mədəniyyət 

Nazirliyinin (bundan sonra – Nazirlik) strukturuna daxil edilmişdir. Sumqayıt Regional 

Mədəniyyət İdarəsi (bundan sonra – İdarə) Nazirliyin Kollegiyasının 03.10.2018-ci il tarixli 5/1 

nömrəli Qərarı ilə təsdiq edilmiş “Azərbaycan Respublikası Mədəniyyət Nazirliyinin Sumqayıt 

Regional Mədəniyyət İdarəsi haqqında Əsasnamə” (bundan sonra – Əsasnamə) ilə fəaliyyət 

göstərir. Əsasnaməyə görə İdarə Nazirliyin Sumqayıt şəhəri, Abşeron, Xızı, Zəngilan, Qubadlı 

və Şuşa rayonlarında (bundan sonra – regionda) mədəniyyət, incəsənət sahələrində (bundan 

sonra – müvafiq sahədə) dövlət siyasətini və tənzimlənməsini həyata keçirən struktur 

qurumudur.  

İdarənin fəaliyyət istiqamətləri aşağıdakılardır: 

➢ Regionda müvafiq sahədə vahid dövlət siyasətinin formalaşmasında iştirak edir və bu 

siyasətin həyata keçirilməsini təmin edir; 

➢ Nazirliklə razılaşdırmaqla regionda müvafiq sahənin inkişafına yönəldilmiş müxtəlif 

proqramlar işləyib hazırlayır və həyata keçirir. 

Əsasnamədə İdarənin 32 istiqamət üzrə, o cümlədən regionda müvafiq sahəyə ayrılan 

büdcə vəsaitləri, kreditlər, qrantlar və başqa maliyyə vəsaitlərindən təyinatı üzrə səmərəli 

istifadə olunmasının təmin edilməsi, Nazirlik tərəfindən siyahısı təsdiq edilmiş İdarənin 

tabeliyində olan qurumların fəaliyyətinə nəzarəti həyata keçirmək, onların şəbəkəsinin inkişafı 

və maddi-texniki bazasının gücləndirilməsi üçün tədbirlərin görülməsi vəzifəsi 

müəyyənləşdirilmişdir. Eləcə də bu vəzifələrin yerinə yetirilməsi ilə bağlı hüquqları əks 

olunmuş, onlar arasında öz səlahiyyətlərini həyata keçirmək məqsədilə sərəncamında olan 

əmlakdan qanunvericiliklə müəyyən edilmiş qaydada istifadə etmək, İdarənin səlahiyyətlərinə 

aid edilən məsələlər üzrə müvafiq il üçün dövlət büdcəsinin və büdcədənkənar fondların 

formalaşdırılması ilə bağlı təkliflər vermək və dövlət büdcəsindən ayrılmış vəsaitin səmərəli 

xərclənməsini təmin etmək hüququ qeyd edilmişdir. 

İdarənin strukturu və ştat cədvəli Maliyyə Nazirliyi ilə razılaşdırmaqla, eləcə də nəzarət 

etdiyi qurumların siyahısı və nomenklaturası Nazirlik tərəfindən təsdiq edilir. İdarənin aparatının 

işçilərinin say həddi Azərbaycan Respublikasının Prezidenti tərəfindən müəyyən edilir. 

Əsasnaməyə görə İdarənin fəaliyyətinə Azərbaycan Respublikasının mədəniyyət naziri 

tərəfindən vəzifəyə təyin və vəzifədən azad edilən rəis rəhbərlik edir və İdarəyə həvalə olunmuş 

vəzifələrin yerinə yetirilməsi və hüquqların həyata keçirilməsi üçün şəxsən məsuliyyət daşıyır. 

İdarədə mühüm strateji və taktiki tədbirlərin həyata keçirilməsi ilə bağlı onun yanında 

rəisdən (şura sədri), onun müavinindən, işçilərindən ibarət şura yaradılır. Şuranın tərkibinə 

həmçinin tabeliyindəki müəssisələrin və təşkilatların rəhbərləri, mütəxəssislər, yaradıcılıq 

ittifaqlarının nümayəndələri və alimlər də daxil edilə bilər. Şuranın üzvlərinin sayı və tərkibi 

Nazirlik tərəfindən təsdiq edilir. Əsasnamə ilə İdarənin əmlakı ona təhkim edilmiş dövlət 

əmlakından, dövlət büdcəsindən məqsədli təyinatla ayrılan vəsaitlərdən, fəaliyyət 

istiqamətlərinə uyğun olaraq görülən işlərdən, göstərilən xidmətlərdən əldə edilən 

daxilolmalardan, qanunvericiliklə nəzərdə tutulan digər mənbələrdən daxil olan vəsaitlərdən 

ibarətdir. İdarənin əmlakından bu Əsasnamədə nəzərdə tutulmuş vəzifələrinin yerinə yetirilməsi 

və hüquqlarının həyata keçirilməsi məqsədilə istifadə olunur.  

İdarə öz vəzifələrini yerinə yetirmək məqsədi ilə büdcədənkənar vəsaitləri, hüquqi və fiziki 

şəxslərin, o cümlədən xarici hüquqi və fiziki şəxslərin, beynəlxalq təşkilatların qrant və ianələrini 

cəlb etməklə xüsusi fondlar yaratmaq və onlardan istifadə etmək hüququna malikdir. 

Region üzrə 2022-ci ildə İdarənin əhatəsində 122 mədəniyyət və incəsənət müəssisəsi, o 

cümlədən 45 mərkəzləşdirilmiş kitabxana sistemi (bundan sonra – MKS) və kitabxana filialı, 41 

mədəniyyət evi və klub, 12 muzey və 24 musiqi məktəbi olmuşdur (Cədvəl 1).  

Cədvəl 1. İdarənin əhatə etdiyi regiona üzrə mədəniyyət və incəsənət müəssisələri  

Müəssisənin 
adı 

Mərkəzləşdirilmiş kitabxana 
sistemi və kitabxana filialları 

Mədəniyyət evləri 
və klublar 

Muzeylər 
Musiqi 

məktəbləri 

Sumqayıt şəhəri 11 12 3 5 

Abşeron rayonu 9 10 2 5 

Şuşa rayonu 13 6 2 8 

Zəngilan rayonu 2 3 1 3 

Qubadlı rayonu 1 2 1 2 

Xızı rayonu 9 8 3 1 
 

İstifadə edilmiş və əhatə olunmuş vəsaitlər: Auditin əhatə etdiyi illərdə İdarənin 

fəaliyyətinin təmin edilməsi məqsədilə dövlət büdcəsi xərclərinin funksional təsnifatının 3 

bölməsindən ümumilikdə 43000,4 min manat vəsait nəzərdə tutulmuş, 40499,8 min manat və 

ya 94,2% səviyyəsində icra olunmuşdur (Cədvəl 2). 

Cədvəl 2. İstifadə edilən büdcə vəsaitləri barədə məlumat, manatla 

Bölmələr 
2021 2022 

proqnoz icra proqnoz icra 

Ümumi dövlət xidmətləri 280 351,0 257 759,8 366 262,0 330 903,5 

Təhsil 15 204 552,0 14 642 754,6 18 282 648,0 17 382 506,9 

Mədəniyyət, incəsənət, informasiya, 
bədən tərbiiyəsi, gənclər siyasəti və 
bu qəbildən olan digər fəaliyyət 4 064 605,0 3 646 774,4 4 801 954,0 4 239 088,2 

Cəmi 19 549 508,0 18 547 288,8 23 450 864,0 21 952 498,6 
 

Eyni zamanda, büdcədənkənar fəaliyyətdən daxil olmuş gəlirlər üzrə 2021-ci ildə 80,7 min 

manat, 2022-ci ildə 161,3 min manat, ümumilikdə 242,0 min manat vəsaitdən istifadə edilmişdir.  

Audit 2021-2022-ci illərdə İdarə tərəfindən ümumilikdə istifadə olunmuş 40741,8 min 

manat məbləğində vəsaiti, demək olar ki, tam məbləğdə əhatə etmişdir.     

 

AUDİTİN KEÇİRİLMƏSİ VƏ SÜBUTLARIN TOPLANMASI  
 

Audit prosesində əldə olunan sübutlar: Audit KDMN tədbirinin proqramında müəyyən 

edilən predmet məsələlər üzrə audit qrupu tərəfindən mövcud təlimat və standartların 

prinsiplərinə uyğun aparılaraq müvafiq sübutların toplanması həyata keçirilmiş, əldə olunan 

sübutlara və digər məlumatlara əsasən auditə dair hesabat tərtib edilmişdir (ISSAI 100/50). 

Audit qrupunun hesabatında göstərilən uyğunsuzluqlar (tapıntılar) ilə tanış olaraq irad və 

rəy bildirmək üçün həmin hesabat 15.03.2023-cü il tarixli məktubla Nazirliyə və İdarəyə təqdim 

edilmiş, İdarənin 17.03.2023-cü il və 30.03.2023-cü il tarixli məktubları ilə cavab alınmışdır.  

Cavab məktubunda audit qrupunun hesabatında qeyd olunmuş bəzi məsələlərlə əlaqədar 

məlumatlar əks etdirilmişdir. Bu cavab tam, dəqiq və ədalətli şəkildə təqdim edilməsi üçün 

tapıntıların audit olunan təşkilat ilə müzakirə edildiyini göstərir (ISSAI 100\49; 4000\214). 

Eyni zamanda, KDMN tədbirində ictimai sektor üzrə dövlət sifarişlərinin auditi zamanı 

ictimai sektor üzrə ödənişlərin düzgünlüyünə diqqət yetirilmişdir (INTOSAI -P-1 21-1).  

Audit qrupunun hesabatı üzrə təqdim olunan qeydlər, eləcə də əldə olunan digər 

məlumatlar auditor hesabatında qeyd olunmuş nəticələri əsaslandırmağa imkan vermişdir. 

Hesabatın hazırlanmasında “Dövlət sektorunda auditin təməl prinsipləri” standartının prinsip və 

tövsiyələri nəzərə alınmışdır (ISSAI 100\51). 

Sübutların qiymətləndirilməsi: Aparılan audit üzrə nəticə formalaşdırmaq məqsədilə 

əldə olunmuş audit sübutları (məlumatlar, dəlillər) müəyyən edilmiş audit meyarı ilə müqayisə 

olunmuşdur (ISSAI 4000\179). Belə ki, audit qrupu tərəfindən toplanmış sübutlar təhlil edilərkən 

peşəkar mühakimə tətbiq edilmiş, nəticə çıxarmaq üçün yetərli və müvafiq sübutların olub-

olmadığı, eyni zamanda, obyektiv təsəvvür yaratmaq üçün qiymətləndirmə prosesində audit 

təsbitləri ilə bağlı təmin edilmiş bütün sübutlar nəzərdən keçirilmişdir (ISSAI 4000\180-182). 

Bir mənbədən əldə olunan audit sübutu digər mənbədən alınmış audit sübutu ilə 

uyğunsuzluq təşkil etdiyi hallarda auditin digər aspektlərinə (risklərin azaldılmasına, 

əhəmiyyətliliyinə) təsirləri nəzərə alınmışdır (ISSAI 400\58). 

Əhəmiyyətli uyğunsuzluqların dəyər və kəmiyyət ölçülərini əhatə edən məbləğlərin həcmi 

və əhəmiyyəti, uyğunsuzluğun mahiyyəti, uyğunsuzluq ilə nəticələnmənin səbəbi, 

uyğunsuzluğun yaranmasına təsir edən və digər amillər təhlil edilmişdir.(ISSAI 4000\128) 

İstifadə edilən analitik prosedurlar vasitəsilə toplanan və digər fəaliyyət nəticəsində əldə 

olunan məlumatlar (dəlillər, sübutlar), aparılmış müzakirələr, müəyyən edilmiş meyarlar üzrə 

qiymətləndirmələr Hesablama Palatasının audit qrupunun hesabatına İdarənin cavab məktubu 

nəzərə alınmaqla aparılmışdır (ISSAI 4000\184-185, 214).   

Əminlik: Audit qrupunun hesabatında qeyd edilmiş tapıntılar və əlaqəli sübutlar, həmçinin 

İdarənin 17.03.2023-cü il və 30.03.2023-cü il tarixli 71 nömrəli məktubları ilə təqdim edilmiş 

məlumatlar auditlə əhatə olunan dövrdə İdarə tərəfindən dövlət vəsaitlərinin və digər dövlət 

əmlakının idarəolunması və istifadəsinin tətbiq olunmasına dair bu auditor hesabatında əks 

olunmuş nəticə, rəy, təklif və tövsiyələrin formalaşdırılması üçün kafi əminlik təmin etmişdir 

(ISSAI 4000\188-190, 191,194, 218). 

Öyrənilmiş sənədlər: Audit sübutlarının əldə edilməsi zamanı predmet məsələlər üzrə 

ayrılan dövlət vəsaitlərinin hərəkətini, bu vəsaitlər ilə həyata keçirilən maliyyə-təsərrüfat 

əməliyyatlarını, ümumilikdə dövlət vəsaitlərinin idarə edilməsini və icrasını əks etdirən sənədlər 

araşdırılmış, audit qrupu tərəfindən tərtib olunan hesabat və ona əlavələr təhlil edilmiş, 

həmçinin həmin hesabatla bağlı İdarənin 17.03.2023-cü il və 30.03.2023-cü il tarixli məktubları 

diqqətə alınmışdır (ISSAI 100/27, ISSAI 400/52). 

 

XÜLASƏ 
 

Hesablama Palatasının 2023-cü il üçün İş planına əsasən İdarədə həyata keçirilmiş audit 

2021-2022-ci illəri və həmin illərdə istifadə olunmuş 40741,8 min manat məbləğində vəsaiti 

əhatə etmişdir. KDMN tədbiri İdarə tərəfindən hesabatlılıq prinsipləri daxil olmaqla dövlət 

vəsaitinin və digər dövlət əmlakının idarəolunmasının və istifadəsinin, o cümlədən dövlət 

satınalmalarının həyata keçirilməsinin, həmçinin baş vermiş əməliyyatların mühasibat uçotunda 

əks etdirilməsinin və maliyyə hesabatlarının tərtibinin qüvvədə olan hüquqi aktların tələblərinə 

uyğunluğunun qiymətləndirilməsi məqsədi daşımış və uyğunluq auditi formasında icra 

edilmişdir.  

Nəzarət tədbirinin proqramı ilə müəyyən edilmiş məsələləri əhatə edən hüquqi aktlar 

meyar olaraq qəbul edilmiş, aparılan audit üzrə nəticələrin formalaşdırılması məqsədilə əldə 

edilmiş audit sübutları (məlumatlar, dəlillər) müəyyən edilmiş audit meyarı ilə müqayisə 

olunmuşdur. Audit planlaşdırılmasında müəyyən edilmiş auditin predmeti, əhatə dairəsi və audit 

prosedurlarına uyğun audit sübutlarının toplanması üçün zəruri sənədlər təqdim edilmiş, audit 

qrupunun fəaliyyətinə maneə törədilməsi halları olmamışdır  

Audit KDMN tədbirinin proqramında müəyyən edilən predmet məsələlər üzrə audit qrupu 

tərəfindən mövcud təlimat və standartların prinsiplərinə uyğun aparılaraq müvafiq sübutların 

toplanması həyata keçirilmiş, İdarənin dövlət vəsaitlərinin və digər dövlət əmlakının idarə 

olunması, maliyyə hesabatlarının tərtibi ilə bağlı fəaliyyətində bir sıra uyğunsuzluqlar müəyyən 

edilmişdir.   

İdarə tərəfindən proqnozlaşdırma ilə bağlı fəaliyyət əsaslı şəkildə təşkil edilməmiş və 

vəsaitlərin istifadəsi vəziyyətinə təsir edən amillər tam nəzərə alınmamışdır. Bu isə bir sıra 

hallarda proqnoz göstəricilərinin əsaslandırılmadan artımlarla müəyyən olunması, xərclər 

smetasında xərc maddələri üzrə icra prosesində dürüstləşmələr aparılsa da, vəsaitin bir 

hissəsinin ilin sonunda istifadə olunmayaraq dövlət büdcəsinə geri qaytarılması, eyni zamanda, 

cəmi xərclərin icra səviyyəsinin yüksək olması fonunda təsiredici amilləri tam nəzərə almaq 

mümkün olan əməyin ödənişi ilə bağlı xərclər istifadə edilməmiş vəsaitin cəmi məbləğində 

böyük paya malik olmuşdur. Belə ki, auditin əhatə etdiyi illərdə cəmi qaytarılmış məbləğin 

müvafiq olaraq 51,4%-ni və 36,8%-ni əməyin ödənişi ilə bağlı xərclər təşkil etmişdir.  

Eləcə də bəzi xərc maddələri üzrə 2021-ci ildə icra səviyyəsinin aşağı olması nəzərə 

alınmadan 2022-ci il üçün proqnozların artımla tərtib edilməsi səbəbindən icra səviyyəsi aşağı 

olmuş, bir neçə xərc istiqaməti üzrə vəsait icra edilməmiş, bir sıra xərclərdə icra səviyyəsi 

80,0%-dən az, bir sıra xərc istiqamtlərində isə daha aşağı olmşdur. İlkin xərclər smetası təsdiq 

edilən zaman büdcə vəsaitinə olan ehtiyacın düzgün müəyyənləşdirilməməsi nəticəsində ilkin 

dürüstləşmə zamanı artırılmış xərclər bəzi hallarda sonrakı dürüstləşmələr zamanı azaldılmış, 

bəzi hallarda tələbat olmadığı halda dürüstləşmə aparılaraq xərc maddələri artırılsa da, 

artırılmış vəsaitlər istifadə olunmamış, icra ilkin təyinatdan da aşağı olmuşdur.  

2021-2022-ci illərdə ayrılmış dövlət vəsaitlərinin “Büdcə sistemi haqqında” Azərbaycan 

Respublikası Qanununun tələblərinə uyğun olaraq ahəngdar icrasının təmin edilməməsi həmin 

illərdə aylar üzrə maliyyələşmə və icra məbləğlərinin kəskin fərqlənməsinə səbəb olmuş, bəzi 

hallarda ümumiyyətlə açılmış vəsaitlərdən istifadə edilməmiş, bir sıra hallarda bir ay üçün daha 

böyük məbləğdə maliyyələşmə tələb olunaraq daha az icra edilmiş və növbəti aylarda isə, 

əksinə, açılmış az maliyyələşmə məbləği fonunda əvvəlki aylardan istifadə olunmamış vəsaitlər 

hesabına daha yüksək icra səviyyəsi nümayiş etdirilmişdir.  

Büdcədənkənar fəaliyyətin təhlili digər regional mədəniyyət idarələrində olduğu kimi, audit 

obyektində də fəaliyyətin əhatəli şəkildə təşkil edilmədiyini və gəlirlərin artırılması ilə bağlı 

potensialdan tam istifadə olunmadığını göstərir. Belə ki, ümumilikdə İdarənin əhatəsində olan 

122 sayda müəssisənin 2021-ci ildə 23,8%-də, 2022-ci ildə isə 28,7%-də bu fəaliyyət təşkil 

edilmiş, auditin əhatə etidyi illərdə büdcədənkənar gəlirlərin daxil olduğu müəssisə sayının 

təkcə 20,7% artımı fonunda gəlirlər 2,0 dəfə artım meyli nümayiş etdirmişdir. 

Tədrisin şagird sayının müəyyən edilmiş normalara riayət edilmədən, eləcə də sinif 

otaqları çatışmadığı halda təşkili dərs saatlarının düzgün tarifləşdirilməməsi və dərs saatlarının  

üst-üstə düşməsi ilə nəticələnərək dövlət vəsaitinin də artıq istifadəsinə şərait yaratmışdır. 

Göstərilən nöqsanlar səbəbindən İdarənin əhatə etdiyi rayon və şəhərlər üzrə ümumilikdə 353,5 

artıq dərs saatı tarifləşdirilməklə 99,6 min manat məbləğində dövlət vəsaitinin artıq istifadəsinə 

yol verilmiş, bu istiqamətdə nöqsanların daha çox 2020/2021-ci tədris ilinə aid olması müəyyən 

edilmişdir. Abşeron rayonu Saray qəsəbə Uşaq İncəsənət məktəbi üzrə təsdiq edilmiş dərs 

cədvəli üzrə sinif otaqları çatışmadığı halda tədrisin təşkil edildiyi, bununla da dərs cədvəlində 

dərs saatlarının toqquşması, məktəb üzrə 2022/2023-cü tədris ilində bu səbəbdən keçirilməyən 

dərs saatlarına görə ümumilikdə 76 müəllim üzrə 2022-ci ilin sentyabr ayından 2023-cü ilin 

fevral ayınadək 34,6 min manat məbləğində əməkhaqqı ödənildiyi müəyyən olunmuşdur.  

Hüquqi aktların tələblərinə tam əməl olunmaması bir sıra mədəniyyət müəssisələrinin 

strukturunun düzgün müəyyən edilməməsi və artıq ştatların saxlanılmasına şərait yaratmış, 

həmin ştatlar üzrə dövlət vəsaitinə əlavə tələbat formalaşdırılmış, İdarənin əhatə etdiyi 

mədəniyyət müəssisələri üzrə cəmi 24,5 ştat vahidi artıq saxlanılmaqla 220,8 min manat 

əməkhaqqı ödənilmişdir.  

İdarənin tabeliyində fəaliyyət göstərən müəssisələrdə ali və ya orta ixtisas tələb olunan 

vəzifələrdə orta təhsilli əməkdaşların çalışdığı müəyyən olunmuş, bununla da İdarə tərəfindən 

Əsasnamədə tabeliyində olan qurumların fəaliyyətinə nəzarəti həyata keçirmək, onların 

şəbəkəsinin inkişafı və maddi-texniki bazasının gücləndirilməsi üçün tədbirlər görmək kimi 

vəzifəsi tam yerinə yetirilməmişdir.  

Auditin əhatə etdiyi dövr ərzində İdarənin əhatə etdiyi mədəniyyət müəssisələri üzrə 

dərəcələrin düzgün müəyyən olunmaması, tarifləşmənin düzgün aparılmaması 4,3 min manat 

artıq, eləcə də 2,7 min manat əskik əməkhaqqı ödənilməsi ilə nəticələnmişdir.  

Eləcə də ezamiyyə xərclərinin icrası zamanı ezamiyyə günlərinin sayının fəaliyyətə uyğun 

olmaqla düzgün hesablanmaması, əlavələrin müvafiq qaydada tətbiq edilməməsi, İdarənin 

balansında olan avtomobillərə sərf edilmiş yanacaq xərcinin ödənilməsi zamanı normalara əməl 

olunmaması artıq büdcə vəsaitinin istifadəsinə şərait yaratmışdır.  

Dövlət ehtiyaclarının ödənilməsi məqsədilə əsasən rəqabətli satınalma metodlarına 

üstünlük verilsə də, satınalmalar planlaşdırılmamış, şəffaflıqla bağlı hüquqi aktların tələblərinə 

əməl olunmamış, tender komissiyasının tərkibinin və üzvlərinin sayının hüquqi aktların 

tələblərinə uyğun müəyyən edilməsi fonunda komissiyanın fəaliyyətinin düzgün təşkil 

olunmaması hesabatlılığın təmin edilməməsi ilə nəticələnmişdir.  

Auditin əhatə etdiyi dövr ərzində keçirilmiş satınalmalara dair şərtlər toplusu tərtib edilsə 

də, bu istiqamətdə tələb olunan mal, iş və xidmətlərin ehtimal olunan qiymətinin 

müəyyənləşdirilməsi ilə bağlı mövcud resurslardan tam istifadə olunmamış, bu isə dövlət 

vəsaitlərindən daha qənaətli istifadə imkanlarını məhdudlaşdırmışdır.  

Nazirlik tərəfindən nəzarət fəaliyyətinin tam həyata keçirilməməsi fəaliyyətin nəticələri, o 

cümlədən maliyyə vəsaitlərinin istifadəsi ilə bağlı hazırlanmış hesabatlarda bir sıra 

uyğunsuzluqların yaranmasına səbəb olmuş, mühasibat uçotunun təşkili və maliyyə 

hesabatlarının tərtibi ilə bağlı yol verilmiş nöqsanlar bir sıra hallarda aktivlərin faktiki 

mövcudluğunun təsdiq edilməsi imkanlarını məhdudlaşdırmaqla yanaşı, bəzi hallarda aktivlərin 

dəyərinin, bununla da hesabat göstəricilərinin təhrif olunması ilə nəticələnmişdir. 

Toplanmış audit sübutları, həmçinin İdarə tərəfindən təqdim edilmiş məlumatlar yetərli və 

müvafiq olmaqla kafi əminliyi formalaşdırmış, auditor tərəfindən İdarənin əməyin ödənişi, eləcə 

də mühasibat uçotunun təşkili və maliyyə hesabatlarının tərtibi istiqamətində fəaliyyəti istisna 

olmaqla, əsasən qüvvədə olan hüquqi aktlara uyğun olması ilə bağlı rəy təqdim edilmişdir.  

Audit sübutlarının qiymətləndirilməsi, həmçinin audit qrupunun hesabatında əks etdirilmiş 

nöqsanlara dair İdarənin münasibəti diqqətə alınmaqla əməyin ödənişi, büdcədənkənar 

fəaliyyətin təşkili, dövlət satınalmalarının keçirilməsi, həmçinin mühasibat uçotunun təşkili və 

aparılması prosesində hüquqi aktların tələblərinə tam riayət edilməsi və bu sahədə nəzarətin 

gücləndirilməsi zərurəti hesabatda diqqətə çatdırılmışdır.  

Auditin nəticələri üzrə qəbul edilmiş Kollegiya Qərarında aşkar edilmiş nöqsanların aradan 

qaldırılması məqsədilə İdarə tərəfindən ümumilikdə 353,5 saat hesabına artıq ödənilmiş 

əməkhaqqı üzrə cəmi 99542,5 manat, əməkhaqqına əlavələr üzrə 8040,2 manat, Saray qəsəbə 

Uşaq İncəsənət məktəbi üzrə dərslərin üst-üstə düşməsi səbəbindən artıq ödənilmiş 34564,0 

manat vəsaitdən 28600,0 manat, əməkhaqqı kartlarına artıq ödənilmiş 6 halda ümumilikdə 

2371,27 manat, normadan artıq ödənilmiş yanacaq xərci üzrə 658,0 manat, ezamiyyə 

günlərinin sayının düzgün müəyyən edilməməsi nəticəsində 5 halda artıq ödənilmiş ezamiyyə 

xərci üzrə 1344,6 manat, tədbirlərin keçirilməsi məqsədilə istifadə edilən materialların düzgün 

olmayaraq xərcə silinmiş dəyəri üzrə 1510,0 manat məbləğində vəsaitin dövlət büdcəsinə bərpa 

olunduğu, Sumqayıt şəhər Mərkəzləşdirilmiş Kitabxana Sistemində 8,0 ştat vahidinin 

01.02.2023-cü il tarixindən yeni ştat cədvəlinə daxil edildiyi, 2022-ci ilin maliyyə hesabatlarının 

layihəsində müəyyən olunmuş təhriflərin düzəlişlər edilməklə hesabatların yenidən tərtib 

olunduğu nəzərə alınmış, tarifləşmənin düzgün aparılmaması səbəbindən artıq ödənilmiş 

4265,6 manat və əskik ödənilmiş 2688,0 manat, dərslərin üst-üstə düşməsi səbəbindən 

34564,0 manat artıq ödənilmiş əməkhaqqından qalan 5964,0 manat məbləğində vəsaitin 

müvafiq qaydada bərpasının təmin edilməsi, artıq ödənilmiş vəsaitlərin bərpasının maliyyə 

hesabatlarında əks olunması ilə bağlı tapşırıqlar əks olunmuşdur.  

Eləcə də, əməyin ödənilməsi ilə bağlı yol verilmiş nöqsanlar, xüsusilə əskik ödənilmə 

halları, eləcə də digər regional idarələrdə göstərilmiş nöqsanlara rast gəlinmə riskini diqqətə 

çatdırmaqla auditin nəticəsi üzrə aşkar edilmiş qanunvericiliyin pozulması halları və nöqsanların 

aradan qaldırılması məqsədi ilə Hesablama Palatasının Kollegiya Qərarının və təsdiq olunmuş 

Auditor hesabatının surətinin Azərbaycan Respublikasının Mədəniyyət Nazirliyinə göndərilməsi 

təklif edilmişdir.  

 

AUDİTOR RƏYİ 
 

Toplanmış audit sübutları audit predmetinin bütün əhəmiyyətli aspektlər 

baxımından müəyyən edilmiş münasib meyarlara uyğun olub-olmadığına dair nəticə 

çıxarmaq üçün yetərli və müvafiq olmaqla kafi əminliyi formalaşdırmışdır. Fikrimizcə, 

Azərbaycan Respublikası Mədəniyyət Nazirliyinin Sumqayıt Regional Mədəniyyət 

İdarəsinin əməyin ödənişi, eləcə də mühasibat uçotunun təşkili və maliyyə 

hesabatlarının tərtibi istiqamətində fəaliyyəti istisna olmaqla, əsasən qüvvədə olan 

hüquqi aktlara uyğundur (İSSAİ 400/59, İSSAİ 4000/194, 218). 

Audit sübutlarının qiymətləndirilməsi, həmçinin audit qrupunun hesabatında əks 

etdirilmiş nöqsanlara dair Azərbaycan Respublikası Mədəniyyət Nazirliyinin Sumqayıt 

Regional Mədəniyyət İdarəsinin münasibətinin diqqətə alınması, əməyin ödənişi, 

büdcədənkənar fəaliyyətin təşkili, dövlət satınalmalarının keçirilməsi, həmçinin 

mühasibat uçotunun təşkili və aparılması prosesində hüquqi aktların tələblərinə tam 

riayət edilməsi və bu sahədə nəzarətin gücləndirilməsi zərurətini qeyd etmək imkanı 

verir. 

 

TƏKLİFLƏR VƏ TÖVSİYƏLƏR 
 

Təkliflər 

1. Azərbaycan Respublikası Mədəniyyət Nazirliyinin Sumqayıt Regional Mədəniyyət 

İdarəsi tərəfindən yol verilmiş nöqsanların aradan qaldırılması məqsədilə:  

1.1. Sumqayıt şəhər Mərkəzləşdirilmiş Kitabxana Sistemində artıq saxlanılmış 8,0 ştat 

vahidinin 2023-cü il 01 fevral tarixindən yeni ştat cədvəlinə daxil edilməsi; 

1.2. auditin əhatə etdiyi tədris illəri üzrə artırılmış ümumilikdə 353,5 saat hesabına artıq 

ödənilmiş əməkhaqqı üzrə cəmi 99542,5 manat; 

1.3. Saray qəsəbə Uşaq İncəsənət məktəbi üzrə dərslərin üst-üstə düşməsi səbəbindən 

artıq ödənilmiş 34564,0 manat vəsaitdən 28600,0 manat; 

1.4. əməkhaqqına əlavələr üzrə 8040,2 manat; 

1.5. normadan artıq ödənilmiş yanacaq xərci üzrə 658,0 manat; 

1.6. ezamiyyə günlərinin sayının düzgün hesablanmaması nəticəsində 5 halda artıq 

ödənilmiş ezamiyyə xərci üzrə 1344,6 manat;  

1.7. istifadə edilən materialların düzgün olmayaraq xərcə silinmiş dəyəri üzrə 1510,0 

manat; 

1.8. əmək haqqı kartlarına artıq ödənilmiş 6 halda ümumilikdə 2371,27 manat məbləğində 

vəsaitin dövlət büdcəsinə bərpa edildiyinin; 

1.9.  2022-ci il üçün maliyyə hesabatlarında zəruri düzəlişlərin edilməsinin nəzərə 

alınması. 

2. Kollegiya Qərarında və auditor hesabatında qeyd edilmiş nöqsanların aradan 

qaldırılması ilə bağlı zəruri tədbirlərin həyata keçirilməsi, nəticələri ilə bağlı 

qanunvericiliklə müəyyən edilmiş qaydada Hesablama Palatasına məlumat verilməsi 

məqsədilə Kollegiya Qərarının və auditor hesabatının surətinin Sumqayıt Regional 

Mədəniyyət İdarəsinə göndərilməsi; 

3. Əməyin ödənilməsi ilə bağlı yol verilmiş nöqsanlar, xüsusilə əskik ödənilmə 

halları, eləcə də digər regional idarələrdə göstərilmiş nöqsanlara rast gəlinmə riskini 

diqqətə çatdırmaqla auditin nəticəsi üzrə aşkar edilmiş qanunvericiliyin pozulması 

halları və nöqsanların aradan qaldırılması məqsədi ilə “Hesablama Palatası haqqında” 

Azərbaycan Respublikası Qanununun 27.6-cı maddəsinə uyğun olaraq Azərbaycan 

Respublikası qanunvericiliyi ilə müəyyən edilmiş qaydada müvafiq tədbirlərin görülməsi 

üçün Hesablama Palatasının Kollegiya Qərarının və Auditor hesabatının surətinin 

Azərbaycan Respublikasının Mədəniyyət Nazirliyinə göndərilməsi;  

4. Auditin nəticəsi ilə bağlı Azərbaycan Respublikasının Milli Məclisinə məlumat 

verilməsi təklif olunur.  

 

Tövsiyələr 

1.  Auditin nəticələri ilə bağlı Kollegiya Qərarında Azərbaycan Respublikası 

Mədəniyyət Nazirliyinin Sumqayıt Regional İdarəsi tərəfindən: 

1.1. tarifləşmənin düzgün aparılmaması səbəbindən artıq ödənilmiş 4265,6 manat və əskik 

ödənilmiş 2688,0 manat məbləğində vəsaitin müvafiq qaydada bərpası; 

1.2. Saray qəsəbə Uşaq İncəsənət məktəbi üzrə dərslərin üst-üstə düşməsi səbəbindən 

artıq ödənilmiş 34564,0 manat vəsaitdən qalan 5964,0 manat məbləğində vəsaitin müvafiq 

qaydada bərpası; 

1.3. artıq ştatların ləğv olunması və müvafiq təhsil səviyyəsinə malik əməkdaşların cəlb 

edilməsi ilə bağlı tədbirlərin həyata keçirilməsi;  

1.4. büdcədənkənar fəaliyyətlər üzrə gəlirlərin artırılması; 

1.5. müəyyən edilmiş nöqsanlar əsasında artıq ödənilmiş vəsaitlərin bərpasının maliyyə 

hesabatlarında əks olunmasının təmin edilməsi. 

2. "Hesablama Palatası haqqında” Azərbaycan Respublikası Qanununun 27.7-ci 

maddəsinə uyğun olaraq, Kollegiya Qərarının icrası, bu Qərarın 1-ci bəndi ilə təsdiq 

edilmiş Auditor hesabatında qeyd olunan nöqsanların aradan qaldırılması, nöqsanlara 

yol vermiş vəzifəli şəxslərin Azərbaycan Respublikası qanunvericiliyi ilə müəyyən 

olunmuş qaydada məsuliyyətə cəlb edilməsi istiqamətində zəruri tədbirlər həyata 

keçirilməsinin və görülmüş işlər barədə 1 ay müddətində Azərbaycan Respublikasının 

Hesablama Palatasına məlumat təqdim olunması ilə bağlı bəndlərin əks etdirilməsi 

tövsiyə olunur. 

DÖVLƏT SATINALMALARININ ƏHATƏ DAİRƏSİNƏ DAXİL OLMAYAN SAHƏLƏR 

(İSTİQAMƏTLƏR) BARƏDƏ ARAŞDIRMA  

 
Hesablama Palatasının əməkdaşları tərəfindən dövlət satınalmalarının əhatə dairəsinə 

daxil olmayan sahələr (istiqamətlər) barədə araşdırma aparılmışdır: 

Rusiya Federasiyası 

Dövlət satınalmalarını tənzimləyən Qanunun tətbiqi zamanı aşağıdakılar istisna 

edilir: 

➢ Rusiya Federasiyasının (bundan sonra – RF) tərəfdar çıxdığı beynəlxalq müqavilələrə 

uyğun olaraq yaradılmış beynəlxalq maliyyə təşkilatları, habelə RF-in beynəlxalq müqavilələr 

bağladığı beynəlxalq maliyyə təşkilatları tərəfindən xidmətlərin göstərilməsi; 

➢  qanunvericiliyə uyğun olaraq dövlət mühafizəsi altında olan şəxslərin təhlükəsizliyini 

təmin etmək üçün malların, işlərin, xidmətlərin alınması; 

➢ RF-in Qiymətli Metallar və Qiymətli Daşlar Dövlət Fondu və ərazilərində qiymətli 

metalların və qiymətli daşların olduğu Rusiya Federasiyasının müvafiq təsisatları tərəfindən 

Qiymətli Metallar və Qiymətli Daşlar Dövlət Fondunu doldurmaq üçün qiymətli metalların və 

qiymətli daşların alınması və ya qiymətli daşların çıxarılması; 

➢ RF-in Cinayət Prosessual Məcəlləsinə uyğun olaraq cinayət prosesində müdafiəçi 

qismində iştirak etmək üçün təhqiqat orqanı, ibtidai istintaq orqanı, məhkəmə tərəfindən vəkilin 

təyin edilməsi; 

➢ qanunvericiliyə uyğun olaraq vətəndaşlara pulsuz hüquqi yardım göstərmək üçün 

vəkilin cəlb edilməsi; 

➢ RF-in seçkilər və referendumlar haqqında qanunvericiliyi ilə nəzərdə tutulmuş 

səlahiyyətləri həyata keçirərkən bələdiyyələrin seçki komissiyaları, məntəqə seçki 

komissiyaları, ərazi seçki komissiyaları tərəfindən, o cümlədən onlara başqa seçki 

komissiyasının, dairə seçki komissiyalarının, bələdiyyələrin seçki komissiyalarının 

səlahiyyətləri verildikdə (inzibati mərkəz olan bələdiyyələrin seçki komissiyaları istisna 

olmaqla), malların, işlərin, xidmətlərin satın alması; 

➢ fiziki şəxslərlə bağlanmış mülki-hüquqi müqavilələr üzrə seçkilərin, referendumun 

hazırlanması və keçirilməsi zamanı seçki komissiyalarının, referendum komissiyalarının 

səlahiyyətlərinin təmin edilməsi ilə bağlı işlərin görülməsinə və xidmətlərin göstərilməsinə 

vətəndaşların seçki komissiyaları, referendum komissiyaları tərəfindən cəlb edilməsi; 

➢ RF-in Mərkəzi Seçki Komissiyası, RF-in təsis qurumlarının seçki komissiyaları 

tərəfindən, o cümlədən dairə seçki komissiyasının səlahiyyətlərinə aid olduqda, dövlət 

seçkilərinin hazırlanmasında və keçirilməsində malların, işlərin, xidmətlərin satın alınması; 

➢ satınalmalar üzrə elektron sahənin, o cümlədən ixtisaslaşdırılmış elektron sahənin 

operatoru tərəfindən haqqın yığılması; 

➢ torpaq qanunvericiliyi ilə nəzərdə tutulmuş hallarda və qaydada servitutun yaradılması 

haqqında müqavilənin bağlanması; 

➢ RF-in Arbitraj Prosessual Məcəlləsi, Mülki Prosessual Məcəlləsi, İnzibati Prosessual 

Məcəlləsi və Cinayət-Prosessual Məcəlləsi ilə nəzərdə tutulmuş hallarda və qaydada məhkəmə 

xərclərinin (xərclərinin) ödənilməsi. 

 
Tacikistan 

Dövlət satınalmalarını tənzimləyən Qanun aşağıdakılar istisna olmaqla, Tacikistan 

Respublikasının ərazisində həyata keçirilən bütün dövlət satınalmalarına şamil edilir:  

➢ Milli müdafiə;  

➢ milli təhlükəsizlik; 

➢ dövlət sirri; 

➢ qiymətli metalların və qiymətli daşların təmin edilməsi, habelə onların nəticələrinin 

aradan qaldırılması məqsədilə həyata keçirilən dövlət satınalmaları. 

 
Gürcüstan 

Dövlət satınalmalarını tənzimləyən Qanun dövlət satınalmalarının aşağıdakı 

növlərinə şamil edilmir: 

➢ Gürcüstan Milli Bankının Gürcüstanın pul və valyuta siyasətinin həyata keçirilməsi və 

ölkə iqtisadiyyatının pul vəsaitləri ilə təmin edilməsi ilə bağlı dövlət satınalmaları. Qeyri-maddi 

aktivlər, qızıl külçələri, kolleksiya məqsədli lari əskinasları və sikkələri və/və ya lari əskinasları 

və başqa məqsədlər üçün nəzərdə tutulmuş sikkələrin satınalmaları istisna olmaqla, Milli 

Bankın inzibati və kapital xərcləri əsasında satınalmalar bu Qanunla tənzimlənir;  

➢ dövlət satınalmalarının qanunvericiliyə uyğun olaraq dini qurum hesab edilən hüquqi 

şəxslərin vəsaitləri hesabına həyata keçirilməsi; 

➢ elektrik enerjisi, təbii qaz və su təchizatının dövlət satınalmaları; 

➢ Gürcüstanın xaricdəki diplomatik nümayəndəlikləri və konsulluq idarələri, müdafiə 

attaşeləri və ya nümayəndələri, Gürcüstan Müdafiə Nazirliyi və Gürcüstan Daxili İşlər Nazirliyi 

üçün avtonəqliyyat vasitələrinin dövlət satınalmaları; 

➢ Gürcüstan Prezidentinin, Gürcüstan Parlamentinin sədrinin, Baş nazirin, Parlamentdə 

nümayəndə heyətlərinin qəbulunun təşkili, Gürcüstan nazirlərinin, Gürcüstanın dövlət 

nazirlərinin və/və ya Tbilisi merinin görüş və səfərlərinin təşkili, Xarici İşlər Nazirliyi və 

Gürcüstan Parlamentinin heyətlərinin qəbulunun təşkili və xaricə səfərlərinin təşkili üçün dövlət 

satınalmaları; 

➢ Gürcüstana və Gürcüstan Xarici İşlər Nazirliyinin nümayəndə heyətlərinin xaricə 

səfərləri, həmçinin Gürcüstan Prezidentinin, Gürcüstan Hökumətinin və Tbilisi Meriyasının 

ehtiyat fondlarından ayrılan vəsaitlər hesabına keçirilən dövlət satınalmaları; 

➢ “Mallar və xidmətlər” büdcə təsnifatı üzrə ştatdankənar işçilərin xidmətlərinin dövlət 

satınalmaları, habelə işgüzar səfər zamanı həyata keçirilən dövlət satınalmaları; 

➢ Gürcüstan Cinayət-Prosessual Məcəlləsinə uyğun olaraq alınan ekspert xidmətləri; 

➢ daşınmaz əmlakın, habelə daşınmaz əmlakın istifadə hüququ ilə əldə edilməsi ilə bağlı 

dövlət satınalmaları; 

➢ vauçer vasitəsilə müvafiq təhsil, səhiyyə və sosial müdafiə xidmətlərinin/malların 

maliyyələşdirilməsi, 

➢ iclasların keçirilməsi üçün yerin icarəyə verilməsi ilə bağlı dövlət satınalmaları; 

➢ kütləvi informasiya vasitələri, o cümlədən internet saytları və sosial şəbəkələr vasitəsilə 

dövlət xidmətlərinin göstərilməsi üzrə reklamların yayılması ilə bağlı dövlət satınalmaları; 

➢ ictimai hüquqa uyğun olaraq hüquqi şəxs - İctimai Yayımçı tərəfindən qeyri-rezident 

şəxsdən teleradio məhsullarının (proqramlar, verilişlər, verilişlər, filmlər, reportajlar, mədəni 

tədbirlər) və/və ya əlaqəli xidmətlər, o cümlədən teleradio məhsullarının yayımı və/yaxud 

qəbulu ilə bağlı peyk vasitəsilə xidmətlərin (proqramlar, şoular, filmlər, reportajlar, mədəni 

tədbirlər) alınması; 

➢ dövlət qiymətli kağızları ilə bağlı suveren kredit reytinqi xidmətlərinin və kredit reytinqi 

xidmətlərinin satın alınması, habelə ödənişlərin ödənilməsi; bu xidmətlərin təchizatçısına əlavə 

xərclər; 

➢ lotereya biletlərinin saxlanması ilə bağlı xidmətlərin lotereya təşkilatçısı və ya lotereya 

agenti tərəfindən Gürcüstan Respublikasının Qanunu ilə müəyyən edilmiş dövlət satınalmaları, 

lotereyaların, şans oyunlarının və digər uduş oyunlarının təşkili və lotereya operatorunun 

marketinq və/yaxud reklam mallarının pulsuz paylanması; 

➢ Lotereyaların, Şans Oyunlarının və digər Uduşların Təşkili haqqında Gürcüstan 

Qanunu ilə müəyyən edilmiş lotereya operatoru tərəfindən xidmətlərin dövlət satınalmaları; 

➢ “Gürcüstan Post” MMC tərəfindən pərakəndə satış obyektlərindən satış məqsədilə 

alınmış malların dövlət satınalınması; 

➢ "Gürcüstan Post" MMC-nin poçt və kuryer xidmətlərinin podratçı orqanı tərəfindən 

dövlət satınalmaları;  

➢ Dövlət Qanununa uyğun olaraq Hüquqi Şəxs - Levan Samxarauli Milli Məhkəmə 

Ekspertizası Bürosunun xidmətlərinin podratçı orqan tərəfindən dövlət satınalmaları;  

➢ Gürcüstan Hökuməti ilə Amerika Birləşmiş Ştatları Hökuməti arasında Dayanıqlılığın 

Keçirilməsi Haqqında Müqaviləyə əsasən, Vahid Laboratoriya Sisteminin Aşkarlanması, 

Epidemioloji Nəzarət və Müşahidə, Vahid Laboratoriya Sistemində göndərilən siyahılara uyğun 

Gürcüstan Hökumətinin qərarı ilə müəyyən ediləcək malların dövlət satınalmaları, Dünya Bankı, 

Birləşmiş Millətlər Təşkilatı, Avropa Yenidənqurma və İnkişaf Bankı tərəfindən müəyyən edilən 

satınalma prosedurları. 

 
Qazaxıstan 

Dövlət satınalmalarını tənzimləyən Qanun, aşağıdakılar istisna olmaqla, sifarişçinin 

fəaliyyətini, habelə dövlət funksiyalarını yerinə yetirməsini və ya qanunla müəyyən 

edilmiş fəaliyyətini təmin etmək üçün zəruri olan malların, işlərin, xidmətlərin əldə 

edilməsi ilə bağlı münasibətlərə şamil edilir: 

➢ Əmək müqavilələri əsasında fiziki şəxslərdən alınan xidmətlər; 

➢ ödənişli xidmətlərin göstərilməsi üçün müqavilələr üzrə sahibkarlıq subyekti olmayan 

fiziki şəxslərdən alınmış xidmətlər; 

➢ ezamiyyə xərcləri ilə bağlı xidmətlər; 

➢ dövlət sifarişi və Qazaxıstan Respublikasının büdcə qanunvericiliyinə uyğun olaraq 

onun həyata keçirilməsi çərçivəsində alınmış mallar, işlər, xidmətlər; 

➢ hüquqi şəxslərin nizamnamə kapitalına töhfələr; 

➢ milli idarəetmə holdinqləri, milli holdinqlər, milli idarəetmə şirkətləri, milli şirkətlər və 

onlarla əlaqəli hüquqi şəxslər, Qazaxıstan Respublikasının Milli Bankı, onun idarələri, 

strukturuna daxil olan təşkilatlar, (nizamnamə kapitalındakı paylarının) əlli və ya daha çox faizi 

Qazaxıstan Respublikası Milli Bankına məxsus olan və ya onun etibarlı idarəçiliyində olan 

hüquqi şəxslər və tabeliyində olan hüquqi şəxslər tərəfindən alınmış mallar, işlər, xidmətlər; 

➢ dövlət müdafiə sifarişinə daxil olan hərbi təyinatlı mallar (məhsullar), ikili təyinatlı mallar 

(məhsullar), hərbi işlər və hərbi xidmətlər; 

➢  “Qazaxıstan Respublikasında banklar və bank fəaliyyəti haqqında" Qazaxıstan 

Respublikası Qanununun 5-1-ci maddəsinin 2-ci bəndində nəzərdə tutulmuş fəaliyyət növlərini 

həyata keçirmək üçün ikinci dərəcəli bankların kredit portfellərinin keyfiyyətinin 

yaxşılaşdırılması üzrə ixtisaslaşmış təşkilat tərəfindən alınmış mallar, işlər, xidmətlər; 

➢ Qazaxıstan Respublikasının üzvü olduğu beynəlxalq təşkilatlar tərəfindən 

maliyyələşdirilən investisiya layihələrinin həyata keçirilməsi çərçivəsində alınmış mallar, işlər, 

xidmətlər. Tam və ya qismən digər xarici banklar tərəfindən maliyyələşdirilən investisiya 

layihələrinin həyata keçirilməsi çərçivəsində malların, işlərin, xidmətlərin alınması bu bankların 

qaydalarına uyğun olaraq, aşağıdakı şərtlərlə həyata keçirilir: 

• xarici bankın Standard & Poor's-dan xarici valyutada uzunmüddətli kredit reytinqi ən azı "A-

" və ya digər reytinq agentliklərindən birinin eyni səviyyədə reytinqi; 

• maliyyələşdirmənin əlli faizindən çoxu xarici banklar tərəfindən təmin edilir; 

• investisiya layihəsinin həyata keçirilməsi dövlət müəssisələri, səs hüquqlu səhmlərinin 

(nizamnamə kapitalında iştirak paylarının) əlli və daha çox faizi dövlətə məxsus olan hüquqi 

şəxslər və onlarla əlaqəli hüquqi şəxslər tərəfindən həyata keçirilir;   

• investisiya layihəsinin həyata keçirilməsi dövlət zəmanəti tələb etmir və borcalanın əmlakına 

yük yaratmır. 

 
Ukrayna 

Dövlət satınalmalarını tənzimləyən Qanun aşağıdakı hallara şamil edilmir: 

➢ Qanunvericiliyə uyğun olaraq dövlət sirri olan və ya Ukrayna qanunlarına uyğun olaraq 

xüsusi təhlükəsizlik tədbirləri tələb olunan mallar, işlər və xidmətlər; 

➢ Ukraynanın xarici diplomatik nümayəndəlikləri tərəfindən satın alınan mallar, işlər və 

xidmətlər; 

➢ qiymətli kağızların və ya digər maliyyə alətlərinin buraxılması, alınması, satışı və ya 

təhvil verilməsi ilə bağlı göstərilən maliyyə xidmətləri; 

➢ torpağın, binaların, digər daşınmaz əmlakın və ya torpaq, tikili və digər daşınmaz 

əmlakın əldə edilməsi və/və ya icarəyə götürülməsi; 

➢ beynəlxalq arbitraj məhkəmələrinin və/və ya beynəlxalq arbitrajların sifarişçinin iştirak 

etdiyi mübahisələrə baxması və həlli üzrə xidmətləri; 

➢ milli təhlükəsizlik sahəsində, hərbi sahədə, müdafiə və hərbi tikinti sektorunda dövlət 

siyasətinin formalaşdırılmasına və həyata keçirilməsinə məsul olan mərkəzi icra hakimiyyəti 

orqanı ilə ixtisaslaşdırılmış satınalma təşkilatları arasında bağlanmış müqavilələr əsasında 

alınan mallar, işlər və xidmətlər; 

➢ qanunvericilikdə müəyyən edilmiş qaydada müsabiqə əsasında maliyyələşdirilən elmi, 

tədqiqat və texniki fəaliyyətlər üzrə xidmətlər; 

➢ əmək müqavilələri (müqavilələri); 

➢ audiovizual məhsulların istehsalı və yayılması, seçkiqabağı təşviqat üçün reklam 

xidmətləri; 

➢ qoruyucu kağızların, əskinasların, sikkələrin və Ukraynanın milli mükafatlarının 

dizaynının hazırlanması və istehsalı, onların saxlanması, daşınması və uçotu ilə bağlı mallar 

və xidmətlər; 

➢ dövlət borclarının alınması, habelə dövlət borcuna xidmət və geri qaytarılması üçün 

tələb olunan xidmətlər; 

➢ qızıl-valyuta ehtiyatlarına nəzarəti, onların yerləşdirilməsini, təkrar qiymətli kağızlar 

bazarında alqı-satqısını, habelə alqı-satqı yolu ilə valyuta müdaxilələrini təmin etmək üçün 

Ukrayna Milli Bankının əməliyyatları ilə bağlı mallar və xidmətlər; 

➢ maliyyə institutlarının, o cümlədən beynəlxalq maliyyə təşkilatlarının kreditlərin, 

zəmanətlərin və lizinqlərin verilməsi ilə bağlı xidmətləri, habelə maliyyə xidmətlərini dəstəkləyən 

xidmətlər; 

➢ "Banklar və bank işi haqqında " və "Ukrayna Milli Bankı haqqında" Ukrayna qanunlarına 

uyğun olaraq bank xidmətlərinin göstərilməsi və bank əməliyyatlarının aparılması üçün banklar 

tərəfindən satın alınan xidmətlər ; 

➢ qanunvericiliyə uyğun olaraq Ukrayna Milli Bankı tərəfindən göstərilən xidmətlər; 

➢ şəxsiyyəti təsdiq edən sənədlərin və Ukrayna vətəndaşlığını təsdiq edən sənədlərin 

blankları, pasportlar, şəxsiyyəti təsdiq edən sənədlərin və şəxsin xüsusi statusunu təsdiq edən 

sənədlərin blankları, Ukrayna qanunvericiliyinə əsasən xüsusi qoruyucu vasitələrdən istifadə 

olunmasını tələb edən digər sənədlərin blankları, Ukrayna Prezidentinin və/və ya Ukraynanın 

Xalq Deputatlarının seçki bülletenləri, qiymətli kağızların blanklarının hazırlanmasının təşkili və 

nəzarəti sahəsində dövlət siyasətini həyata keçirən mərkəzi icra hakimiyyəti orqanı tərəfindən 

http://zakon.rada.gov.ua/laws/show/2121-14
http://zakon.rada.gov.ua/laws/show/679-14

idarə olunan müəssisələr tərəfindən hazırlanmış aksiz markaları, ciddi hesabatlı sənədlər, 

habelə mallar və onların istehsalı üçün tələb olunan xidmətlər; 

➢ müflis bankların bazardan çıxarılması baxımından “Əmanətlərə Zəmanət Sistemi 

haqqında” Ukrayna Qanununa əsasən öz funksiyalarını yerinə yetirmək və səlahiyyətlərini 

həyata keçirmək üçün Əmanətlərə Zəmanət Fondunun tələb etdiyi mallar və xidmətlər ; 

➢ qanunla müəyyən edilmiş qaydada dövlət səhiyyəsinə dair müqavilələr üzrə göstərilən 

xidmətlər; 

➢ səhiyyə sahəsində dövlət siyasətinin formalaşdırılmasını və keçirilməsini həyata 

keçirən mərkəzi icra hakimiyyəti orqanı və ixtisaslaşdırılmış satınalma təşkilatları tərəfindən 

bağlanmış satınalma müqavilələri üzrə satın alınmalı olan mallar və xidmətlər. Belə 

satınalmalardan sonra səhiyyə sahəsində dövlət siyasətinin formalaşdırılması və keçirilməsini 

həyata keçirən mərkəzi icra hakimiyyəti orqanı elektron satınalma sistemində təqdim edilməsi 

və dərc edilməsi qaydası səlahiyyətli orqan tərəfindən müəyyən edilən məlumat hesabatı dərc 

edir; 

➢ Avropa, Asiyada, Şimali Amerikada, Cənubi Amerikada və/və ya Yaxın Şərqdə ən azı 

beş il müddətində iş təcrübəsi (geoloji kəşfiyyat, qazma, işlənmə, hasilat, quyuların və 

karbohidrogen yataqlarının stimullaşdırılması üçün tədqiqat, texniki və/və ya mühəndislik 

xidmətləri, quyuların təmiri, soyuducu borular, onların magistral qaz və neft kəmərləri ilə 

ötürülməsi üçün qruntun hazırlanması, habelə emalı) olan təchizatçı tərəfindən çatdırılan, 

yerinə yetirilən və göstərilən mallar, işlər və xidmətlər; 

➢ Hematopoietik kök hüceyrələr, habelə onların əldə edilməsi ilə bağlı işlər və xidmətlər. 

Belə satınalmalardan sonra sifarişçi elektron satınalma sistemindən istifadə etmədən 

bağlanmış satınalma müqaviləsi üzrə satınalma hesabatını elektron satınalma sistemində dərc 

etməlidir. 

 
Latviya 

Dövlət xidmətləri göstərən şəxs aşağıdakılar üçün müqavilə bağladıqda, dövlət 

satınalmalarını tənzimləyən Qanun tətbiq edilmir: 

➢ Hər hansı maliyyə vəsaiti ilə torpağın, mövcud tikilinin və ya digər daşınmaz əmlakın 

alınması və ya icarəyə götürülməsi və ya bu daşınmaz əmlaka digər hüquqların əldə edilməsi; 

➢ elektron kütləvi informasiya vasitələrinə verilən verilişlərin və ya verilişlərin vaxtının 

verilməsinə dair müqavilələr; 

http://zakon.rada.gov.ua/laws/show/4452-17

➢ arbitraj xidmətləri və tərəflərin barışdırılması üçün göstərilən xidmətlər; 

➢ notariuslar tərəfindən göstərilən sənədlərin təsdiqi xidmətləri; 

➢ təminatçıları məhkəmələr tərəfindən müəyyən edilmiş və ya təminatçıları xarici 

qanunlar və normativ hüquqi aktlarla məhkəmələrin nəzarəti altında konkret vəzifələri yerinə 

yetirmək üçün təyin edilmiş hüquqi xidmətlər; 

➢ rəsmi səlahiyyətlərin həyata keçirilməsi ilə bağlı hüquqi xidmətlər; 

➢ qiymətli kağızların və ya digər maliyyə alətlərinin emissiyası, alınması, satışı və ya 

təhvil verilməsi ilə bağlı maliyyə xidmətləri, Avropa Maliyyə Sabitliyi Fondu və Avropa Sabitlik 

Mexanizminin köməyi ilə həyata keçirilən fəaliyyətlər; 

➢ kreditlər - qiymətli kağızların və ya digər maliyyə alətlərinin emissiyası, satışı, təhvil 

verilməsi və ya alınması ilə bağlı olub-olmamasından asılı olmayaraq; 

➢ əmək müqavilələri üzrə fiziki şəxslərin xidmətləri; 

➢ dəmir yolu və metro ilə ictimai nəqliyyat xidmətləri; 

➢ assosiasiyalar, fondlar və ya birliklər tərəfindən göstərilən və mülki müdafiə və 

fəlakətlərin qarşısının alınması sahəsində xidmətlər. (xəstələrin daşınması ilə bağlı təcili tibbi 

yardım xidmətləri istisna olmaqla); 

➢ ictimai xidmət təminatçısının içməli su təchizatı, nəqliyyat və ya paylayıcı şəbəkələrini 

təmin etməsi və ya idarə etməsi və ya belə şəbəkələrə içməli su verməsi şərti ilə su təchizatı; 

➢ enerji təchizatı və ya enerji istehsalı üçün dövlət xidmətinin təminatçısının qaz, istilik 

enerjisi və ya elektrik enerjisi istehsalının, nəqlinin və ya paylanması üzrə ictimai paylayıcı 

şəbəkələrini təmin etməsi; 

➢ xarici qanunlara və qaydalara uyğun olaraq müvafiq xidməti göstərmək üçün müstəsna 

hüquqlara malik olan podratçı təşkilat tərəfindən göstərilən xidmətlər; 

➢ məqsədi tikinti işləri, təchizat və xidmətlər üzrə satınalma müqaviləsinin predmetini 

üçüncü şəxslərə satmaq və ya icarəyə vermək olan dövlət təminatçısı.  

Dövlət satınalmalarını tənzimləyən Qanun yalnız bəzi tədqiqat və inkişaf xidmətləri 

üzrə xidmət müqavilələrinə aşağıdakı şərtlər yerinə yetirildikdə tətbiq edilir: 

➢ Göstərilən xidmətin nəticələrindən əldə edilən faydalar dövlət xidməti təminatçısına 

hesablandıqda (müstəsna olaraq bu nəticələrdən yalnız öz işinin aparılmasında istifadə 

edərsə); 

➢  dövlət xidmətinin təminatçısı göstərilən xidmətin haqqını tam ödəyəndə. 

Digər prosedurlara uyğun olaraq müqavilə bağlandıqda, dövlət satınalmalarını 

tənzimləyən Qanun tətbiq edilmir: 

➢  Avropa İttifaqının hüquqi aktlarına uyğun olaraq, Avropa İttifaqına üzv dövlət tərəfindən 

Avropa İttifaqına üzv dövlətlərdən başqa bir və ya bir neçə dövlətlə və ya onların tikinti işləri 

üzrə lotlarla bağladığı beynəlxalq müqaviləyə uyğun olaraq, hər hansı birgə tədbirin həyata 

keçirilməsində və ya onun nəticələrinin istifadəsində sazişi imzalamış dövlətlərin iştirakı ilə 

əlaqədar təchizat və ya xidmətlər. Dövlət xidmətlərinin təminatçısı bütün bu cür razılaşmalarla 

bağlı Avropa Komissiyasını xəbərdar etməlidir; 

➢ hər hansı beynəlxalq təşkilatın xüsusi proseduruna uyğun olaraq; 

➢ müvafiq satınalma müvafiq təşkilat və ya qurum tərəfindən tam maliyyələşdirildikdə, 

hər hansı beynəlxalq təşkilatın və ya beynəlxalq maliyyə institutunun xüsusi proseduruna uyğun 

olaraq. Müvafiq təşkilat və ya qurum satınalmanı ən azı 50 faiz məbləğində maliyyələşdirirsə, 

tərəflər hansı satınalma prosedurlarının tətbiq edilməsi barədə razılığa gələ bilərlər; 

➢ qoşunların yerləşdirilməsi ilə bağlı beynəlxalq müqaviləyə uyğun olaraq və Avropa 

İttifaqına üzv dövlətin öhdəliklərinə və ya Avropa İttifaqına üzv dövlətdən başqa ölkənin 

öhdəliklərinə şamil edilir. 

Dövlət satınalmalarını tənzimləyən Qanun aşağıdakı hallarda tətbiq edilmir: 

➢ Nazirlər Kabineti xarici qanunlara və qaydalara uyğun olaraq müqavilə və ya onun 

icrası haqqında məlumatı xidməti sirr kimi tanıyanda; 

➢ onun tətbiqi dövlət təhlükəsizliyinin əsas maraqlarının qorunmasına mümkün zərər 

vura bildiyi hallarda;  

➢ Müdafiə və Təhlükəsizlik Sahəsində Satınalmalar haqqında Qanunun 3-cü Bölməsinə 

uyğun gələn tikinti işlərinə, təchizatlara və xidmətlərə.  

 
Litva 

Dövlət satınalmalarını tənzimləyən Qanunun müddəaları aşağıdakılara şamil 

edilmir: 

➢ Hər hansı maliyyə vasitəsi ilə torpağın, mövcud tikililərin və ya digər daşınmaz əmlakın 

və ya onlar üzərində hüquqların əldə edilməsi və ya icarəyə verilməsi. Belə satınalma 

proseduru Litva Respublikası Hökuməti tərəfindən müəyyən edilir; 

➢ radio və ya audiovizual media xidməti təminatçıları tərəfindən verilən radio və 

audiovizual media proqramlarının alınması, inkişafı və istehsalı üçün müqavilələr və radio və 

ya audiovizual media xidməti təminatçılarına verilən yayım vaxtı və ya proqram təminatı üçün 

müqavilələr. Belə satınalma proseduru Litva Respublikası Hökuməti tərəfindən müəyyən edilir; 

➢ arbitraj və barışıq xidmətləri üçün müqavilələr; 

➢ aşağıdakı hüquqi xidmətlərdən hər hansı biri: 

• Üzv Dövlətdə, üçüncü ölkədə və ya beynəlxalq arbitrajda və ya barışıq instansiyasında 

keçirilən arbitrajda və ya barışıqda hüquqi təmsilçilik və ya üzv dövlətin və ya üçüncü ölkənin 

məhkəmələri, tribunalları və ya dövlət orqanlarında məhkəmə proseslərində hüquqi 

təmsilçilik və ya beynəlxalq məhkəmələr, tribunallar və ya qurumlar qarşısında.   

• yuxarıdakı yarımbənddə qeyd olunan hər hansı məhkəmə prosesinin hazırlanması zamanı 

verilmiş hüquqi məsləhət; arbitraj, barışıq və ya məhkəmə instansiyası; 

• notariuslar tərəfindən sənədlərin təsdiqi və autentifikasiyası xidmətləri; 

• qəyyumlar və ya kuratorlar tərəfindən göstərilən hüquqi xidmətlər və ya təminatçıları 

məhkəmə və ya tribunal tərəfindən təyin edilmiş və ya qanunla belə tribunalların və ya 

məhkəmələrin nəzarəti altında konkret vəzifələri yerinə yetirmək üçün təyin edilmiş digər 

hüquqi xidmətlər; 

• rəsmi səlahiyyətlərin həyata keçirilməsi ilə bağlı olan və təminatçıları satınalma qaydaları ilə 

tənzimlənə bilinməyən sifarişçi təşkilatdan asılı olmayan səbəblərə görə təyin edilmiş və ya 

seçilmiş digər hüquqi xidmətlər; 

➢ qiymətli kağızların və ya digər maliyyə alətlərinin buraxılması, satışı, alınması və ya 

təhvil verilməsi ilə bağlı maliyyə xidmətlərinin satın alınması; 

➢ Avropa Maliyyə Sabitliyi Fondu və Avropa Sabitlik Mexanizmi ilə aparılan mərkəzi bank 

xidmətlərinin və əməliyyatlarının satın alınması; 

➢ qiymətli kağızların və ya digər maliyyə alətlərinin emissiyası, satışı, alınması və ya 

təhvil verilməsi ilə bağlı olub-olmamasından asılı olmayaraq kreditlər; 

➢ əmək müqavilələri; 

➢ qeyri-kommersiya təşkilatları və ya birlikləri tərəfindən göstərilən və mülki müdafiə və 

təhlükələrin qarşısının alınması xidmətləri (xəstənin daşınması təcili yardım xidmətləri istisna 

olmaqla); 

➢ dəmir yolu və ya metro ilə ictimai sərnişindaşıma xidmətlərinin satın alınması; 

➢ siyasi partiyalar tərəfindən reklam kampaniyası xidmətləri, təbliğat filminin istehsalı və 

təbliğat xarakterli video lent istehsalı kimi siyasi təşviqat xidmətlərinin satın alınması; 

➢ satınalan təşkilatın qanuna və ya dərc edilmiş hüquqi akta uyğun olaraq istifadə 

etdikləri müstəsna hüquq əsasında digər podratçı təşkilata və ya satınalan təşkilatların birliyinə 

verdiyi dövlət xidmətləri haqqında müqavilələr.  

Dövlət satınalmalarını tənzimləyən Qanun podratçı təşkilatın aşağıdakılardan hər 

hansı biri ilə müəyyən edilmiş digər satınalma prosedurlarına uyğun olaraq verməli və 

ya təşkil etməli olduğu açıq müqavilələrə və dizayn müsabiqələrinə şamil edilmir: 

➢ Litva Respublikası ilə bir və ya daha çox üçüncü ölkə və ya onun bölmələri arasında 

Avropa İttifaqının Fəaliyyəti haqqında Müqaviləyə uyğun olaraq bağlanmış və Avropa 

Komissiyasına göndərilmiş beynəlxalq müqavilə kimi beynəlxalq hüquq öhdəlikləri yaradan 

hüquqi sənəd; 

➢ beynəlxalq təşkilat. 

Beynəlxalq qaydalara uyğun olaraq verilən və ya təşkil edilən müdafiə və ya 

təhlükəsizlik aspektlərini əhatə edən müqavilələrə və dizayn müsabiqələrinə şamil 

edilmir. 

Dövlət satınalmalarını tənzimləyən Qanun su, enerji, nəqliyyat və poçt xidmətləri 

sektorlarında fəaliyyət göstərən podratçı orqanlar tərəfindən verilən və ya təşkil edilən 

ictimai müqavilələrə və dizayn müsabiqələrinə şamil edilmir. 

Dövlət satınalmalarını tənzimləyən Qanun “Su, enerji sahəsində fəaliyyət göstərən 

Razılığa gələn orqanlar tərəfindən satınalmalar haqqında” Qanunun 10-cu maddəsinin 2-

ci bəndinin 1-ci bəndində göstərilən poçt xidmətlərini göstərən podratçı orqanlar 

tərəfindən verilən və ya təşkil edilən ictimai müqavilələrə və dizayn müsabiqələrinə şamil 

edilmir. 

Dövlət satınalmalarını tənzimləyən Qanun podratçı orqanlara ümumi rabitə 

şəbəkələrini təmin etmək və onlardan istifadə etmək və ya bir və ya bir neçə elektron 

rabitə xidməti göstərmək üçün əsas məqsədlə dövlət müqavilələrinə və layihə 

müsabiqələrinə şamil edilmir. 

Satınalan təşkilatın digər satınalan təşkilatla bağladığı daxili əqd aşağıdakı şərtlərin 

hamısı yerinə yetirildikdə dövlət satınalmalarını tənzimləyən Qanunun əhatə dairəsindən 

kənarda qalır: 

➢ Satınalan təşkilat həm strateji məqsədlərə, həm də onun mühüm qərarlarına həlledici 

təsir göstərməklə, öz xidməti və ya bölməsi üzərində həyata keçirdiyi nəzarətə bənzər nəzarəti 

digər satınalan təşkilat üzərində həyata keçirir, bu cür nəzarəti satınalan təşkilat tərəfindən eyni 

şəkildə idarə olunan başqa hüquqi şəxs də həyata keçirə bilər; 

➢ nəzarət edilən satınalma təşkilatı tərəfindən son üç maliyyə ili ərzində alınmış alqı-satqı 

müqavilələri üzrə orta gəlirin 80%-dən çoxunu nəzarət edən satınalan təşkilatla və ya həmin 

satınalan təşkilatın nəzarətində olan hüquqi şəxslərlə bağlanmış müqavilələrdən əldə edilən 

gəlirləri təşkil edir və bu müqavilənin yerinə yetirilməsi nəzərdə tutulur. Nəzarət olunan 

satınalma təşkilatı üç maliyyə ilindən az müddət ərzində fəaliyyət göstərdikdə, müvafiq fəaliyyət 

onun əməliyyat planlarında nəzərdə tutulmalıdır; 

➢ nəzarət edilən satınalma təşkilatında birbaşa özəl kapital iştirakının olmaması. 

 
Çexiya 

Satınalan təşkilat aşağıdakı hallarda satınalma prosedurundan istifadə etməklə 

müqavilə bağlamağa borclu deyil: 

➢ Satınalma prosedurunun həyata keçirilməsi Çex Respublikasının əsas təhlükəsizlik 

maraqlarının qorunmasına təhlükə yaradarsa;  

➢ aşağıdakı vasitələrlə məxfi məlumatlar açıqlanarsa: 

• müqavilə bildirişini dərc etməklə; 

• sadələşdirilmiş tender zamanı tenderə yazılı dəvətin dərc edilməsi ilə; 

➢ dövlət müqavilələrinin bağlanması və ya icrası ilə bağlı digər hüquqi qaydalara uyğun 

olaraq xüsusi təhlükəsizlik tədbirləri tətbiq edildikdə;  

➢  əsas məqsədi satınalan təşkilata ümumi rabitə şəbəkəsini təmin etmək və ya istismar 

etmək və ya ictimaiyyətə bir və ya bir neçə elektron rabitə xidməti göstərmək imkanı vermək 

olduqda; 

➢ Çexiya Respublikası ilə qeyri-üzv dövlət və ya onun bölmələri arasında bağlanmış 

beynəlxalq müqavilədə müəyyən edilmiş xüsusi qaydalara uyğun olaraq müqavilə bağlandıqda; 

➢ beynəlxalq təşkilatın məcburi qaydalarına uyğun olaraq müqavilə bağlandıqda; 

➢ beynəlxalq təşkilatın və ya beynəlxalq maliyyə institutunun qaydalarına uyğun olaraq 

aşağıdakı hallarda müqavilə bağlandıqda: 

• tam olaraq həmin təşkilat və ya qurum tərəfindən maliyyələşdirilir;  

• böyük hissəsi həmin təşkilat və ya qurum və dövlət satınalmalarının həmin qaydalarının 

tətbiqi ilə bağlı onunla razılaşdırılmış satınalan təşkilat tərəfindən birgə maliyyələşdirilir;  

➢ satınalmanın predmeti daşınmaz əşyanın əldə edilməsi, icarəsi və ya oradakı əmlak 

hüquqlarıdırsa; 

➢ ictimai müqavilə olduqda: 

• yayım və ya yayım üçün nəzərdə tutulmuş proqram materialının əldə edilməsi, inkişafı, 

istehsalı və ya birgə istehsalı üçün müraciət əsasında audiovizual və ya radio media 

operatoru və ya audiovizual media xidməti təminatçısı ilə müqavilə bağlandıqda;  

• audiovizual və ya radio media xidməti operatorlarına və ya audiovizual və ya radio media 

xidməti təminatçılarına sifariş əsasında yayım vaxtının alınması və ya proqram təminatı üçün 

müqavilə bağlandıqda; 

➢ arbitraj, barışıq və oxşar xidmətlərlə bağlı; 

➢ istehlak kreditləri və kredit müqavilələri; 

➢ dəmir yolu və metro ilə ictimai nəqliyyat xidmətləri; 

➢ seçkilər zamanı siyasi partiyaların təşviqat xarakterli məhsullarının istehsalı; 

➢ Mərkəzi Bankın qanunvericiliyə uyğun olaraq öz səlahiyyətləri ilə bağlı göstərdiyi 

xidmətlər; 

➢ Qiymətli kağızların emissiyası, alqı-satqısı ilə bağlı investisiya xidmətləri və digər 

maliyyə alətləri; 

➢ Avropa Maliyyə Stabilli Mexanizmi tərəfindən həyata keçirilən əməliyyatlar; 

➢ notariuslar tərəfindən sənədlərin təsdiqi və autentifikasiyası xidmətləri və s. 

 
Albaniya 

Dövlət satınalmalarını tənzimləyən Qanun aşağıdakı hallar üçün açıq müqavilələrə 

və dizayn müsabiqələrinə şamil edilmir: 

➢ Torpağın, mövcud binaların və ya digər daşınmaz əmlakın və ya onlara dair hüquqların 

hər hansı maliyyə vasitəsi ilə alınması və ya icarəyə verilməsi; 

➢ audio-vizual media xidmətləri və ya radio-media xidmətləri üçün nəzərdə tutulmuş 

proqram materialının audiovizual və ya radio-media xidmətləri provayderləri tərəfindən və ya 

yayım vaxtı və ya təminat üçün müqavilələr tərəfindən təmin edilən materialın alınması, 

hazırlanması, istehsalı və ya birgə istehsalı, audio-vizual və ya radio media xidməti 

təminatçılarına verilən proqram; 

➢ arbitraj və mediasiya xidmətləri; 

➢ sənədlərin əsli ilə yoxlanılması və təsdiqlənməsi üzrə notariat xidmətləri;  

➢ təyin edilmiş inzibatçılar və ya qəyyumlar tərəfindən göstərilən hüquqi xidmətlər və ya 

təminatçıları məhkəmə və ya hakimlər heyəti tərəfindən təyin edilmiş və ya qanunla müəyyən 

vəzifələri yerinə yetirmək üçün bu cür məhkəmə kollegiyalarının və ya məhkəmələrin nəzarəti 

altında təyin edilmiş digər hüquqi xidmətlər; 

➢ rəsmi səlahiyyətlərin icrası ilə təsadüfən də olsa, məhkəmə icraçılarının xidmətləri və 

digər hüquqi xidmətlər; 

➢ qiymətli kağızların və ya digər maliyyə alətlərinin satışı, alınması və ya təhvil verilməsi 

üzrə maliyyə xidmətləri, xüsusən pul və ya kapital dəyərlərinin, kreditlərin toplanması üzrə 

satınalma təşkilatının fəaliyyəti, buraxılması, satışı, alınması və ya təhvil verilməsi, habelə 

mərkəzi bankın xidmətləri; 

➢ tədqiqat və inkişaf xidmətinin nəticələrindən əldə edilən faydalar dövlət xidməti 

təminatçısına hesablandıqda (müstəsna olaraq bu nəticələrdən yalnız öz işinin aparılmasında 

istifadə edərsə); 

➢ əmək müqavilələri; 

➢ təcili yardım nəqliyyatı xidmətlərindən əlavə, qeyri-kommersiya təşkilatları və ya birliklər 

tərəfindən göstərilən mülki müdafiə xidmətləri, mülki fövqəladə hallar və risklərin qarşısının 

alınması xidmətləri; 

➢ dəmir yolu və ya metro nəqliyyatı xidmətləri; 

➢ seçkilər çərçivəsində siyasi partiyalar tərəfindən göstərilən siyasi təşviqat xidmətləri 

➢ Albaniya Respublikasının xaricdəki diplomatik nümayəndəliyinin konsulluq 

müəssisələrinin ehtiyacları üçün malların, işlərin və xidmətlərin satın alınması. 

 
Özbəkistan 

Dövlət satınalmalarını tənzimləyən Qanunda istisna edilən sahələr göstərilməmiş, 

dövlət satınalmalarının şamil edildiyi sahələr (istiqamətlər) sadalanmışdır: 

➢ Özbəkistan Respublikasının İnvestisiya Proqramında və digər dövlət proqramlarında, 

Özbəkistan Respublikası Prezidentinin və ya Özbəkistan Respublikası Nazirlər Kabinetinin 

qərarlarında nəzərdə tutulmuş layihələrin həyata keçirilməsi ilə bağlı; 

➢ dövlət sifarişçilərinin təsərrüfat fəaliyyəti zamanı həyata keçirilən; 

➢ Özbəkistan Respublikasının büdcə sisteminin büdcələri, habelə büdcə təşkilatlarının 

digər vəsaitlər hesabına maliyyələşdirilən; 

➢ Özbəkistan Respublikasının Prezidenti və Özbəkistan Respublikasının Nazirlər 

Kabinetinin donor ölkələr, beynəlxalq təşkilatlar, xarici dövlət və qeyri-dövlət təşkilatları ilə 

bağladıqları müqavilələrə əsasən göstərilən xarici qrantlar, texniki və digər təmənnasız xarici 

yardımlar hesabına maliyyələşdirilən, habelə donor ölkələrin, beynəlxalq təşkilatların, xarici 

dövlət və qeyri-hökumət təşkilatlarının prosedurlarına və ya xarici kreditlərin və xarici qrantların, 

texniki və digər əvəzsiz xarici yardımların verilməsi şərtlərinə əməl olunduqda ; 

➢ maliyyə, humanitar və ya xeyriyyə yardımı və digər əvəzsiz maliyyələşdirmənin 

göstərilməsi şərtləri malların (işlərin, xidmətlərin) əldə edilməsi üçün fərqli prosedur müəyyən 

etmədikdə, maliyyə, humanitar və ya xeyriyyə yardımı və digər təmənnasız maliyyələşdirmə 

hesabına maliyyələşdirilən. Eyni zamanda, maliyyə, humanitar və ya xeyriyyə yardımının və 

digər əvəzsiz maliyyələşdirmənin göstərilməsi şərtləri ilə müəyyən edilmiş qaydadan asılı 

olmayaraq, dövlət satınalmalarının nəticələri haqqında məlumat xüsusi informasiya portalında 

elan edilir; 

➢ Özbəkistan Respublikasında dövlət mühafizəsi altında olan şəxslərin təhlükəsizliyini, 

müdafiə qabiliyyətini, daxili asayişi qorumaq və təmin etmək məqsədi ilə dövlət 

satınalmalarının, dövlət sirri ilə bağlı dövlət satınalmalarının, habelə dövlət satınalmalarının 

hazırlanması və həyata keçirilməsi məqsədilə dövlət satınalmalarının həyata keçirilməsi 

qaydası. Özbəkistan Respublikası Prezidentinin, Özbəkistan Respublikasının Ali Məclisinin, 

xalq deputatlarının rayon, rayon və şəhər məclislərinin seçkilərini, habelə Özbəkistan 

Respublikasının referendumunu qanunla müəyyən edilmiş qaydada təşkil edir. 

 

 
 
 
 
 
 
 
 
 
 
 
 



 

60 

AKTUAL PROBLEMLƏR                                                                                                                                  2023, № 2 

 
 
 
 

Azim Abasov 
Dövlət gəlirlərinin və iqtisadi  

sahələrin auditi şöbəsinin müdiri, 
 iqtisad üzrə fəlsəfə doktoru,dosent 

 
BÜDCƏ XƏRCLƏRİNİN FUNKSİONAL TƏSNİFATININ “KƏND TƏSƏRRÜFATI” BÖLMƏSİ 

ÜZRƏ 2022-Cİ İL ÜÇÜN ORTAMÜDDƏTLİ XƏRCLƏR ÇƏRÇİVƏSİNDƏ MONİTORİNQ 

GÖSTƏRİCİLƏRİNİN VƏ BÜDCƏ PARAMETRLƏRİNİN İCRASI VƏZİYYƏTİ 

 
2022-ci ilin dövlət büdcəsində “Kənd təsərrüfatı” bölməsi üzrə ümumilikdə 920,1 mln. 

manat vəsait icra edilmişdir. Həmin vəsaitdən 413,9 mln. manatı və ya 45,0%-i “Meliorasiya” 

fəaliyyətinə, 462,6 mln. manatı və ya 50,3%-i “Kənd təsərrüfatı tədbirləri”nə, 36,5 mln. manatı 

və ya 4,0%-i “Baytarlıq” fəaliyyətinə, 7,1 mln. manatı və ya 0,7%-i “Kənd təsərrüfatı üzrə digər 

müəssisə və tədbirlər” üzrə icra olunmuşdur.   

2022-ci ildə Kənd Təsərrüfatı Nazirliyi (bundan sonra – Nazirlik) tərəfindən 5 proqram üzrə 

(5 hədəf 22 tədbir) kənd təsərrüfatına dövlət dəstəyinin və müxtəlif istiqamətlər üzrə tədbirlərin 

həyata keçirilməsinə 529,3 mln. manat vəsait nəzərdə tutulsa da, 503,3 mln. manat (95,1%) 

icra edilmişdir ki, bu da 2021-ci ilə nisbətən 5,4 mln. manat və ya 1,1% çoxdur. 

“Strateji hədəf 1. Bitkiçilik məhsulları istehsalının artırılması” bölməsi üzrə 347178,2 min 

manat təsdiq edilmiş vəsaitdən 328680,0 min manat və ya 94,7% icra həyata keçirilmişdir. 

2022-ci il üçün “Bitkiçilik sahəsində istehsalın illik artımı” 3,5% proqnozlaşdırılsa da, faktiki 

3,3% artıma nail olunmaqla 2021-ci ilə nisbətən 0,7% bəndi az olmuşdur. Eləcə də, respublika 

üzrə əkin sahələri 1662,3 min hektar proqnozlaşdırılsa da, faktiki əkin sahəsi 1624,0 min hektar 

olmaqla 2021-ci ilə nisbətən 20,5 min hektar az, o cümlədən strateji məhsul olan buğdanın əkin 

sahəsi 570,3 min hektar proqnozlaşdırılsa da, faktiki əkilən sahə 547,2 min hektar təşkil etməklə 

2021-ci ilə nisbətən 25,1 min hektar az olmuşdur.  

Bununla yanaşı, təqdim olunmuş məlumatlara görə buğdanın məhsuldarlığı 32,9 

sentner/ha proqnozlaşdırılsa da, faktiki 31,9 sentner/ha olmaqla 2021-ci illə müqayisədə 1,0 

sentner/ha aşağı olmuşdur. Arpanın əkin sahəsi 2022-ci ildə 386,3 min hektar olmaqla 2021-ci 

ilə nisbətən (373,7 min hektar) artsa da, məhsuldarlığı 2022-ci ildə 28,8 sentner/ha olmaqla 

2021-ci ildəki göstəriciyə (30,7 sentner/ha) nisbətən aşağı düşmüşdür. 

Respublika üzrə əkin sahələrinin becərilməsinə görə dövlət büdcəsinin vəsaiti hesabına 

verilmiş əkin subsidiyasının məbləği 2022-ci ildə 246558,4 min manat olmaqla 2021-ci illə 

müqayisədə 11998,9 min manat və ya 4,6% azalmışdır. Azalma əsasən 2022-ci ildə buğda 

əkin sahəsi üçün verilən subsidiyanın məbləğinin əvvəlki illə müqayisədə 8117,2 min manat 

azalması, eləcə də əvvəlki 2 ildən fərqli olaraq pambıq və şəkər çuğunduru üzrə əkin 

subsidiyasının verilməməsi ilə bağlı olmuşdur.   

Eləcə də, buğda məhsulu qədər önəmli olmayan arpaya görə 2022-ci ildə verilmiş əkin 

subsidiyasının məbləği 76073,7 min manat olmaqla əvvəlki illə müqayisədə 24996,8 min manat 

və ya 48,9% artmış, lakin buna baxmayaraq ölkə üzrə arpa istehsalı 2021-ci ildəki 1146,7 min 

tondan 2022-ci ildə 1100,8 min tona qədər azalmışdır. 

Pambıq əkini üzrə 2022-ci ildə əkin subsidiyasının verilməməsinə baxmayaraq 

respublikada pambıq istehsalı 2022-ci ildə 322,5 min ton olmaqla 2021-ci ilin müvafiq 

göstəricisindən 35,5 min ton və ya 12,4% çox olmuşdur.  

Yuxarıda qeyd edilənlər bitki növləri üzrə Aqrar Subsidiya Şurasının qərarları 

əsasında hər il üçün müəyyən edilən əkin subsidiyası əmsallarının daha detallı 

əsaslandırılmasını və əkin subsidiyasının mərhələlərlə məhsul subsidiyası ilə əvəz 

edilməsi imkanlarına baxılmasını aktuallaşdırır.    

Fermer kartlarının nağdsız hesablarında əkin subsidiya məbləğlərinin 

maliyyələşdirilməsindən 2020-ci ilin sonuna 7,1 mln. manat (illik icra olunmuş əkin 

subsidiyalarının 3,1%-i qədər), 2021-ci ilin sonuna 23,1 mln. manat (illik icra olunmuş əkin 

subsidiyalarının 9,0%-i qədər), 2022-ci ilin sonuna 26,7 mln. manat (illik icra olunmuş əkin 

subsidiyalarının 10,8%-i qədər) subsidiya məbləğləri qalıqda istifadəsiz qalmışdır.   

“Subproqram 1.1. Bitkiçilik məhsulları istehsalının dəstəklənməsi” tədbiri çərçivəsində 

məhsul subsidiyasının verilməsi üzrə 2022-ci ildə 59584,9 min manat vəsaitin xərcləndiyi 

göstərilmişdir ki, bu da 2021-ci ilə nisbətən 30574,1 min manat və ya 2,1 dəfə çox olmuşdur. 

Belə ki, pambığın tədarükçülərə təhvil verilməsinə görə ödənilmiş məhsul subsidiyasının 

məbləği 2022-ci ildə 56438,3 min manat olmaqla 2021-ci illə müqayisədə 28078,5 min manat 

və ya 2,0 dəfə çox olduğu halda, respublikada 2022-ci ildə cəmi 322,5 min ton miqdarında 

pambıq tədarük edilərək əvvəlki illə (287,0 min ton) müqayisədə 12,4% çox olmuşdur. 2022-ci 

ildə əvvəlki 2 ildən fərqli olaraq pambıq əkininə görə əkin subsidiyası verilməmiş, eyni zamanda 

pambığın tədarükçülərə təhvil verilməsinə görə 1 ton üzrə 170,0 manat məbləğində məhsul 

subsidiyası (2020-2021-ci illərdə həmin məbləğ 100,0 manat olmuşdur) ödənilmişdir. 

Pambığın tədarükçülərə təhvil verilməsinə görə məhsul subsidiyasının məbləğinin 

artırılmasını müsbət qiymətləndirməklə yanaşı, xam pambıqdan alınan emal 

məhsullarının respublikada formalaşdırılması və inkişafı (o cümlədən toxuculuq 

sənayesinin inkişafı, dövlət vəsaiti hesabına tikilmiş pambıq emalı zavodu 

komplekslərinin imkanlarından geniş surətdə istifadə edilməsi və s.) üçün də zəruri 

tədbirlərin görülməsini vacib hesab edirik. 

Eləcə də, “Subproqram 1.1. Bitkiçilik məhsulları istehsalının dəstəklənməsi” tədbiri 

çərçivəsində gübrə verilən sahənin 1334,0 min hektar, istifadə olunan mineral gübrə miqdarının 

(100% təsiredici maddə hesabı ilə) isə 122,0 min ton olduğu göstərilməklə hər hektar sahəyə 

verilən gübrənin miqdarının 91,5 kq olduğu alınır ki, bu da məhsuldarlığın artırılması üçün tələb 

olunan aqrotexniki normalardan kəskin surətdə azdır. Həmçinin, təqdim olunmuş məlumatlarda 

338,0 min ton gübrə tələbatına (100% təsiredici maddə hesabı ilə) qarşı faktiki 122,0 min ton 

istifadə olunması tələbatın 36,1%-nin ödənilməsi deməkdir.    

Son illərdə mineral gübrə bazarında qlobal dəyişikliklərin baş verməsini, o 

cümlədən qiymətlərin kəskin artırılmasını qeyd etməklə yanaşı, bu sahədə fəaliyyətin 

gücləndirilməklə hazır kənd təsərrüfatı məhsullarının idxalının əvəzinə tələb olunan 

miqdarda mineral gübrələrin idxalını həyata keçirməklə respublikada kənd təsərrüfatı 

məhsullarının yerli istehsalının daha çox artırılmasını faydalı hesab edirik.    

“Subproqram 1.2. Toxum və ting istehsalının dəstəklənməsi” tədbiri üzrə 8400,0 min 

manat təsdiq edilmiş xərcə qarşı 7433,1 min manat kassa xərcinin (bunun da 6588,9 min 

manatının və ya 88,6%-nin buğda və arpa toxumu üçün verilən subsidiya təşkil etdiyi) olduğu 

göstərilmişdir. 

Ölkə iqtisadiyyatının strateji sahələrindən olan kənd təsərrüfatında məhsuldarlığın 

yüksəldilməsində və əhalinin ərzaq təhlükəsizliyinin təmin edilməsində yüksək reproduksiyalı 

toxumların istehsalının büdcə vəsaiti hesabına dəstəklənməsi olduqca xüsusi əhəmiyyət kəsb 

edir.  

Təhlil göstərir ki, kənd təsərrüfatı bitkiləri, xüsusilə ərzaq təhlükəsizliyində önəm kəsb 

edən bitkilər (buğda, arpa, kartof və s.) üzrə respublikada əkin sahələrinin yüksək 

reproduksiyalı toxumlara olan tələbatı yerli istehsal hesabına tam ödənilmir.   

Bundan əlavə, respublikada yüksək reproduksiyalı toxumlar üzrə illik kvotanın real 

tələbatdan aşağı səviyyədə müəyyən olunması və bu tendensiyanın davam etməsi  toxumlara 

olan ehtiyacların idxal hesabına təmin olunmasına gətirib çıxarır.  

Respublikada yüksək reproduksiyalı yerli toxum istehsalının artırılması üçün bu 

sahədə baza rolunu oynayan və fəaliyyəti tamamilə büdcə vəsaiti hesabına 

maliyyələşdirilən Nazirliyin tabeliyindəki müvafiq elmi-tədqiqat institutlarının 

fəaliyyətlərinin gücləndirilməsini (təkmilləşdirilməsini) və sonrakı mərhələlər üzrə 

respublikada qeydiyyatdan keçmiş 1-ci və 2-ci reproduksiyalı toxumlar üzrə 

istehsalçıların fəaliyyətinin mütəmadi qiymətləndirilməsini, ilkin mərhələdə ölkənin 

ərzaq təhlükəsizliyində əsas yerləri tutan bitki növləri (buğda, arpa, kartof və s.) üzrə 

idxaldan asılılığın azaldılması istiqamətində (kvotanın daha əsaslı surətdə müəyyən 

olunması, toxumların mənbəyinin və hərəkətinin izlənilməsi və s.) əlavə tədbirlərin 

görülməsini vacib hesab edirik. 

“Strateji hədəf 2. Heyvandarlıq məhsulları istehsalının artırılması” bölməsi üzrə 90710,9 

min manat təsdiq edilmiş vəsaitdən 84189,0 min manatının və ya 92,8%-inin kassa icrası təmin 

olunmuşdur.   

Təqdim olunmuş məlumatlara görə iribuynuzlu heyvanların sayı 2022-ci ilin sonuna 

2618,1 min baş olmaqla 2021-ci ilin müvafiq göstəricisi (2647,2 min baş) ilə müqayisədə 29,1 

min baş azalmışdır. Həmçinin, iribuynuzlu heyvanların sayı 2019-cu ilin sonuna 2658,1 min 

baş, 2020-ci ilin sonuna 2647,9 min baş olmuşdur. 

2022-ci ilin sonuna qoyun və keçilərin sayı 7751,7 min baş olmaqla 2021-ci ilin analoji 

göstəricisindən (8037,1 min baş) 285,4 min baş az olmuşdur. Eləcə də, qoyun və keçilərin sayı 

2019-cu ilin sonuna 8296,3 min baş, 2020-ci ilin sonuna isə 8156,9 min baş təşkil etmişdir. 

İndikatorların təhlili göstərir ki, mal əti ilə özünütəminat səviyyəsi istisna olmaqla digər 

istiqamətlər (quş əti, qoyun əti və süd ilə özünütəminat səviyyəsi) üzrə yerli istehsalın payının 

artırılması ilə bağlı qarşıya qoyulmuş məqsədə tam nail olunmamışdır.  

Respublikamızda heyvandarlığın inkişaf etdirilməsi imkanlarının mövcud olduğunu 

nəzərə alaraq, yerli damazlıq təsərrüfatların imkanlarından (potensialından) istifadə 

olunmaqla kənd təsərrüfatı heyvanlarının baş sayının və heyvandarlıq məhsulları 

istehsalının artırılması istiqamətində əlavə tədbirlərin həyata keçirilməsini zəruri hesab 

edirik. 

Respublikada heyvandarlıq təsərrüfatlarının, heyvanların və heyvan qruplarının 

qeydiyyatının aparılması, onların hərəkətlərinin izlənilməsi, mənşəyinin, təsərrüfat 

əhəmiyyətinin və istifadə təyinatının müəyyənləşdirilməsi, heyvanların xəstəlik tarixçəsinin 

(vaksinasiya daxil olmaqla) və onlara dair digər məlumatların (o cümlədən yaşı, cinsi, sağlamlıq 

vəziyyətinə dair məlumat, idxal edildiyi halda idxal nömrəsi və s.) qeydiyyatının tam 

aparılmaması xüsusi təhlükəli yoluxucu xəstəliklərə qarşı peyvəndləmə işlərinin aparılmasında 

və izlənilməsində, heyvanların sığortalanmasında və qida təhlükəsizliyi sahəsində nəzarətin 

həyata keçirilməsində bir sıra çətinliklər yaratmaqla uçotun və qeydiyyatın daha da 

təkmilləşdirilməsini labüd edir.  

Eləcə də, respublikada vaksinləşmə prosesi üzrə şəffaflığın daha da artırılmasında 

müəyyən çatışmazlıqlar mövcuddur. Belə ki, epizootiya əleyhinə profilaktik və diaqnostik 

Tədbirlər Planlarının icrasının real təşkili üçün regional strukturlar üzrə aylıq, rüblük hədəf 

göstəriciləri müəyyənləşdirilməmiş, faktiki vaksinləşmənin proqram təminatı üzərindən 

elektronlaşdırılması təmin olunmamışdır (heyvanların sahibləri və ya istifadəçiləri olan şəxslərin 

rekvizitləri də bəlli olmaqla). 

Həmçinin, epizootiya əleyhinə profilaktik və diaqnostik Tədbirlər Planlarının icrası 

səviyyəsi aşağı düşmüşdür. Belə ki, İBH-də dabaq xəstəliyi üzrə müvafiq naxırda 2020-ci ildə 

Tədbirlər Planlarının icrası səviyyəsi 79%, 2021-ci ildə 95% olduğu halda, 2022-ci ildə 65%-ə, 

cavanlarda 2020-ci ildə 49%, 2021-ci ildə 45% olduğu halda, 2022-ci ildə 27%-ə, qarayara 

xəstəliyi üzrə cavanlarda 2020-ci ildə 98%, 2021-ci ildə 77% olduğu halda, 2022-ci ildə 70%-ə, 

nodulyar dermatit xəstəliyi üzrə cavanlarda 2020-ci ildə 62% olduğu halda, 2021-ci ildə 25%-ə, 

2022-ci ildə 28%-ə, XBH-də qarayara xəstəliyi üzrə 2020-ci ildə 91%, 2021-ci ildə 96% olduğu 

halda, 2022-ci ildə 61%-ə, çiçək xəstəliyi üzrə 2020-ci ildə 83%, 2021-ci ildə 112% olduğu 

halda, 2022-ci ildə 64%-ə, brusellyoz (Rev-1) xəstəliyi üzrə 2020-ci ildə 87% olduğu halda, 

2021-ci ildə 69%-ə, 2022-ci ildə 78%-ə enmişdir. 

2022-ci ilin dövlət büdcəsinin “Kənd təsərrüfatı” bölməsinin “Meliorasiya” köməkçi bölməsi 

üzrə büdcədənkənar vəsaitlər nəzərə alınmaqla “Azərbaycan Meliorasiya və Su Təsərrüfatı” 

ASC-nin (bundan sonra – Cəmiyyət) xətti ilə ümumilikdə 416,7 mln. manat vəsait xərclənmişdir. 

“Azərbaycan Respublikası Nazirlər Kabinetinin 2022-ci ildə fəaliyyəti haqqında 

hesabat”ında respublika üzrə bütün kənd təsərrüfatı bitkilərinin orta hesabla 4 dəfə suvarıldığı 

göstərilmişdir ki, bu da 2021-ci ilə nisbətən (3 dəfə) çox olmuşdur. Bundan əlavə, Azərbaycan 

Respublikası Nazirlər Kabinetinin fəaliyyəti haqqında hesabatlarına əsasən respublika üzrə su 

istifadəçilərinə 2021-ci ildə 7,3 mlrd. metr3, 2022-ci ildə isə 8,1 mlrd. metr3 su verildiyi 

göstərilmişdir.  

Digər tərəfdən, Cəmiyyət tərəfindən Hesablama Palatasına təqdim olunmuş 2021-ci və 

2022-ci illər üzrə büdcə xərclərinin funksional təsnifatının “Kənd təsərrüfatı” bölməsi üzrə 

fəaliyyət planlarında təsərrüfatlararası kanallardan xaric edilən suyun orta illik həcminin hər 2 

ildə eyni olmaqla 7954,7 mln. metr3 olduğu göstərilmişdir. 

Eləcə də, Cəmiyyət tərəfindən təqdim olunmuş məlumatlar əsasında hər hektar suvarılan 

sahəyə düşən suvarma suyunun miqdarı 2021-ci ildə 5,1 min metr3, 2022-ci ildə isə 5,6 min 

metr3 alınır.  

Yuxarıda qeyd edilənlər suvarma suyunun uçotunun dəqiqləşdirilməsi və itkilərin 

azaldılması istiqamətlərində tədbirlərin gücləndirilməsini zərurətə çevirir.  

Yuxarıda göstərilənlərlə yanaşı, dövlət büdcəsi xərclərinin nəticəəsaslı büdcəyə keçidi 

mexanizminə nail olunması üçün aşağıdakı məsələlərin tənzimlənməsi ilə bağlı zəruri 

tədbirlərin görülməsi vacib hesab edilir: 

➢ Azərbaycan Respublikası Prezidentinin “Ortamüddətli xərclər çərçivəsinin icrasının 

təmin edilməsi ilə bağlı əlavə tədbirlər və “Ortamüddətli xərclər çərçivəsinin hazırlanması 

Qaydası”nın təsdiq edilməsi haqqında” Azərbaycan Respublikası Prezidentinin 2018-ci il 24 

avqust tarixli 235 nömrəli Fərmanında dəyişiklik edilməsi barədə” 04.02.2019-cu il tarixli 513 

nömrəli Fərmanının (bundan sonra – Fərman) 1.3-cü bəndindən irəli gələn tələblər çərçivəsində 

“Büdcə sistemi haqqında” Azərbaycan Respublikasının Qanununda müvafiq əlavə və 

dəyişikliklər edilməsi; 

➢ Fərmanın 1.1-ci bəndindən irəli gələn tələblər çərçivəsində nəticəyə hədəflənmiş 

büdcənin təşkili prosesinə keçidin təmin edilməsi məqsədilə aidiyyəti tədbirlər planının (konkret 

icraçılar və icra müddətləri göstərilməklə) təsdiq edilməsi; 

➢ Fərmanın 1.2.2-ci yarımbəndindən irəli gələn tələblərin (büdcə xərclərinin funksional 

təsnifatının “Təhsil”, “Kənd təsərrüfatı” və “Ətraf mühitin mühafizəsi” bölmələri üzrə bu 

Fərmanın 1.1-ci hissəsində qeyd olunmuş “Milli Xərc Prioritetləri” ilə əlaqələndirilmiş sektor 

strateji planlarının təqdim olunması) icrası prosesində tənzimləyici uyğunsuzluqların tam 

aradan qaldırılması, strateji planların hazırlanması qaydaları büdcə təşkilatları üçün 

müəyyənləşdirildiyi (“Azərbaycan Respublikasında büdcə təşkilatlarının sektor strateji 

planlarının hazırlanması Qaydası”nın təsdiq edilməsi haqqında” Azərbaycan Respublikası 

Nazirlər Kabinetinin 28.12.2018-ci il tarixli 571 nömrəli Qərarı ilə) halda, büdcə xərclərinin 

funksional təsnifatının müvafiq bölmələrindən vəsaitlər alan (maliyyələşən) qeyri-büdcə 

təşkilatları üzrə yanaşmaların (gəlir əldə etmə perspektivləri və indikatorları) hər hansı formada 

tənzimlənməsi.  

Siyavuş Mustafayev 
Dövlət gəlirlərinin və iqtisadi sahələrin 

auditi şöbəsinin müdir müavini 
 

BÜDCƏ XƏRCLƏRİNİN FUNKSİONAL TƏSNİFATININ “ƏTRAF MÜHİTİN MÜHAFİZƏSİ” 
BÖLMƏSİ ÜZRƏ 2022-Cİ İL ÜÇÜN ORTAMÜDDƏTLİ XƏRCLƏR ÇƏRÇİVƏSİNİN İCRA 

VƏZİYYƏTİ  
 

2022-ci ilin dövlət büdcəsində “Ətraf mühitin mühafizəsi” bölməsi üzrə 281,6 mln. manat 

vəsait icra edildiyi halda, təqdim olunmuş sənəddə Azərbaycan Respublikasının Ekologiya və 

Təbii Sərvətlər Nazirliyi (bundan sonra – ETSN) tərəfindən 4 proqram üzrə (9 hədəf 28 tədbirin) 

ətraf mühitin mühafizəsi sahəsində müxtəlif istiqamətlər üzrə tədbirlərin həyata keçirilməsinə 

48,5 mln. manat vəsait proqnozlaşdırıldığı və 36,1 mln. manat (və ya 74,4%) icra edildiyi əksini 

tapmışdır.  

Qeyd etmək lazımdır ki, “Ortamüddətli xərclər çərçivəsinin icrasının təmin edilməsi ilə 

bağlı əlavə tədbirlər” və “Ortamüddətli xərclər çərçivəsinin hazırlanması Qaydası”nın təsdiq 

edilməsi haqqında” Azərbaycan Respublikası Prezidentinin 2018-ci il 24 avqust tarixli 235 

nömrəli Fərmanında dəyişiklik edilməsi barədə” Azərbaycan Respublikası Prezidentinin 

04.02.2019-cu il tarixli 513 nömrəli Fərmanının 1-ci hissəsində büdcə xərclərinin funksional 

təsnifatının “Ətraf mühitin mühafizəsi” bölməsi üzrə ortamüddətli xərclər çərçivəsinin (bundan 

sonra – OMXÇ) tətbiqinin təmin olunması tapşırılmışdır. 

“Büdcə xərclərinin funksional təsnifatının “Ətraf mühitin mühafizəsi” bölməsi üzrə 2022-ci 

ilin yekununa görə fəaliyyət planının icra vəziyyəti aşağıdakı kimi olmuşdur.  

“Strateji hədəf 2. Nadir və endemik fauna növlərinin populyasiyasının və mühafizəsinin 

təmin edilməsi” bölməsi çərçivəsində “Subproqram 1.2. Su bioloji resurslarının artırılması və 

mühafizəsi” üzrə 2022-ci ildə 1294,9 min manat və ya 2021-ci ilin faktiki icrası ilə müqayisədə 

76,4 min manat çox vəsait xərc edildiyi şəraitində “Buraxılmış qızıl balıq körpələrinin sayı” 

55000 ədəd olmaqla 2021-ci ilin faktiki göstəricisindən 25000 ədəd az, “Buraxılmış çəkikimilər 

balıq növünün körpələrinin sayı” 3812600 ədəd olmaqla, həm proqnozdan (95,3% icra), həm 

də 2021-ci ilin müvafiq göstəricisindən 2441180 ədəd az olmuşdur.  

Dövlət Statistika Komitəsinin məlumatlarına əsasən ölkədə 2000-2017-ci illərdə 12 ədəd, 

2018-2019-cu illərdə 8 ədəd, 2020-ci ildə isə 7 ədəd balıqartırma müəssisəsi olmuşdur ki, 

hazırda bu müəsissələrdən 3-ü aktiv fəaliyyət göstərir. Fəaliyyətləri iqtisadi cəhətdən səmərəli 

hesab edilməyən, mövcud maddi-texniki bazası istehsalat göstəricilərini yerinə yetirməyə 

imkan verməyən 4 balıqartırma müəssisəsinin istehsal fəaliyyəti dayandırılmış və onlar “Dövlət 

əmlakının özəlləşdirilməsinin sürətləndirilməsi və idarə edilməsinin səmərəliliyinin artırılması ilə 

bağlı bəzi tədbirlər haqqında” Azərbaycan Respublikası Prezidentinin 19.07.2016-cı il tarixli 

1003 nömrəli Fərmanı ilə özəlləşdirməyə açıq elan edilmişdir. “İstehsal fəaliyyəti dayandırılmış 

özəlləşdirməyə açıq balıqartırma zavodlarının saxlanılması” tədbiri üzrə 4 ədəd balıqartırma 

zavodunun saxlanılmasına 2022-ci ildə 143,4 min manat vəsait sərf edilmişdir ki, bu da əvvəlki 

illərdə olduğu kimi istehsal fəaliyyəti dayandırılmış özəlləşdirməyə açıq balıqartırma 

zavodlarının özəlləşdirmə prosesinin gecikdirilməsi və uzun müddətdir özəlləşdirməyə 

açılmasına baxmayaraq vəziyyətin dəyişməz qalması ölkədə balıq sənayesi infrastrukturunun 

inkişafına mənfi təsir etməklə yanaşı dövlət büdcəsinin yükünü (xərcini) artırır.  

Qeyd olunanlar nəzərə alınaraq, Azərbaycan Respublikası Prezidentinin 19.07.2016-cı il 

tarixli 1003 nömrəli Fərmanına uyğun 4 balıqartırma müəssisəsi üzrə özəlləşdirmənin 

gecikməsinin səbəblərinin araşdırılması və özəlləşdirilməsi mümkün olmayan müəssisələrin 

“Su bioresurslarının artırılması, bərpası və mühafizəsi Fondu” və digər maliyyə mənbələri 

hesabına maliyyələşdirilərək istehsalın bərpasının təmin edilməsi istiqamətində təsirli 

tədbirlərin görülməsi zəruridir.  

BMT-nin Ərzaq və Kənd Təsərrüfatı Proqramının (FAO) statistik məlumatlarına əsasən 

dünya üzrə adambaşına düşən balıq istehlakının orta illik göstəricisi 18 kq-dır. Azərbaycanda 

adambaşına düşən orta illik balıq istehlakı 2009-cu ilədək 2 kq-a yaxın olmuş, son illərdə isə 

bu göstərici artaraq 7,5 kq-a çatmışdır. Ölkəmizdə olan mövcud su hövzələri bu göstəricinin 

dəfələrlə artırmağa imkan verir. 

“Strateji hədəf 3. Ölkə ərazisində meşəlik faizinin artırılması” bölməsi çərçivəsində 2022-

ci ildə “Meşə fondunun sahəsi” 1213,7 min hektar və ya 2021-ci ilin faktiki göstəricisi ilə eyni 

olmuş, “Meşə fondunun meşə ilə örtülü sahəsi” 1033,9 min hektar və ya əvvəlki illə müqayisədə 

0,9 min hektar çox olmuşdur ki, qeyd edilən göstəricilər müvafiq sahədə fəaliyyət tədbirlərinin 

daha mütərəqqi üsulla həyata keçirilməsini zəruri edir. 

Qeyd edilməlidir ki, meşələri dayanıqlı şəkildə idarə etmək, səhralaşmaya qarşı mübarizə 

aparmaq, torpaqların deqradasiyasına son qoyaraq onları bərpa etmək üçün tədbirlər görmək 

və bioloji müxtəlifliyin itirilməsinin qarşısını almaq “Məqsəd 15: Torpaq ekosisteminin 

mühafizəsi“ Dayanıqlı İnkişaf Məqsədinin əsas prinsipi kimi müəyyən edilmişdir. Dayanıqlı 

meşə idarəetməsini maliyyələşdirmək üçün bütün mənbələrdən bütün səviyyələrdə əhəmiyyətli 

miqdarda resurslar cəlb etmək və inkişaf etməkdə olan ölkələri bu cür idarəetməni, o cümlədən 

meşələrin qorunması və meşəbərpa işini inkişaf etdirmək üçün adekvat dəstək mexanizmləri 

ilə təmin etmək hədəflənir. 

Hazırda Azərbaycan meşələrinin ümumi sahəsi 1213,7 min hektardır ki, bu ölkə ərazisinin 

11,8%-ni təşkil edir. Bu göstərci Rusiya Federasiyasında 44%, Latviyada 41%, Gürcüstanda 

39%-dir. Ölkəmizdə adambaşına təqribən 0,12 ha meşə sahəsi düşür ki, bu da dünya 

miqyasında götürülən müvafiq orta rəqəmdən 4 dəfə azdır. Prinsip olaraq meşələrin sahəsi ölkə 

ərazisinin 20%-dən azdırsa, belə ölkələr meşə təminatına görə birinci qrupa aid edilir və bu 

ölkələrdəki meşələrdə yalnız sanitar qırımlara icazə verilir.  

“Meşələrin Qorunub Saxlanması və Təkrar İstehsalı Fondu”nun vəsait qalığı 

01.01.2022-ci il tarixinə 7,9 mln. manat, 2022-ci ilin sonuna isə 13,4 mln. manat təşkil 

etmişdir ki, bu da resurslardan səmərəli istifadə edilməklə bu sahədə tədbirlərin 

gücləndirilməsini şərtləndirir.  

“Strateji hədəf 7. Su ehtiyatlarının qiymətləndirilməsi və qorunması” çərçivəsində həmin 

fəaliyyətlərin həyata keçirilməsi üçün maliyyə vəsaiti təsdiq və icra edilməmişdir. Təqdim olunan 

sənəddə “Su ehtiyatlarının həcmi”, “Yeraltı su ehtiyatlarının həcmi”, “Yerüstü su ehtiyatlarının 

həcmi”, ”Göllərdə və anbarlarda olan su ehtiyatlarının həcminin qiymətləndirilməsi sahəsində 

ölçmələr”, “Adambaşına düşən illik suyun həcmi” üzrə indikatorların icra vəziyyətinin 2023-cü 

ilin avqust ayında qiymətləndiriləcəyi, “Buzlaqlarda olan su ehtiyatlarının həcminin təyini” üzrə 

indikatorun icrasının hava şəraiti ilə bağlı təyin edilməsinin mümkün olmadığı qeyd edilmişdir 

ki, bu da müvafiq sahələrdə fəaliyyətin və qanunvericiliyin təkmilləşdirilməsinə ehtiyac olduğunu 

göstərir. 

“Su obyektlərinin ekoloji statusunun müəyyən edilməsi” üzrə “Hidroloji şəbəkənin 

modernləşdirilməsi” 17 ədəd və ya 2021-ci ilin müvafiq göstəricisindən 6 ədəd az olmuşdur ki, 

bu da qloballaşan dünyada su obyektlərində yaranan ekoloji problemlərin həlli istiqamətində 

aparılan işlərə adekvat deyildir.  

Həmçinin, OMXÇ-də təqdim edilmiş “Su ehtiyatlarının qiymətləndirilməsi və qorunması” 

strateji hədəfi çərçivəsində 6 istiqamətdə tədbirlərin həyata keçirilməsi və 21 indikator üzrə 

göstəricilərin müəyyən edilməsi nəzərdə tutulsa da, onlar Dayanıqlı İnkişaf Məqsədləri ilə 

əlaqələndirilməmişdir.  

2030-cu ilədək Dayanıqlı İnkişaf Məqsədlərinin icrası ilə əlaqədar olaraq “Təmiz su və 

sanitariya” məqsədinin əsas hədəfi “Hamıya suyun və kanalizasiya xidmətlərinin əlçatanlığını 

təmin etmək” kimi müəyyən edilmişdir.  

BMT-nin məlumatına görə 1990-cı ildən bu yana 2,6 mlrd. insan təmiz və içməli su 

mənbələri ilə təmin olunmuş, lakin 663 mln. insan hələ də bu cür imkanlardan məhrumdur. 

Dünyada ən azı 1,8 mlrd. insan fekal çirklənməyə məruz qalmış içməli su mənbələrindən 

istifadə edir. 1990-2015-ci illərdə yaxşılaşdırılmış içməli su mənbəyindən istifadə edən əhalinin 

xüsusi çəkisi 76%-dən 91%-dək artmışdır. Lakin su qıtlığı dünya əhalisinin 40%-dən çoxu üçün 

aktual olaraq qalır və bu göstəricinin artacağı proqnozlaşdırılır. 

“Təmiz su və sanitariya” məqsədinə nail olunması üçün müəyyən edilmiş Dayanıqlı inkişaf 

hədəfləri ölkəmiz üçün də aktualdır və OMXÇ-də bu məsələlər əksini tapmamışdır. 

“Strateji hədəf 8. Əhaliyə və istehlakçılara göstərilən hidrometeoroloji xidmət növünün 

genişləndirilməsi və keyfiyyətinin artırılması” bölməsi üzrə 2022-ci il üçün təsdiq edilmiş 9798,0 

min manata qarşı 7985,2 min manat və ya 81,5% xərcin icra olunduğu göstərilmişdir. Həmin 

tədbir çərçivəsində “Hidrometeoroloji xidmət üçün bağlanmış təsərrüfat müqavilələrinin sayı” 

hesabat ilində 81 müqavilə olmaqla təsdiq edilmiş proqnozdan (125 müqavilə) 44 müqavilə az, 

həmçinin əvvəlki ilin müvafiq göstəricisindən (101 müqavilə) 20 müqavilə az olmuşdur.  

Həmçinin, hidrometeoroloji xidmətlərdən 2022-ci ildə daxilolmalar cəmi 255,7 min manat 

təşkil etməklə əvvəlki ilə nisbətən cəmi 31,4 min manat və ya 14,0% çox olmuşdur. 

Qeyd etmək lazımdır ki, ölkədəki dövlət və özəl qurumların sayı nəzərə alınarsa, 

hidrometeoroloji xidmət üçün bağlanmış təsərrüfat müqavilələrinin sayının 81 olması 

çox azdır və bu sahədə potensialın olduğu nəzərə alınaraq büdcədənkənar vəsaitlərin 

artması üçün qabaqcıl beynəlxalq təcrübə öyrənilməklə, müvafiq sahədə yerli 

qanunvericiliyin tələbləri təkmilləşdirilməklə, həmçinin mövcud şərait nəzərə alınmaqla 

bu istiqamətdə fəaliyyətin genişləndirilməsi üçün tədbirlərin gücləndirilməsi zəruridir.  

“Strateji hədəf 9. Ölkə ərazisində ətraf mühitin çirklənməyə məruz qalan ərazilərində 

çirkliliyin azaldılması” bölməsi üzrə 2022-ci ildə təsdiq edilmiş 7648,1 min manata qarşı icra 

4624,4 min manat (60,5%) olmaqla 2021-ci ilin faktiki icrasından 2459,3 min manat çox 

olmuşdur.  

“Mingəçevir şəhəri üzrə atmosfer havasında çirkləndirici maddələrin orta sutkalıq 

qatılığı”nın müəyyən edilməsi üzrə indikatorlar təsdiq edilsə də, təqdim olunmuş məlumatda 

stansiya quraşdırılmadığı əsas gətirilərək faktiki icranın olmadığı qeyd edilmişdir.  

“Sahil çimərliyinin dəniz suyunun illik bakterioloji çirklənmə dərəcəsi” hesabat ilində 17,3% 

təşkil etməklə, 2021-ci ilin faktiki icrasından 0,3% çox olmaqla Dayanıqlı İnkişaf Məqsədlərinin 

prinsiplərinə uyğun gəlmir. 

“Subproqram 4.3. Ətraf mühitin monitorinqinin təşkili” tədbiri üzrə 2022-ci il üçün təsdiq 

edilmiş 1418,1 min manata qarşı icra 1046,0 min manat (73,8%) olmaqla 2021-ci ilin faktiki 

icrasından 107,5 min manat çox olmuşdur. Müvafiq subproqram çərçivəsində “Ətraf mühitə 

atılan çirkləndirici maddələrin kəmiyyət və keyfiyyət göstəricilərinin müəyyənləşdirilməsi, suyun 

və havanın qiymətləndirilməsi və proqnozlaşdırılması məqsədilə monitorinqlərin təşkili, 

çirklənmə mənbələrinin qeydiyyatının aparılması” tədbiri üzrə 2022-ci ildə kassa xərci 472,9 

min manat olmaqla 2021-ci ilin faktiki icrasından 2,81 min manat çox vəsait icra edilmiş, o 

cümlədən “Atmosferə tullantı atan stasionar mənbələrin sayı” 7217 ədəd olmaqla 2021-ci ilin 

faktiki icrasından 57 ədəd çox, “Su hövzəsinə (Xəzər dənizi istisna) tullantı atan stasionar 

mənbələrinin sayı” 1035 ədəd olmaqla 2021-ci ilin faktiki icrasından 6 ədəd çox, “Həyata 

keçirilən monitorinqlərin sayı” isə 630 ədəd və ya 2021-ci ilin faktiki icrasından 196 ədəd az 

olmuşdur ki, bu da ətraf mühitə atılan çirkləndirici maddələrin qarşısının alınması üzrə nəzarət 

mexanizminin gücləndirilməsini şərtləndirir.  

Yuxarıda göstərilənlərlə yanaşı, büdcə xərclərinin funksional təsnifatının “Ətraf mühitin 

mühafizəsi” bölməsi üçün fəaliyyət planında ETSN-in tabeliyində olmaqla büdcə təşkilatlarına 

aid edilməyən dövlət qurumlarının, o cümlədən təsərrüfat hesablı əsaslarla fəaliyyət göstərməli 

olan kommersiya qurumlarının (publik hüquqi şəxslər və s.) qeyri-büdcə mənbələrindən 

gəlirlərinin artırılması (və ya dövlət büdcəsinin vəsaitlərindən asılılığın azaldılması) 

perspektivləri ilə bağlı hər hansı monitorinq göstəriciləri və ya indikatorlar müəyyən 

edilməmişdir. 

Büdcə xərclərinin funksional təsnifatının “Ətraf mühitin mühafizəsi” bölməsi üçün 2022-ci 

ilin fəaliyyət planında monitorinq göstəricilərinin (indikatorlarının) müəyyənləşdirilməsi 

prosesində BMT-nin Dayanıqlı İnkişaf Məqsədlərinin müvafiq sahəvi hədəflərinin və 

indikatorlarının bu və ya digər formada nəzərə alınması (uzlaşması) ilə əlaqədar yanaşmalar 

istər hüquqi, istərsə də inzibatçılıq müstəvisində tənzimlənməmişdir.   

ETSN-nin məqsədli büdcə fondları (5 fond) üzrə “Büdcə təşkilatları və dövlət büdcəsindən 

maliyyə yardımı alan təşkilatların debitor və kreditor borcları barədə hesabat”larında 

daxilolmalar üzrə böyük məbləğdə debitor borcların mövcud olduğu göstərildiyi halda, potensial 

gəlir mənbəyi olan həmin borclar üzrə maliyyə vəsaitləri dövlət büdcəsi, o cümlədən OMXÇ 

çərçivəsində resurs bazasının proqnozlaşdırılması prosesində müvafiq hədlərdə nəzərə 

alınmamışdır.  

ETSN-nin idarəetməsində olan məqsədli büdcə fondlarının daxilolmalarının xərcləri 

üstələməsi (5 fond üzrə icmal olaraq 2021-ci ildə 11050,0 min manata qarşı 4090,0 min manat, 

2022-ci ildə 17356,3 min manata qarşı 5234,8 min manat) və qalıqlarının artım meyilləri (5 fond 

üzrə icmal olaraq 01.01.2021-ci il tarixinə 31940,0 min manat, 01.01.2022-ci il tarixinə 38900,0 

min manat, 01.01.2023-cü il tarixinə 50437,3 min manat) 2022-ci ildə də davam etmişdir ki, bu 

da məqsədli büdcə fondları vasitəsilə akkumulyasiya olunan mövcud formatının dövlət 

maliyyəsinin inzibatçılığı baxımından bir o qədər də təkmil olmamasını, mövcud maliyyə 

resurslarından istifadəni təmin etməməsini və maliyyə vəsaitlərinin OMXÇ-nin resurs 

bazasından kənarda qalmasını göstərir.  

ETSN-nin və tabeli qurumlarının fəaliyyətinin maliyyə təminatı üzrə eyni məzmunlu (oxşar) 

xərclərin faktiki olaraq həm birbaşa dövlət büdcəsindən ayrılan, həm büdcədənkənar 

əməliyyatlar üzrə vəsaitlər, həm də məqsədli büdcə fondlarının vəsaitləri hesabına (müvafiq 

fondların vəsaitlərinin istifadə istiqamətlərində eynilik, təkrarçılıq mövcuddur) 

proqnozlaşdırılması və maliyyələşdirilməsi də inzibatçılıqda (o cümlədən, OMXÇ çərçivəsində) 

pərakəndəlik yaratmaqla maliyyə resurslarından daha qənaətli istifadə imkanlarını qismən 

məhdudlaşdırır, maliyyə-büdcə intizamının gücləndirilməsi üçün daha əlverişli şəraitin 

yaradılmasına ciddi töhfə vermir, institusional quruluşun təkmilləşdirilməsini aktuallaşdırır. 

Sərdar Əfəndiyev 
Sosial sahələrin auditi şöbəsi, baş məsləhətçi 

 
“TƏHSİL” XƏRCLƏRİ ÜZRƏ HAZIRLANMIŞ ORTAMÜDDƏTLİ XƏRCLƏR ÇƏRÇİVƏSİ 
SƏNƏDİNƏ UYĞUN OLARAQ BÜDCƏ XƏRCLƏRİNİN FUNKSİONAL TƏSNİFATININ 

“TƏHSİL” BÖLMƏSİ ÜZRƏ 2021-2024-CÜ İLLƏR ÜCÜN İCMALLAŞDIRILMIŞ FƏALİYYƏT 
PLANI”NIN İCRASININ TƏHLİLİ 

 

“Təhsil” bölməsi üzrə ortamüddətli xərc çərçivəsi (bundan sonra – OMXÇ) sənədi 

“Azərbaycan Respublikasının 2017-ci il dövlət büdcəsi haqqında” Azərbaycan Respublikası 

Qanununun tətbiqi barədə” Azərbaycan Respublikası Prezidentinin 27.12.2016-cı il tarixli 1180 

nömrəli Fərmanının 3.7.3-cü yarımbəndinə əsasən və Azərbaycan Respublikası Prezidentinin 

24.08.2018-ci il tarixli 235 nömrəli Fərmanı ilə təsdiq edilmiş “Ortamüddətli xərclər çərçivəsinin 

hazırlanması Qaydası”na, Azərbaycan Respublikası Nazirlər Kabinetinin 28.12.2018-ci il tarixli 

571 nömrəli Qərarı ilə təsdiq edilmiş “Azərbaycan Respublikasında büdcə təşkilatlarının sektor 

strateji planlarının hazırlanması Qaydası”na, Azərbaycan Respublikası Maliyyə Nazirliyinin 

Kollegiyasının 31.01.2020-ci il tarixli Q-01 nömrəli Qərarı ilə təsdiq edilmiş “Büdcə təşkilatlarının 

ortamüddətli dövr üçün baza proqnozlarının və yeni siyasət təşəbbüsləri üzrə sifarişlərinin 

hazırlanmasına dair Təlimat”a, “Büdcə təşkilatlarının ortamüddətli dövr üçün proqram (tədbir) 

üzrə fəaliyyət planının hazırlanmasına dair Təlimat”a uyğun hazırlanmışdır. 

OMXÇ sənədi büdcə tərtibi prosesinin OMXÇ mərhələsində hazırlanan və ortamüddətli 

resurs zərfini, ortamüddətli büdcə siyasətini, o cümlədən milli xərc prioritetlərini özündə əks 

etdirən strateji büdcə planı mənasını ifadə edir. 

OMXÇ-nin məqsədi makroiqtisadi sabitlik və dayanıqlı iqtisadi artım üçün tələb olunan 

məcmu fiskal intizamın gücləndirilməsi, dayanıqlı fiskal çərçivəyə əsaslanan çoxillik resurs zərfi 

daxilində xərc istiqamətlərinin sektorlar arasında prioritetləşdirilməsi, fəaliyyətin göstəricilər 

əsasında ölçülməsini nəzərdə tutan nəticəəsaslı büdcə tərtibi mexanizminin təşkili üçün zəruri 

şəraitin yaradılmasından ibarətdir. 

OMXÇ sənədinə uyğun olaraq “Büdcə xərclərinin funksional təsnifatının “Təhsil” bölməsi 

üzrə 2021-2024-cü illər ücün icmallaşdırılmış fəaliyyət planı”na (bundan sonra – Fəaliyyət 

Planı) uyğun olaraq 2022-ci ildə ayrılmış xərclərin 82,2%-i Elm və Təhsil Nazirliyinin (bundan 

sonra – Nazirlik) payına düşmüşdür. OMXÇ üzrə Nazirlik tərəfindən təqdim olunmuş 

məlumatlara əsasən, 2022-ci ildə ilkin proqnoz 3147650,8 min manat, dürüstləşmiş proqnoz 

3024963,0 min manat (ilkin təyinata nisbətən 96,1%), icra isə dürüstləşmiş proqnozdan 5812,1 

min manat az olmaqla 3019150,9 min manat və ya 99,8% olmuşdur. 

Fəaliyyət Planı üzrə ayrılmış vəsaitlər 14 Proqram, 27 strateji hədəf və 24 subproqram 

üzrə icra edilmişdir.  

2022-ci ildə nəzərdə tutulmuş proqramların icrası məqsədilə Nazirliyə ayrılan vəsaitin 

əsas payı (64,9%-i və ya 2041954,1 min manatı) “Ümumi  təhsil” proqramı üzrə, ən az payı isə 

(0,04% və ya 1144,2 min manatı) “İstedadlı uşaqlarla işin təşkili” proqramı üzrə olmuşdur.   

2022-ci il üçün Fəaliyyət Planının icrasına dair Nazirliyin təqdim etdiyi hesabatın təhlili onu 

deməyə əsas verir ki, Fəaliyyət Planı hazırlanarkən proqnozlaşdırılmış vəsaitlə indikator 

göstəriciləri arasında əlaqə zəif olmuş, ayrılmış vəsaitlər demək olar ki, tam icra edildiyi halda, 

indikator göstəricilərinin icrası bəzi hallarda proqnozdan az, bəzi hallarda proqnozdan çox 

olmuş, bir sıra indikatorlar üzrə isə ümumiyyətlə icra olmamışdır.  

Proqram 1. Məktəbəqədər təhsil (1 Strateji hədəf 1 Subproqram) - “Təhsil” bölməsinin 

1-ci köməkçi bölməsi üzrə 2022-ci ildə dürüstləşmiş təyinat üzrə xərclər 98,9% və ya 41183,0 

min manat icra edilmişdir (Cədvəl 1).  

Cədvəl 1. Ölkədə məktəbəhazırlıq yaşında olan uşaqların məktəbəhazırlıq təhsilinin təmin edilməsi, 
(Strateji hədəf 1), % 

Fəaliyyət və tədbir  
Kassa 
xərci 

Monitorinq göstəricisi 
Monitorinq 

göstəricisinin icrası 

Subproqram 1.1. Məktəbəhazırlıq 98,9     

Dövlət ümumtəhsil məktəblərində 
məktəbəhazırlıq qruplarının açılması 
ilə bağlı xərclər 

98,9 

Məktəbəhazırlıq təhsilinin əhatə 
etdiyi məktəblərin sayı 

96,0 

Məktəbəhazırlıq qruplarının 
sayı 

89,0 

Məktəbəhazırlıq təhsilinə cəlb 
edilmiş uşaqların sayı 

88,1 

Məktəbəhazırlıq təhsilinə cəlb 
edilmiş təhsilverənlərin sayı 

106,3 

 

Aparılmış təhlil nəticəsində müəyyən olunmuşdur ki, 2022-ci il üçün təsdiq edilmiş 

xərclərin 98,9% icra olunmasına baxmayaraq, indikator göstəriciləri üzrə proqnozdan 

məktəbəhazırlıq təhsilinin əhatə etdiyi müəssisələrin sayı 136 ədəd və ya 4,0%, 

məktəbəhazırlıq qruplarının sayı 682 ədəd və ya 11,0%, məktəbəhazırlıq təhsilinə cəlb edilmiş 

uşaqların sayı 12786 nəfər və ya 11,9% az, məktəbəhazırlıq təhsilinə cəlb edilmiş 

təhsilverənlərin sayı isə 321 nəfər və ya 6,3% çox icra edilmişdir.   

Proqram 2. Ümumi təhsil (4 Strateji hədəf 6 Subproqram) - “Təhsil” bölməsinin 2-ci 

köməkçi bölməsində 2022-ci ildə dürüstləşmiş təyinat üzrə xərclər 99,9% və ya 1997960,6 min 

manat icra edilmişdir (Cədvəl 2). 

Cədvəl 2. Ümumi təhsil proqramı üzrə təhsilalanların həyata və ali təhsilə hazırlanması (Strateji hədəf 2), 
% 

Fəaliyyət və tədbir  
Kassa 
xərci 

Monitorinq göstəricisiı 
Monitorinq 

göstəricisinin 
icrası 

Subproqram 2.1. Ümumi təhsil 
proqramı üzrə təhsilalanların 
təhsilinin təşkili 

99,9     

Dövlət ibtidai təhsil 
müəssisələrinin fəaliyyəti 

99,6 

İbtidai təhsil müəssisələrinin sayı 93,8 

İbtidai məktəblərdə təhsilalanların sayı 82,0 

İbtidai məktəblərdə təhsilverənlərin sayı 101,7 

Dövlət ümumi orta təhsil 
müəssisələrinin fəaliyyəti 

99,7 

Ümumi orta məktəblərin sayı 97,7 

Ümumi orta məktəblərdə təhsilalanların sayı 85,3 

Ümumi orta məktəblərdə təhsilverənlərin sayı 109,2 

Dövlət tam orta təhsil 
müəssisələrinin fəaliyyəti 

99,9 

Dövlət tam orta təhsil müəssisələrinin sayı 99,4 

Dövlət tam orta təhsil müəssisələrində 
təhsilalanların sayı 

94,0 

Dövlət tam orta təhsil müəssisələrində 
təhsilverənlərin sayı 

105,7 

Fənn olimpiadalarında nailiyyət qazanmış 
şagirdlərin sayı 

118,9 

Ümumtəhsil məktəblərinə tədris 
laboratoriya (fizika, kimya, 
biologiya) avadanlıqlarının 
alınması üçün xərclər 

100 
Müasir tədris vasitələri və tədris 
laboratoriyaları ilə təmin edilmiş təhsil 
müəssisələrinin sayı 

109,9 

Kitab alınması ilə bağlı xərclər 99,7 Kitabların sayı 147,0 
 

Ümumi təhsil proqramı üzrə təhsilalanların həyata və ali təhsilə hazırlanması (Strateji 

hədəf 2) istiqaməti üzrə aparılmış təhlil nəticəsində müəyyən olunmuşdur ki, 2022-ci il üçün 

xərclərin 99,9% icra olunmasına baxmayaraq, təsdiq edilmiş indikator göstəriciləri üzrə 

proqnozdan dövlət ibtidai təhsil müəssisələrinin sayı 20 ədəd və ya 6,2%, bu müəssisələrdə 

təhsilalanların sayı 1052 nəfər və ya 18,0% az, təhsilverənlərin sayı isə 13 nəfər və ya 1,7% 

çox, dövlət ümumi orta müəssisələrinin sayı 18 ədəd və ya 2,3%, bu müəssisələrdə 

təhsilalanların sayı 10998 nəfər və ya 14,7% az, təhsilverənlərin sayı isə 1039 nəfər və ya 9,2% 

çox, dövlət tam orta məktəblərinin sayı 19 ədəd və ya 0,6%, bu müəssisələrdə təhsilalanların 

sayı 91808 nəfər və ya 6,0% az, təhsilverənlərin sayı isə 6903 nəfər və ya 5,7%, müasir tədris 

vasitələri və tədris laboratoriyaları ilə təmin edilmiş təhsil müəssisələrinin sayı 36 ədəd və ya 

9,9%, hazırlanmış kitabların sayı 47500 nüsxə və ya 47,0% çox olmuşdur. 

Təhlillə indikator göstəriciləri üzrə proqnozdan kurrikulumların hazırlandığı və tətbiq 

edildiyi fənlərin sayının 1 ədəd və ya 20,0%, hazırlanan dərsliklərin sayının 178 ədəd və ya 

47,2% az, çap edilən nüsxələrin sayının 362867 nüsxə və ya 4,9% çox olduğu, nəzərdə 

tutulmuş 71 ədəd metodik materialın isə hazırlanmadığı müəyyən edilmişdir (Cədvəl 3). 

Cədvəl 3. Ümumi təhsil proqramı üzrə təhsilalanların biliyinin artırılması (Strateji hədəf 3), % 

Fəaliyyət və tədbir 
Kassa 
xərci  

Monitorinq göstəricisi 
Monitorinq 

göstəricisinin 
icrası  

Subproqram 2.2. Ümumi təhsilin 
məzmununun təkmilləşdirilməsi və təbiqi 

99,5     

Ümumi təhsilin dövlət standartlarına əsasən 
fənn kurikulumlarının hazırlanması və 
tətbiqi 

100,0 
İl ərzində kurikulumların 
hazırlandığı və tətbiq edildiyi 
fənlərin sayı 

80,0 

Respublikanın ümumitəhsil məktəbləri 
şagirdlərinin pulsuz dərsliklərlə təmin 
olunması və metodiki vəsaitlərin alınması ilə 
bağlı xərclər 

100,0 

Hazırlanan dərsliklərin sayı 52,8 

Çap edilən nüsxələrin sayı 104,9 

Təhsilin məzmunu və qiymətləndirilməsi 
üzrə metodik tövsiyələrin hazırlanması 

0,0 
Hazırlanan metodik materialların 
sayı 

0,0 

Subproqram 2.3. Təhsilverənin 
peşəkarlığının artırılması 

99,0      

Təhsilverənlərin peşəkarlıq səviyyəsinin 
davamlı olaraq yüksəldilməsini təmin edən 
innovativ texnologiyalara əsaslanan 
ixtisasartırma təlimlərinin keçirilməsi 

100,0 
İxtisas artırma təlimlərində iştirak 
edən təhsilverənlərin sayı 

133,4 

Təhsilverənlər üçün informasiya - 
kommunikasiya texnologiyaları əsaslı təlim 
və stajkeçmə (mentorluq) xidmətlərinin 
təşkili 

100,0 
İl ərzində təlim və stajkeçmə 
xidmətlərində iştirak edən 
təhsilverənlərin sayı 

145,6 

Bakı şəhəri üzrə Təhsil idarəsi - Təlimə 
dəstək mərkəzlərinin fəaliyyəti 

97,1 Fəaliyyət ilə məşğul olan işçi sayı 103,0 

Metodkabinetlərin fəaliyyəti 98,3 Fəaliyyət ilə məşğul olan işçi sayı 94,7 

Subproqram 2.4. Təhsilalanların biliyinin 
qiymətləndirilməsi 

99,9     

Respublika üzrə şagird nailiyyətlərinin 
qiymətləndirilməsi və monitorinqlərin 
keçirilməsi 

100,0 
Nailiyyətlərinin qiymətləndirildiyi 
şagirdlərin sayı 

102,0 

Ümumi təhsil müəssisələrində keyfiyyətin 
qiymətləndirilməsi ilə bağlı pilot layihənin 
həyata keçirilməsi 

99,9 
Layihənin həyata keçirildiyi 
ümumi təhsil müəssisələrinin 
sayı 

117,3 

 

Bundan əlavə, ixtisas artırma təlimlərində iştirak edən təhsilverənlərin sayı 10010 nəfər 

və ya 33,4%, cox, təlim və stajkeçmə xidmətlərində iştirak etmiş təhsilverənlərin sayı 2280 nəfər 

və ya 45,6%, Bakı şəhəri üzrə Təhsil İdarəsində təlimə dəstək mərkəzlərinin fəaliyyəti ilə 

məşğul olan işçi sayı 1 nəfər və ya 3,0% çox, metodkabinetlərin fəaliyyəti ilə məşğul olan işçi 

sayı isə 32 nəfər və ya 5,3% az, təhsilalanların biliyinin qiymətləndirilməsi istiqamətində 

nailiyyətlərinin qiymətləndirildiyi şagirdlərin sayı 3149 nəfər və ya 2,0%, layihənin həyata 

keçirildiyi ümumi təhsil müəssisələrinin sayı 19 ədəd və ya 17,3% çox olmuşdur.  

Qeyd edilənlərlə yanaşı, indikator göstəriciləri üzrə proqnozdan təhsilalanların ümumi 

təhsil pilləsində yekun qiymətləndirmədə (attestasiyasının), orta ixtisas təhsil müəssisələrinə, 

ali təhsil müəssisələrinə mərkəzləşdirilmiş qəbul imtahanlarında iştirakının təmin edilməsi 

(Strateji hədəf 4) istiqaməti üzrə Dövlət İmtahan Mərkəzi tərəfindən ümumi təhsil pilləsində 

təhsilalanların yekun qiymətləndirilməsinin aparılması, orta ixtisas təhsili müəssisələrinə və ali 

təhsilin bakalavriat (tibb təhsili üzrə əsas təhsil) səviyyəsinə tələbə qəbulu ilə bağlı keçirilən 

imtahanlarda abituriyentlərin ilk dəfə iştirakı üçün xərcləri çərçivəsində iştirakçıların sayı 

126511 nəfər və ya 27,5%, orta ixtisas təhsili müəssisələrinə tələbə qəbulu ilə bağlı dövlət 

sifarişi ilə keçirilən imtahanlarda iştirak edən abituriyentlərin sayı 16038 nəfər və ya 74,1% az, 

ümumi orta təhsil pilləsində yekun qiymətləndirilməsi aparılan təhsilalanların sayı 29580 nəfər 

və ya 28,7%, tam orta təhsil pilləsində yekun qiymətləndirilməsi aparılan təhsilalanların sayı 

14133 nəfər və ya 17,3%, ali təhsilin bakalavriat səviyyəsinə tələbə qəbulu ilə bağlı keçirilən 

imtahanlarda ilk dəfə iştirak edən abituriyentlərin sayı 10763 nəfər və ya 12,0% çox olmuşdur 

(Cədvəl 4). 

Cədvəl 4. Təhsilalanların ümumi təhsil pilləsində yekun qiymətləndirmədə (attestasiyasının), orta ixtisas 
təhsil müəssisələrinə, ali təhsil müəssisələrinə mərkəzləşdirilmiş qəbul imtahanlarında iştirakının təmin 
edilməsi (Strateji hədəf 4), % 

Fəaliyyət və tədbir 
Kassa 
xərci  

Monitorinq göstəricisi 
Monitorinq 

göstəricisinin 
icrası 

Subproqram 2.5. Ümumi təhsil 
pilləsində təhsilalanların yekun 
qiymətləndirilməsi və növbəti təhsil 
pilləsi üzrə qəbul imtahanlarının 
keçirilməsi 

100,0     

Dövlət İmtahan Mərkəzi tərəfindən 
ümumi təhsil pilləsində təhsilalanların 
yekun qiymətləndirilməsinin aparılması, 
orta ixtisas təhsili müəssisələrinə və ali 
təhsilin bakalavriat (tibb təhsili üzrə əsas 
təhsil) səviyyəsinə tələbə qəbulu ilə 
bağlı keçirilən imtahanlarda 
abituriyentlərin ilk dəfə iştirakı üçün 
xərclər 

100,0 

İştirakçıların sayı 72,5 

Ümumi orta təhsil pilləsində yekun 
qiymətləndirilməsi aparılan 
təhsilalanların say 

128,7 

Tam orta təhsil pilləsində yekun 
qiymətləndirilməsi aparılan 
təhsilalanların sayı 

117,3 

Orta ixtisas təhsili müəssisələrinə tələbə 
qəbulu ilə bağlı dövlət sifarişi ilə keçirilən 
imtahanlarda iştirak edən abituriyentlərin 
sayı 

25,9 

Ali təhsilin bakalavriat səviyyəsinə tələbə 
qəbulu ilə bağlı dövlət sifarişi ilə keçirilən 
imtahanlarda ilk dəfə iştirak edən 
abituriyentlərin sayı 

112,0 

 

Bu istiqamət üzrə təhsilverənlərə PİSA, TİMSS, PİRLS beynəlxalq qiymətləndirmə 

tədqiqatlarına əsaslanan təlimlərdə iştirak edən təhsilverənlərin sayı 1191 nəfər və ya 3,2 dəfə 

çox, PİSA 2022 beynəlxalq qiymətləndirmə tədqiqatlarının əsas mərhələlərinin təşkilində iştirak 

edənlərin sayı 88 nəfər və ya 1,1% az, PİRLS 2022 beynəlxalq qiymətləndirmə tədqiqatlarının 

əsas mərhələlərinin təşkilində iştirak edən təhsilalanların sayı 8000 nəfər nəzərdə tutulsa da, 

icra olunmamışdır (Cədvəl 5). Bununla yanaşı, indikator göstəriciləri üzrə nəzərdə tutulmadığı 

halda, TİMSS 2024 beynəlxalq qiymətləndirmə tədqiqatlarının sınaq mərhələsində 2359 nəfər, 

TALİS 2024 beynəlxalq qiymətləndirmə tədqiqatlarının sınaq mərhələsində 21 nəfər, İCİLS 

2024 beynəlxalq qiymətləndirmə tədqiqatlarının sınaq mərhələsində 913 nəfər iştirak etmişdir. 

Cədvəl 5. Ümumi təhsil proqramı üzrə təhsilalanlarn biliyinin qiymətləndirmə sisteminin təkmilləşdirilməsi 
və beynəlxalq nailiyyətlərin əldə edilməsi (Strateji hədəf 5), % 

Fəaliyyət və tədbir 
Kassa 
xərci 

Monitorinq göstəricisi 
Monitorinq 

göstəricisinin 
icrası 

Subproqram 2.6. Təhsilalanların biliyinin 
beynəlxalq qiymətləndirməsi 

98,3     

Təhsilverənlərə PİSA, TİMSS, PİRLS beynəlxalq 
qiymətləndirmə tədqiqatlarına əsaslanan 
təlimlərin keçirilməsi 

99,3 
Təlimlərdə iştirak edən 
təhsilverənlərin sayı 

316,5 

PİSA 2022 beynəlxalq qiymətləndirmə 
tədqiqatlarının əsas mərhələsinin təşkili 

100 
Beynəlxalq qiymətləndirmədə 
iştirak edən təhsilalanların sayı 

98,9 

 

Proqram 3. Peşə təhsili (5 Strateji hədəf 6 Subproqram) - “Təhsil” bölməsinin 3-cü 

köməkçi bölməsi üzrə 2022-ci ildə dürüstləşmiş təyinat üzrə xərclər 98,6% və ya 51110,4 min 

manat icra edilmişdir (Cədvəl 6). 

Cədvəl 6. Peşə təhsili və təlimi sahəsində fasiləsiz öyrənmənin təmin olunması (Strateji hədəf 6), % 

Fəaliyyət və tədbir 
Kassa 
xərci 

Monitorinq göstəricisi  
Monitorinq 

göstəricisinin 
icrası 

Subproqram 3.1. Peşə təhsili üzrə 
təhsilalanların təhsilinin təşkili 

98,6     

Peşə təhsili üzrə dövlət müəssisələrinin 
fəaliyyəti 

98,6 

Peşə təhsili üzrə fəaliyyət göstərən 
dövlət peşə təhsili müəssisələrinin sayı 

101,1 

Dövlət peşə təhsili müəssisələrində 
təhsilalanların sayı 

97,6 

 

Təhlillə indikator göstəriciləri üzrə proqnozdan peşə təhsili üzrə fəaliyyət göstərən dövlət 

peşə təhsili müəssisələrinin sayının 1 ədəd və ya 1,1% çox, dövlət peşə təhsili müəssisələrində 

təhsilalanların sayının isə 595 nəfər və ya 2,4% az olduğu müəyyən edilmişdir. 

Peşə təhsili üzrə əmək bazarının tələblərinə uyğun hazırlanacaq təhsil proqramlarının 

(kurikulumların) sayı proqnozdan 1 ədəd və ya 6,7%, səriştəəsaslı modul tipli təlim 

proqramlarının əhatə etdiyi təhsilalanların sayı 170 nəfər və ya 17,0% az, peşə təhsilinin 

təkmilləşdirilmiş təhsil proqramlarına və tədris fənlərinə (inkişaf sahələrinə) uyğun hazırlanan 

dərsliklərin sayı 30 ədəd və ya 2,5 dəfə çox, çap edilən nüsxələrin sayı nəzərdə tutulduğundan 

152300 nüsxə və ya 76,1% az olmuşdur (Cədvəl 7). 

Cədvəl 7. Peşə təhsili proqramı üzrə təhsilalanların peşə-ixtisas biliklərinin artırılması (Strateji hədəf 7), % 

Fəaliyyət və tədbir 
Kassa 
xərci 

Monitorinq göstəricisi 
Monitorinq 

göstəricisinin 
icrası 

Subproqram 3.3. Təhsilin məzmununun 
təkmilləşdirilməsi və tətbiqi 

99,7     

Peşə təhsili üzrə əmək bazarının tələblərinə 
uyğun təhsil proqramlarının (kurikulumların) 
hazırlanması 

99,9 Hazırlanacaq proqram sayı 93,3 

Peşə hazırlığı üzrə səriştəəsaslı modul tipli təlim 
proqramlarının hazırlanması 

99,9 
Səriştəəsaslı modul tipli təlim 
proqramlarının əhatə etdiyi 
təhsilalanların sayı 

83,0 

Peşə təhsilinin təkmilləşdirilmiş təhsil 
proqramlarına və tədris fənlərinə (inkişaf 
sahələrinə) uyğun dərsliklərin hazırlanması 

99,6 
Hazırlanan dərsiklərin sayı 250,0 

Çap edilən nüsxələrin sayı 23,9 

 

Eyni zamanda, indikator göstəriciləri üzrə proqnozdan peşə təhsili proqramı üzrə 

təhsilalanların peşə-ixtisas biliklərinə əsaslanaraq təcrübələrinin artırılması (Strateji hədəf 8) 

istiqamətində usta yanında şagirdlik konsepsiyası üzrə peşə təhsilinin təşkili istiqamətində 

ixtisas sayı 8 vahid və ya 3 dəfə, peşə təhsili proqramı üzrə innovasiyaların təşviq olunması 

(Strateji hədəf 10) istiqamətində "WorldSkills" təşkilatına üzvlük və onunla əlaqədar yarışlarda 

iştirakçıların sayı 220 nəfər və ya 2,5 dəfə çox olmuşdur.  

Proqram 4. Orta ixtisas təhsili (1 Strateji hədəf 1 Subproqram) - “Təhsil” bölməsinin 4-

cü köməkçi bölməsi üzrə 2022-ci ildə dürüstləşmiş təyinat üzrə xərclər 99,9% və ya 67142,4 

min manat icra edilmişdir (Cədvəl 8). 

Cədvəl 8. Orta ixtisas təhsili sahəsində fasiləsiz öyrənmənin təmin olunması (Strateji hədəf 11), %  

Fəaliyyət və tədbir 
Kassa 
xərci  

Monitorinq göstəricisi 
Monitorinq 

göstəricisinin 
icrası 

Subproqram 4.1 Orta ixtisas təhsili 
üzrə təhsilalanların təhsilinin təşkili 

99,9   

Orta ixtisas təhsili müəssisələrinin 
fəaliyyəti 

99,9 

Dövlət orta ixtisas təhsili 
müəssisələrinin sayı 

94,6 

Dövlət orta ixtisas təhsili 
müəssisələrində təhsilalanların sayı 

104,6 

Dövlət orta ixtisas təhsili 
müəssisələrində təhsilverənlərin sayı 

70,3 

 

Ayrılmış vəsaitin demək olar ki, tam icra olunmasına baxmayaraq, indikator göstəriciləri 

üzrə proqnozdan dövlət orta ixtisas təhsili müəssisələrinin sayının 2 ədəd və ya 5,4%, həmin 

müəssisələrdə təhsilverənlərin sayının 1931 nəfər və ya 29,7% az, təhsilalanların sayının isə 

2066 nəfər və ya 4,6% çox olduğu müəyyən edilmişdir.  

Proqram 5. Ali təhsil (5 Strateji hədəf 7 Subproqram) “Təhsil” bölməsinin 5-ci köməkçi 

bölməsi üzrə 2022-ci ildə dürüstləşmiş təyinat üzrə xərclər 100,0% və ya 401707,3 min manat 

icra edilmişdir (Cədvəl 9). 

Cədvəl 9. Ölkədə əmək bazarının tələblərinə uyğun mütəxəssislərin yetişdirilməsi (Strateji hədəf 12), % 

Fəaliyyət və tədbir 
Kassa 
xərci 

Monitorinq göstəricisi 
Monitorinq 

göstəricisinin 
icrası 

Subproqram 5.1. SABAH layihəsinin həyata 
keçirilməsi 

99,9     

SABAH layihəsinin həyata keçirilməsi 99,9 
Sabah qruplarında 
təhsilalanların sayı 

101,6 

Subproqram 5.2. Beynəlxalq ikili diplom 100,0     

"Birgə Azərbaycan-Fransız Universiteti (UFAZ)" 
layihəsinin həyata keçirilməsi ilə bağlı xərclər 

100,0 

İkili diplom proqramı üzrə 
təhsilalanların sayı 

92,0 

Dövlət sifarişli yerlərin sayı 88,8 

Subproqram 5.3. Ali təhsil proqramı üzrə elmi 
fəaliyyətin dəstəklənməsi 

99,0     

Doktorantların və gənc tədqiqatçıların Respublika 
Elmi Konfransının keçirilməsi 

0,0 
Elmi konfransda iştirak 
edən doktorantların və gənc 
tədqiqatçıların sayı   

62,5 

 

Proqram üzrə vəsaitin tam icra olunduğuna baxmayaraq, SABAH qruplarında 

təhsilalanların sayı 51 nəfər və ya 1,6% çox, beynəlxalq ikili diplom istiqaməti üzrə "Birgə 

Azərbaycan-Fransız Universiteti (UFAZ)" layihəsinin həyata keçirilməsi ilə bağlı ikili diplom 

proqramı üzrə təhsilalanların sayı 59 nəfər və ya 8,0%, dövlət sifarişli yerlərin sayı üzrə 72 nəfər 

və ya 11,2%, doktorantların və gənc tədqiqatçıların Respublika Elmi Konfransında iştirak edən 

doktorantların və gənc tədqiqatçıların sayı 120 nəfər və ya 37,5% az olmuşdur. Həmçinin, 

indikator göstəriciləri üzrə xarici ölkələrdə Azərbaycan Respublikası vətəndaşlarının təhsilinin 

dəstəklənməsi (Strateji hədəf 13) istiqaməti üzrə Azərbaycan gənclərinin xarici ölkələrdə təhsili 

üzrə Dövlət Proqramı xətti ilə xaricdə təhsil alan tələbələrin sayı 13 nəfər nəzərdə tutulsa da, 

icra olmamışdır. 

Təhlillə həmçinin müəyyən olunmuşdur ki, indikator göstəriciləri üzrə proqnozdan İslam 

Əməkdaşlıq Təşkilatına və Qoşulmama Hərəkatına üzv dövlətlərin vətəndaşlarına Azərbaycan 

Respublikasının ali təhsil müəssisələrində təhsil almaları üçün təhsil qrantlarının verilməsi üzrə 

tələbələrin sayı 5 nəfər və ya 11,1%, tələbə krediti alan təhsilalanların sayı 12883 nəfər və ya 

51,5%, dövlət sifarişi üzrə və dövlət hesabına kadr hazırlığının maliyyələşdirilməsi üçün təqaüd 

xərcləri çərçivəsində təqaüd alan tələbələrin sayı 7198 nəfər və ya 6,8% az olmuşdur (Cədvəl 

10).  

Cədvəl 10. Ali təhsil proqramı üzrə təhsilalanlara dövlət dəstəyinin göstərilməsi (Strateji hədəf 14), % 

Fəaliyyət və tədbir 
Kassa 
xərci 

Monitorinq 
göstəricisi  

Monitorinq 
göstəricisinin 

icrası  

Subproqram 5.5. Ali təhsil proqramı üzrə 
təhsilalanlara dövlət dəstəyi 

100,0     

İslam Əməkdaşlıq Təşkilatına və Qoşulmama 
Hərəkatına üzv dövlətlərin vətəndaşlarına Azərbaycan 

100,0 Tələbələrin sayı 88,9 

Respublikasının ali təhsil müəssisələrində təhsil 
almaları üçün təhsil qrantlarının verilməsi ilə bağlı 
xərclər 

Azərbaycan Respublikası Təhsil Tələbə Krediti Fondu 100,0 
Tələbə krediti alan 
təhsilalanların sayı 

48,5 

Dövlət sifarişi üzrə və dövlət hesabına kadr 
hazırlığının maliyyələşdirilməsi üçün təqaüd xərcləri 

100,0 
Təqaüd alan 
tələbələrin sayı 

93,2 

 

Ali təhsil proqramı üzrə innovasiyaların təşviq olunması (Strateji hədəf 15) istiqaməti üzrə 

"Bir Tələbə Könüllü Proqramı"nın həyata keçirilməsi istiqaməti üzrə tədbirin əhatə etdiyi 

könüllülərin sayı 3681 nəfər və ya 13,6% çox olmuşdur. 

Bundan əlavə, təsdiq edilmiş proznozdan yaradıcılıq profilli bəzi dövlət ali təhsil 

müəssisələrinin gəlir və xərcləri arasında yarana biləcək kəsirin maliyyələşdirilməsi ilə bağlı 

xərclər çərçivəsində maddi dəstək alan yaradıcılıq profilli ali təhsil müəssisələrin sayı 2 ədəd və 

ya 50,0%, dəstək olunan ali təhsil müəssisələrində təhsilalanların sayı isə 4366 nəfər və ya 

74,7% az olmuşdur.   

Proqram 6. Xüsusi təhsil (3 Strateji hədəf 3 Subproqram) Proqramı üzrə 2022-cidə 

dürüstləşmiş təyinat üzrə xərclər 99,5% və ya 94025,3 min manat icra edilmişdir. Ayrılmış 

vəsaitin 99,5% icra olunmasına baxmayaraq indikator göstəriciləri üzrə proqnozdan dövlət 

xüsusi rejimli internat məktəbləri və xüsusi məktəblərin sayı 2 ədəd və ya 16,7%, bu 

müəssisələdə təhsilverənlərin sayı 181 nəfər və ya 14,5% çox, həmin məktəblərdə 

təhsilalanların sayı isə 154 nəfər və ya 3,0% az olmuşdur. (Cədvəl 11). 

Cədvəl 11. Ölkədə sağlamlıq imkanları məhdud olan uşaqların özünəxidmət vərdişinin yaradılmasını, əmək 
fəaliyyətinə və ailə həyatına hazırlanmasını inkişaf etdirmək (Strateji hədəf 17), % 

Fəaliyyət və tədbir 
Kassa 
xərci 

Monitorinq göstəricisi 
Monitorinq 

göstəricisinin 
icrası 

Subproqram 6.1. Ölkədə sağlamlıq 
imkanları məhdud olan uşaqların 
təhsilinin təşkili 

99,4     

Dövlət xüsusi rejimli internat məktəbləri və 
xüsusi məktəblərin fəaliyyəti 

99,4 

Dövlət xüsusi rejimli internat 
məktəbləri və xüsusi məktəblərin 
sayı 

116,7 

Dövlət internat və xüsusi 
məktəblərində təhsilalanların sayı 

97,0 

Dövlət internat və xüsusi 
məktəblərində təhsilverənlərin sayı 

114,5 

Bundan əlavə, ölkədə sağlamlıq imkanları məhdud olan uşaqların cəmiyyətə 

uyğunlaşmasının təmin edilməsi (Strateji hədəf 18) istiqaməti üzrə "2018-2024-cü illərdə 

Azərbaycan Respublikasında sağlamlıq imkanları məhdud şəxslər üçün inklüziv təhsilin inkişafı 

üzrə Dövlət Proqramı"nın maliyyə təminatı ilə bağlı xərclər çərçivəsində inklüziv təhsilin təşkil 

edildiyi təhsil müəssisələrinin sayı proqnozdan 4 ədəd və ya 66,7% çox olmuşdur. 

Qeyd edilənlərlə yanaşı, indikator göstəriciləri üzrə proqnozdan ümumtəhsil internat 

məktəbləri və internat tipli təhsil müəssisələrinin sayı 7 ədəd və ya 20,6%, bu müəssisələrdə 

təhsilalanların sayı 9100 nəfər və ya 88,1%, təhsilverənlərin sayı 635 nəfər və ya 51,2% çox, 

Azərbaycan Respublikasında dövlət uşaq müəssisələrindən uşaqların ailələrə verilməsi (De-

institusionalizasiya) və alternativ qayğı üzrə tədbirlərin maliyyə təminatı ilə bağlı xərclər 

çərçivəsində müəssisələrin sayı 4 ədəd və ya 9,8%, layihəyə cəlb edilmiş uşaqların sayı 39 

nəfər və ya 17,5% az olmuşdur (Cədvəl 12). 

Cədvəl 12. Dövlət internat müəssisələrində valideyn himayəsindən məhrum olmuş uşaqlar və bu risk 
altında olan uşaqların təhsil və təlim bacarıqlarının əldə edilməsini təmin etmək, onlara öz gələcəyini 
qurmağa kömək etmək (Strateji hədəf 19), % 

Fəaliyyət və tədbir 
Kassa 
xərci 

Monitorinq göstəricisi 
Monitorinq 

göstəricisinin 
icrası 

Subproqram 6.3. Valideyn 
himayəsindən məhrum olmuş 
uşaqlar və bu risk altında olan 
uşaqların təhsilinin təşkili 

99,6     

Ümumtəhsil internat məktəbləri və 
internat tipli təhsil müəssisələrinin 
fəaliyyəti 

99,7 

Ümumtəhsil internat məktəbləri və internat 
tipli təhsil müəssisələrinin sayı 

120,6 

Ümumtəhsil internat məktəbləri və internat 
tipli təhsil müəssisələrində təhsilalanların 
sayı 

188,1 

Ümumtəhsil internat məktəbləri və internat 
tipli təhsil müəssisələrində təhsilverənlərin 
sayı 

151,2 

Azərbaycan Respublikasında dövlət 
uşaq müəssisələrindən uşaqların 
ailələrə verilməsi (De-
institusionalizasiya) və alternativ 
qayğı üzrə tədbirlərin maliyyə 
təminatı ilə bağlı xərclər 

93,1 Müəssisə sayı 90,2 

"SOS Uşaq Kəndləri - Azərbaycan" 
Assosiyasiyası üzrə tədbirlərin 
maliyyələşdirilməsi 

99,7 Layihəyə cəlb edilmiş uşaqların sayı 82,5 

 

Proqram 7. Məktəbdənkənar təhsil (1 Strateji hədəf) Proqramı üzrə 2022-ci ildə 

dürüstləşmiş təyinat üzrə xərclər 99,3% və ya 64432,3 min manat icra edilmişdir (Cədvəl 13). 

Cədvəl 13. Uşaq, yeniyetmə və gənclərin maraq, meyil və bacarıqlarının müəyyənləşdirilməsi və оnların 
yaradıcılıqlarının, asudə vaxtlarının təşkilinin, fiziki inkişaflarının dəstəklənməsi (Strateji hədəf 20), %  

Fəaliyyət və tədbir Kassa xərci Monitorinq göstəricisi 
Monitorinq 

göstəricisinin 
icrası 

Uşaq-Gənclər İdman-Şahmat 
Məktəblərinin və Uşaq-Gənclər 
İnkişaf Mərkəzlərinin fəaliyyəti 

99,5 

Uşaq-Gənclər İdman- Şahmat 
Məktəblərində və Uşaq-Gənclər İnkişaf 
Mərkəzlərində təhsilalanların sayı 

100,7 

Uşaq-Gənclər İdman- Şahmat 
Məktəblərində və Uşaq-Gənclər İnkişaf 
Mərkəzlərində təhsilalanların sayı 

96,3 

Uşaq-Gənclər İdman- Şahmat 
Məktəblərində və Uşaq-Gənclər İnkişaf 
Mərkəzlərində təhsilverənlərin sayı 

99,0 

Təhsilalanların yaradıcılıq 
qabiliyyətlərinin inkişafı üzrə 
tədbirlərin keçirilməsi 

96,4 
Tədbirlərin əhatə etdiyi təhsilalanların 
sayı 

133,3 

Təhsilalanların bədən tərbiyəsinin 
və idmanın inkişafı üzrə tədbirlərin 
keçirilməsi 

84,5 
Tədbirlərin əhatə etdiyi təhsilalanların 
sayı 

185,2 

 

Təhlil nəticəsində indikator göstəriciləri üzrə proqnozdan Uşaq-Gənclər İdman-Şahmat 

Məktəblərinin və Uşaq-Gənclər İnkişaf Mərkəzlərinin fəaliyyəti üzrə məktəbdənkənar təhsil 

müəssisələrinin sayı planlaşdırıldığından 1 ədəd və ya 0,7% çox, bu müəssisələrdə 

təhsilalanların sayının 4369 nəfər və ya 3,7%, təhsilverənlərin sayının 51 nəfər və ya 1,0% az 

olması müəyyən edilmişdir. Bundan əlavə, təhsilalanların yaradıcılıq qabiliyyətlərinin inkişafına 

aid tədbirlərin keçirilməsi xərcləri üzrə tədbirlərin sayı və tədbirlərin əhatə etdiyi yaradıcılıq 

növlərinin sayı dəyişmədiyi halda, tədbirlərin əhatə etdiyi şagird sayının 25000 nəfər və ya 

33,3%, təhsilalanların bədən tərbiyəsinin və idmanın inkişafı üzrə tədbirlərin əhatə etdiyi 

təhsilalanların sayının 138000 nəfər və ya 85,2% çox olduğu müəyyən olunmuşdur.  

Proqram 10. Təhsil müəssisələrində təhlükəsizliyin təminatı, sanitariya və gigiyena 

(1 Strateji hədəf) Proqramı üzrə 2022-ci ildə dürüstləşmiş təyinat üzrə xərclər 98,3% və ya 

3287,5 min manat icra edilmişdir (Cədvəl 14). 

Cədvəl 14. Təhsil müəssisələrində yanğın təhlükəsizliyinin təmin edilməsi (Strateji hədəf 23), % 

Fəaliyyət və tədbir 
Kassa 
xərci 

Monitorinq göstəricisi 
Monitorinq 

göstəricisinin 
icrası 

Dövlət ümumi təhsil müəssisələrində 
"Həyəcan" düyməsi ilə bağlı xidmət 
xərcləri 

98,6 
"Həyəcan" düyməsi quraşdırılmış 
dövlət ümumi təhsil müəssisələrinin 
sayı 

119,9 

Dövlət peşə təhsil müəssisələrində 
"Həyəcan" düyməsi ilə bağlı xidmət 
xərcləri 

81,4 
"Həyəcan" düyməsi quraşdırılmış 
dövlət peşə təhsil müəssisələrinin 
sayı 

100,0 

 

Göründüyü kimi, bu istiqamət üzrə xərclər 98,3% icra olunsa da, dövlət peşə təhsil 

müəssisələrində "Həyəcan" düyməsi ilə bağlı xidmət xərcləri çərçivəsində "Həyəcan" düyməsi 

quraşdırılmış dövlət peşə təhsil müəssisələrinin sayı nəzərdə tutulduğu kimi icra edilsə də, 

"Həyəcan" düyməsi quraşdırılmış dövlət ümumi təhsil müəssisələrinin sayı 638 ədəd və ya 

19,9% çox olmuşdur. 

Rəfiqə Əşrəfova  

Sosial sahələrin auditi şöbəsi, məsləhətçi 
 

PEŞƏ TƏHSİL MÜƏSSİSƏLƏRİNİN MƏZUNLARININ ƏMƏK BAZARINA İNTEQRASİYASI 
VƏZİYYƏTİ  

 

Peşə təhsili əmək bazarının tələbatına uyğun olaraq, ümumi orta təhsil və tam orta təhsil 

bazasında müxtəlif peşələr üzrə ixtisaslı işçi kadrların hazırlanmasını təmin edir. “Peşə təhsili 

haqqında” Azərbaycan Respublikası Qanununa əsasən peşə təhsili Azərbaycan 

Respublikasında fasiləsiz təhsil sisteminin pilləsi kimi fərdin, cəmiyyətin və dövlətin maraqları 

nəzərə alınmaqla davamlı inkişaf etdirilən və təhsilalanlar tərəfindən bilik, bacarıq və vərdişlərin 

mənimsənilməsini, onların ixtisaslarının daim artırılmasını, eyni zamanda, zəruri əmək 

bacarıqlarına yiyələnmələrini təmin edən prioritet fəaliyyət sahəsidir.  

Azərbaycan Respublikasında peşə təhsil müəssisələrinin 2020-2021-ci il məzunlarının 

məşğulluq vəziyyətinə dair məlumatların araşdırılması üçün Azərbaycan Respublikasının 

Əmək və Əhalinin Sosial Müdafiəsi, eləcə də İqtisadiyyat nazirliklərinə sorğu göndərilmiş, 

təqdim edilmiş məlumat bazası əsasında təhlillər aparılmışdır. Əmək və Əhalinin Sosial 

Müdafiəsi Nazirliyindən alınmış məlumata görə, 2020-2021-ci illərdə peşə təhsil 

müəssisələrinin məzunu olmuş 23790 nəfərin 2021-ci ilin sonuna olan tarixə 31,6%-nin və ya 

7510 nəfərinin əmək müqaviləsi məlumat bazasında mövcud olmuş, məzunların 68,4%-i və ya 

16280 nəfəri ilə bağlı bazada məlumat olmamışdır. İqtisadiyyat Nazirliyi tərəfindən təqdim 

edilmiş məlumat bazasına əsasən 20920 nəfərin “Vergi ödəyicilərinin dövlət reyestri”ndə hüquqi 

şəxs yaratmadan sahibkarlıq fəaliyyəti ilə məşğul olan fiziki şəxs qismində uçotda olması 

barədə məlumat mövcud olmamış, 949 nəfərin vergi ödəyicilərinin eyniləşdirmə nömrəsi cari 

dövrdə aktiv olmuş, 1614 nəfərdə fəaliyyət dayandırılmış, 307 nəfərdə isə ləğv edilmişdir. 

Bildiririk ki, cari dövrdə fəaliyyətin dayandırılması və ya ləğv edilməsindən asılı olmayaraq 

məzun olduqları tarixdən 2022-ci ilin sonunadək fəaliyyətin olması barədə bəyannamə təqdim 

edən bütün məzunların məlumatları təhlildə nəzərə alınmış, eyni zamanda cari dövrdə fəaliyyəti 

aktiv olan, lakin 2020-2022-ci illərdə fəaliyyətinin olması barədə bəyannamə təqdim etməyən 

677 məzun həmin dövrdə işləmiş kimi nəzərə alınmışdır. 

Diqqətə çatdıraq ki, cəzaçəkmə müəssisələrində təhsil alanlar təhlilə daxil edilməmişdir. 

Məzunların ixtisaslarına uyğun vəzifələrdə işləmə vəziyyəti təhlil edilərkən Əmək və Əhalinin 

Sosial Müdafiəsi Nazirliyi və İqtisadiyyat Nazirliyi tərəfindən təqdim olunmuş vəzifələr və 

fəaliyyət növlərində fərqlilik yarandıqda, ixtisasa uyğun olan seçim əsas götürülmüşdür.  

İxtisaslar üzrə məzunların sayı barədə məlumat 

2020 və 2021-ci illərdə peşə təhsil müəssisələrinin ümumilikdə 23790 məzunu olmuş, 

məzunların əksər hissəsi aşpaz, dərzi, elektrik qaz qaynaqçısı, kompüter operatoru, tikişçi 

ixtisasları üzrə olmuşdur (Şəkil 1). 

Şəkil 1. Məzun sayı daha çox olan ixtisaslar barədə məlumat, nəfərlə 

 

Eləcə də, bir sıra ixtisaslardan məzun olanların sayı aşağı olmuşdur (Şəkil 2).  

Şəkil 2. Məzun sayı az olan ixtisaslar barədə məlumat, nəfərlə 

 

Yuxarı yaş qrupundan olan əhalinin təhsili 

“Azərbaycan Respublikasında təhsilin inkişafı üzrə Dövlət Strategiyası”nın həyata 

keçirilməsi ilə bağlı Fəaliyyət Planının 4-cü bəndini müasir tələblərə cavab verən və ömür boyu 

0 200 400 600 800 1000 1200 1400

Aqroservis mütəxəssisi

Bitkiçilik mütəxəssisi

Qənnadçı, şirniyyatçı

Kompüter üzrə operator, dizayner

Geniş profilli traktorçu-maşinist, təmirçi-çilingər, …

Əməliyyatçı-mühasib

Heyvandarlıq mütəxəssisi

Xalçaçı

Bərbər

Elektrik avadanlıqlarına xidmət və təmir üzrə elektrik …

Tikiş avadanlıqlarının operatoru, tikişçi

Kompüter operatoru

Elektrik qaz qaynaqçısı

Dərzi

Aşpaz

0 2 4 6 8 10 12 14

çəltikçilik
İnşaat rəngsazı

avtomatika cihazlarının çilingəri
Texnoloji avadanlığın sazlayıcısı

Biçici
İşıq ustası

Krançı-maşinist
Florist

Plastik qapı və pəncərə quraşdırıcısı
havalandırma sistemləri üzrə montajçı

Avtomobil və traktorların elektrik avadanlıqlarının …
Alətçi-çilingər

Parketçi

təhsili təmin edən təhsil infrastrukturunun yaradılması təşkil etmişdir. Bu bənd üzrə 4.3 nömrəli 

strateji hədəfə digər hədəflərlə (Distant təhsil, istedadlı şəxslər, sağlamlıq imkanları məhdud 

uşaqlar üçün təhsil və inkişaf, peşə-ixtisas və təhsil məsələləri üzrə məsləhət xidmətləri göstərən 

regional universal mərkəzlərin yaradılması) yanaşı yaşlıların təhsili də daxil edilmişdir. 2020-

2021-ci il məzunlarının 56,9%-ni 15-20 yaş, 28,8%-ni 21-30 yaş, 11,1%-ni 31-40 yaş, 2,6%-ni 

41-50 yaş, 0,6 %-ni 51-60 yaş, 0,02%-ni 61-65 yaş qrupu təşkil etmişdir (Şəkil 3).    

Şəkil 3. 2020-ci və 2021-ci il məzunlarının yaş tərkibi barədə məlumat, nəfərlə 

 

Yuxarı yaş qrupunda olan məzunlar xalçaçı, aşpaz, dərzi ixtisaslarında üstünlük təşkil 

etmişdir. Bu da yuxarı yaş qrupu tərəfindən bəzi ixtisaslara tələbatın daha yüksək olduğunu 

göstərir (Şəkil 4). 

Şəkil 4. 50 yaşdan yuxarı məzunların ixtisasları, nəfərlə 

  

Peşə təhsili müəssisələrinin məzunlarının əmək bazarına inteqrasiya səviyyəsi 

2020 və 2021-ci il məzunlarının 2021-ci ilin sonu tarixinə işləmə vəziyyətləri Şəkil 5-də 

göstərildiyi kimi olmuşdur. 

13530

6858

2635
617

146 4

15-20 yaş 21-30 yaş 31-40 yaş 41-50 yaş 51-60 yaş 61-65 yaş

23

12
10 9 9

7 7 6 6 6

Şəkil 5. Məzunların işlə təmin olunma vəziyyəti, nəfərlə       

 Bitirdikləri ixtisaslar üzrə peşə təhsil müəssisələri məzunlarının sayında işləyən məzunların 

faizlə payının təsviri Cədvəl 1-də göstərilmişdir. 

Cədvəl 1. İşləyən məzunların ixtisas üzrə cəmi məzun sayında xüsusi çəkisi,   

Bitirilmiş ixtisas 
İşləyən 

məzunların 
payı 

Florist 81,8% 

Tankerlərdə yükləmə-boşaltma əməliyyatçısı 74,4% 

Sənayedə quraşdırma işləri üzrə usta 65,9% 

Oteldə konsiyerj 64,7% 

Daş frezerçisi 63,2% 

Tütün ustası 62,9% 

Avtomat yoxlama, nizamlama və idarə cihaz və aparatlarının quraşdırıcısı 60,0% 

İnşaat ustası 58,5% 

Gəmi tornaçısı 52,9% 

Aşpaz 52,5% 

Dəmiryol stansiyasının növbətçisi 52,5% 

Mühafizəçi 52,4% 

İsitmə və soyutma sistemlərinə xidmət üzrə mütəxəssis 52,2% 

Veb-dizayner və proqram təminatı 50,5% 

Parketçi 50,0% 

Poliqrafiya üzrə dizayner 50,0% 

Utfel qaynadıcısının aparatçısı 50,0% 

Elektrik xətlərinin quraşdırılması və təmiri üzrə mütəxəssis 49,8% 

Əməliyyatçı-mühasib 49,1% 

Çəltikçi 47,1% 

Kinomontajçı 47,1% 

Sığorta işçisi 45,8% 

Tədbir və mərasimlərin təşkilatçısı 45,6% 

Müxtəlif sahələr üzrə elektrik montyoru 42,4% 

Heyvanlara baytar xidməti köməkçisi 42,1% 

Yerli bələdçi 41,2% 

Qaynaqçı 41,2% 

Mehmanxana inzibatçısı 40,8% 

Avtomobil mühərriklərinin yığıcısı 40,7% 

Məişət soyuducu və istilik sistemlərinə xidmət üzrə mütəxəssis 40,0% 

İşləməyən 
məzunların 
sayı, 7970, 

65%

İşləyən 
məzunların 
sayı, 4364, 

35%

2020-ci il məzunları

İşləməyən məzunların sayı İşləyən məzunların sayı

İşləməyən 
məzunların 
sayı, 7601, 

66%

İşləyən 
məzunların 
sayı, 3855, 

34%

2021-ci il məzunları

İşləməyən məzunların sayı İşləyən məzunların sayı

Heyvandarlıq mütəxəssisi 39,6% 

Bağban-dekorator 39,5% 

Turizm sahəsində mütəxəssis 39,0% 

Arıçı 39,0% 

Ərzaq və qeyri-ərzaq malları satıcısı, nəzarətçi-xəzinədar 38,6% 

Kargüzar 38,2% 

Zərgər 38,2% 

Bitkiçilik mütəxəssisi 37,9% 

Maşinist 37,9% 

Avtomatika, elektronika üzrə usta 37,7% 

Ağac nəqqaşı, Ağacdan bədii məmulatların fanerçisi 37,5% 

Qənnadçı, şirniyyatçı 36,8% 

Müxtəlif sahələr üzrə elektromexanik 35,8% 

Reklam işçisi 35,2% 

Yolun və süni qurğuların cari təmiri və saxlanması üzrə briqadir 35,0% 

Pambıqçı 34,7% 

Müxtəlif sahələr üzrə operator 34,1% 

Dağ-mədən işləri üzrə mütəxəssis 33,3% 

İşıqlandırma şəbəkəsinin elektrik quraşdırıcısı 33,3% 

Üzüm-şərab ustası 33,2% 

Kimyəvi-bakterioloji analiz laborantı 32,5% 

Mebel ustası 32,5% 

Kompüter operatoru  32,2% 

Balıq yetişdirilməsi üzrə mütəxəssis 32,1% 

Avtomobil üzrə elektrik 31,7% 

Qrim ustası 31,4% 

Rabitə avadanlıqlarının quraşdırıcısı 31,4% 

Meyvə ustası 29,4% 

Dərzi 28,4% 

İnteryer və eksteryerin bədii tərtibatçısı 28,1% 

Misgər 28,1% 

Yağ sənayesi işçisi-usta 28,1% 

Yeyinti məhsulları istehsalı avadanlıqlarının sazlayıcısı 28,1% 

Dülgər 27,5% 

Aqroservis mütəxəssisi 26,9% 

Çaybecərən usta 26,7% 

Çörək ustası 26,7% 

Bərbər-vizajist-manikürçü 26,2% 

Mənzil təsərrüfat xidməti üzrə mütəxəssis 26,0% 

Geyim üzrə dizayner 25,5% 

Tərəvəz ustası 25,4% 

Müxtəlif sahələr üzrə çilingər 25,3% 

Baramaçı 25,1% 

Rəngsaz və Suvaq ustası 24,7% 

Xalçaçı 23,7% 

Avtomobil rəngsazı 20,5% 

Dayə 20,3% 

Tornaçı 20,3% 

Ət yarımfabrikatlarını hazırlayan 20,0% 

Lokal şəbəkələrə xidmət üzrə texnik 20,0% 

Genişprofilli dəzgahçı 18,2% 

Kostyum ustası və dərzi 17,6% 

Avtomobil üzrə dəmirçi 16,7% 

Biçici 16,7% 

Əyirici (pambıq, yun, ipək, kətan) 15,8% 

Kənd təsərrüfatı məhsullarının saxlanılması və anbarlanması üzrə logistika mütəxəssisi 15,4% 

Texnoloji avadanlığın sazlayıcısı 15,4% 

Növbə matorçusu 15,0% 

Üzlükçü dizayner 10,3% 

Toxucu (pambıq, yun, ipək, kətan istehsalatı) 10,0% 

Vaqon baxıcısı-təmirçisi 8,6% 

Kənd təsərrüfatı məhsullarının istehsalı üzrə fermer 6,1% 

Heyvanlarda süni mayalanma üzrə texnik 5,0% 

Qeyd: Təhlil zamanı bəzi uyğun ixtisasların göstəricilərində ümumiləşdirmə aparılmış, oxşar ixtisaslar üzrə göstəricilər 
cəmlənmişdir. 
 

“Sumqayıt Kimya Sənaye Parkı” MMC-nin nəzdində Peşə Təhsil Mərkəzi, Bakı Turizm 

Peşə Məktəbi, Xızı Peşə Məktəbi, Neftçala Peşə Məktəbinin məzunlarının ümumi sayında 

işləyən məzunların faizlə payı digər məktəblərə nisbətən üstünlük təşkil etmişdir (Cədvəl 2). 

Təhsil müəssisələri üzrə işləyən məzunların həmin müəssisələrin ümumi məzunların sayında 

faizlə payına görə müəssisələrin sıralaması aşağıdakı kimi olmuşdur. 

Cədvəl 2. Təhsil müəssisələrinin işləyən məzunların ümumi məzunlarının sayında payı, % 

Təhsil müəssisəsinin adı 
İşləyən məzunların 
ümumi məzunların 

sayında payı 

“Sumqayıt Kimya Sənaye Parkı” MMC-nin nəzdində Peşə Təhsil Mərkəzi 71,2% 

Bakı Turizm Peşə Məktəbi 57,1% 

Xızı Peşə Məktəbi 53,8% 

Neftçala Peşə Məktəbi 52,3% 

Daşkəsən Peşə Məktəbi 51,2% 

Füzuli Dövlət Peşə Təhsil Mərkəzi 50,0% 

Cəbrayıl Peşə Məktəbi  49,3% 

Turizm və Sosial Xidmətlər üzrə Bakı Dövlət Peşə Təhsil Mərkəzi 49,1% 

Sənaye və İnnovasiyalar üzrə Bakı Dövlət Peşə Təhsil Mərkəzi 48,9% 

Yardımlı Peşə Məktəbi  46,5% 

Dəmir Yolu və Metropoliten üzrə Bakı Dövlət Peşə Təhsil Mərkəzi  46,3% 

Dəniz nəqliyyatı, gəmiqayırma və liman işləri üzrə Bakı Dövlət Peşə Təhsil Mərkəzi 45,8% 

Şabran Peşə Məktəbi 45,8% 

“Profi-Resurs” Peşə Tədris Mərkəzi 41,7% 

Sənaye və Yüksək Texnologiyalar üzrə Sumqayıt Dövlət Peşə Təhsil Mərkəzi 41,4% 

Siyəzən Peşə Məktəbi 40,8% 

Şirvan Peşə Liseyi 40,7% 

Kürdəmir Peşə Liseyi 40,7% 

Kəlbəcər Peşə Məktəbi  40,2% 

Emal Sənayesi üzrə Bakı Dövlət Peşə Təhsil Mərkəzi   37,8% 

Texnika və Texnologiyalar üzrə Bakı Dövlət  Peşə Təhsili Mərkəzi 37,7% 

İmişli Peşə Məktəbi 37,3% 

İctimai İaşə və Xidmət üzrə Bakı Dövlət Peşə Təhsil Mərkəzi 37,0% 

Mədəniyyət və Sənətkarlıq üzrə Bakı Dövlət Peşə Təhsil Mərkəzi 36,1% 

Qəbələ Dövlət Peşə Təhsil Mərkəzi 35,7% 

Rabitə və İnformasiya Texnologiyaları üzrə Bakı Dövlət Peşə Təhsili Mərkəzi 35,7% 

Ticarət və Xidmət üzrə Gəncə Dövlət Peşə Təhsil Mərkəzi 35,2% 

Şəki Dövlət Peşə Təhsil Mərkəzi 33,4% 

Zaqatala Peşə Məktəbi 32,8% 

Laçın Peşə Məktəbi 32,6% 

Ağdaş Peşə Məktəbi 32,5% 

Salyan Peşə Liseyi 32,3% 

Xidmət Sahələri üzrə Sumqayıt Dövlət Peşə Təhsil Mərkəzi 32,1% 

Qusar  Peşə Liseyi 31,7% 

Aviasiya və Avtomobil Nəqliyyatı üzrə Bakı Dövlət Peşə Təhsil Mərkəzi 31,7% 

Beyləqan Peşə Məktəbi 30,7% 

Sənaye və Texnologiyalar üzrə Gəncə Dövlət Peşə Təhsil Mərkəzi  30,3% 

Yevlax Peşə Məktəbi 30,3% 

Göygöl Peşə Məktəbi 30,3% 

Saatlı Peşə Liseyi 30,2% 

Qax Peşə Liseyi 29,8% 

Oğuz Peşə Məktəbi 29,5% 

Balakən Dövlət Peşə Təhsil Mərkəzi 29,3% 

İsmayıllı Peşə Tədris Mərkəzi 29,1% 

Goranboy Peşə Məktəbi 28,9% 

Ələmdar Quliyev adına Mingəçevir Peşə Məktəbi 27,4% 

Gədəbəy Peşə Liseyi 26,8% 

Quba Peşə Liseyi 26,7% 

Tikinti və Quraşdırma İşləri üzrə Bakı Dövlət Peşə Təhsil Mərkəzi 26,6% 

Bərdə Peşə Liseyi 26,3% 

Ağdam Dövlət Peşə Təhsil Mərkəzi 26,3% 

Sabirabad Peşə Liseyi 26,2% 

Ağcabədi Peşə Məktəbi 25,7% 

Göyçay Peşə Liseyi 25,5% 

Xaçmaz Dövlət Peşə Təhsil Mərkəzi 25,4% 

Şamaxı Peşə Liseyi 25,4% 

Lənkəran Dövlət Peşə Təhsil Mərkəzi 25,4% 

Naftalan Peşə Məktəbi 25,3% 

Tovuz Dövlət Peşə Təhsil Mərkəzi 24,6% 

Zərdab Peşə Liseyi 23,6% 

Tərtər Peşə Məktəbi  21,8% 

Biləsuvar Peşə Liseyi 20,3% 

Abşeron-Ceyranbatan Peşə Liseyi 20,2% 

Cəlilabad Dövlət Peşə Təhsil Mərkəzi 18,6% 

Şəmkir Peşə Liseyi 17,7% 

18 nömrəli Bakı Peşə Məktəbi 17,6% 

Salyan Peşə Məktəbi 16,9% 

19 nömrəli Bakı Peşə Məktəbi 16,7% 

22 nömrəli Bakı Peşə Məktəbi 16,2% 

Masallı Peşə Məktəbi 16,1% 

17 nömrəli Bakı Peşə Məktəbi 11,1% 

Nümunə olaraq seçmə qaydada 2020-2021-ci illərdə bəzi ixtisaslar (“Aşpaz”, “Dərzi”, 

“Kompüter operatoru”, “Kompüter üzrə operator, dizayner”, “Telekommunikasiyada kompüter 

texnikasının istismarı üzrə operator”, “Rəqəmli idarə olunan dəzgahların kompüter operatoru 

(CAD/CAM/ CAE)”, “Elektrik qaz qaynaqçısı”, “Gəmi-elektrik – qaz qaynaqçısı”, “Əl elektrik 

qaynaqçısı”, “Aqroservis mütəxəssisi”, “Bitkiçilik mütəxəssisi”, “Çəltikçi”) üzrə məzunların təhsil 

aldığı ixtisaslara uyğun vəzifələrdə çalışması məsələsi araşdırılmışdır. Qeyd olunan ixtisaslar 

üzrə məzun olmuş, işləyən 2326 nəfərin 21,2%-i və ya 493 nəfəri (həmin ixtisaslar üzrə ümumi 

məzunların 7,2%-i) öz ixtisaslarına uyğun vəzifələrdə işləmişdir.   

Bitirdiyi ixtisasdan asılı olmayaraq məzunların çalışdığı vəzifələrdən çoxluq və azlıq təşkil 

edən vəzifələrdən aşağıdakıları nümunə göstərmək olar (Şəkil 6). 

Şəkil 6. İşləyən məzunların vəzifələr üzrə bölgüsü, nəfərlə 

 

Ən yüksək aylıq əməkhaqları (1500,0 manat və daha yuxarı) ödənilən məzunlar “Elektrik 

avadanlıqlarına xidmət və təmir üzrə elektrik montyoru”, “Avtomatika üzrə usta”, “Üzümçülük 

və şərab ustası”, “Veb-dizayner və proqram təminatçısı”, “Sənayedə quraşdırma işləri üzrə 

usta”, “Aşpaz”, “Mehmanxana inzibatçısı”, “Elektrik qaz qaynaqçısı”, “Geniş profilli traktorçu-

maşinist, təmirçi-çilingər”, “Mebel ustası”, “Əməliyyatçı-mühasib”, “Mühafizəçi”, “İnşaat ustası”, 

“Neft və qazçıxarma operatoru”, “Turizm təşkilatçısı”, “Veb-dizayner”, “Bitkiçilik mütəxəssisi”, 

“Mühasib” ixtisasları üzrə olmuşdur. Bu da öz növbəsində qeyd olunan ixtisaslar üzrə tələbatın 

daha yüksək olduğunu və ixtisaslı kadrların əməyinin qiymətləndirilməsi səbəbindən tələbələrin 

qeyd olunan ixtisaslara daha maraqlı olacaqlarını bildirir.  

Ən aşağı əməkhaqqı (qeyd olunan illərdə 250,0 manat minimum əməkhaqqı məbləğində) 

“Heyvanlarda süni mayalanma üzrə texnik”, “Növbə motorçusu”, “Texnoloji avadanlığın 

sazlayıcısı” ixtisasları üzrə olmuşdur. 

“Məşğulluq Strategiyasının həyata keçirilməsinə dair 2020-2025-ci illər üçün Tədbirlər 

Planı” üzrə müəyyən edilmiş vəzifələrin icrası ilə bağlı “2021-ci il ərzində Elm və Təhsil Nazirliyi 

tərəfindən görülmüş işlərə dair” hesabatın “Ali təhsil, orta-ixtisas və peşə təhsili müəssisələrində 

462

840

1291

1570

Aşpaz

Ofisiant

Fəhlə

Satıcı

İşləyən məzunların sayının üstünlük 
təşkil etdiyi vəzifələr

1

1

2

3

3

3

Kinoloq

Zərgər

Rejissor

Rəssam

Aktyor

Layihəçi

İşləyən məzunların sayının azlıq 
təşkil etdiyi vəzifələr

istehsalat təcrübəsinin keyfiyyətinin artırılması, bu sahədə işəgötürənlərlə təhsil müəssisələri 

arasında əlaqələrin gücləndirilməsinə dair müvafiq təkliflərin hazırlanması” tədbiri üzrə Peşə 

Təhsili üzrə Dövlət Agentliyi və peşə təhsili müəssisələri bir sıra işəgötürənlərlə əməkdaşlıq 

qurulması bildirilmişdir. Belə ki, Peşə Təhsili üzrə Dövlət Agentliyi ilə bir sıra işəgötürənlər 

arasında əməkdaşlığa dair Anlaşma Memorandumu/Fəaliyyət Planı imzalanmışdır. Bununla 

yanaşı, Sənaye və İnnovasiyalar üzrə Bakı Dövlət Peşə Təhsil Mərkəzi 5 sayda, Qəbələ Dövlət 

Peşə Təhsil Mərkəzi 3 sayda, Lənkəran Peşə Liseyi isə 1 sayda işə götürənlə Anlaşma 

Memorandumu imzalamışdır. Anlaşma memorandumları qeyd olunan müəssisələrin 

əməkdaşlarının bilik və bacarıqlarının daim artırılması məqsədilə razılaşdırılmış ixtisaslar üzrə 

kadr hazırlığını təşkil etmək və gələcək kadr ehtiyaclarının ödənilməsi istiqamətində birgə 

fəaliyyət göstərmək, tədris plan və proqramlarını birgə hazırlamaq, dövlət-özəl əməkdaşlığı 

çərçivəsində birgə istehsalat və təlimlərin təşkil edilməsi vasitəsilə təhsilalanlarda sahibkarlıq 

vərdişlərinin aşılanmasını təşviq etmək, təhsilalanların müəssisələrin bazasında istehsalat 

təlimi keçmələrinə şərait yaratmaq məqsədi daşımışdır. 

Təhlillər nəticəsində 2020-2021-ci illərdə peşə təhsil müəssisələrinin məzunlarından qeyd 

olunan müəssisələrdə işləyənlərin sayının 141 nəfər olması müəyyən edilmişdir 

Göründüyü kimi, ümumilikdə auditin əhatə etdiyi illərdə məzun olan 23790 nəfərdən yalnız 

141 nəfər (cəmi 0,6%) bu müəssisələrdə çalışmışdır. Göstəricilərin aşağı olması, fikrimizcə, 

bağlanmış anlaşma memorandumlarının əməkdaşlıq istiqamətlərinin əsasən təlim prosesində 

birgə əməkdaşlıqla, həmçinin tələblərin həmin qurumlarda istehsalat təlimi və təcrübəsinin 

keçiliməsinə şəraitin yaradılması ilə məhdudlaşması, ümumilikdə gələcəkdə hər hansı 

qiymətəndirmə çərçivəsində məzun olanların işlə təmin edilməsinin nəzərdə tutulmamasıdır.  

Anlaşma Memorandumu bağlamış peşə təhsili müəssisələrinin məzunlarına dair Əmək və 

Əhalinin Sosial Müdafiəsi Nazirliyinin məlumat bazası əsasında bu memorandumların tərəfləri 

olan qurumlar üzrə bölgüsü, Qəbələ Dövlət Peşə Təhsil Mərkəzi istisna olmaqla, məzunların 

işlə təmin edilməsində əsaslı iştirakının olmadığını göstərir (Cədvəl 3). 

Cədvəl 3. Anlaşma Memorandumu bağlanmış təhsil müəssisələri barədə məlumat  

Peşə təhsil müəssisəsi 
2020-2021-ci 
illərdə məzun 
sayı, nəfərlə 

Anlaşma memorandumu 
imzalanmış müəssisələrdə 

işləyənməzunların sayı, nəfərlə 

Sənaye və İnnovasiyalar üzrə Bakı Dövlət Peşə 
Təhsil Mərkəzi  

1099 1 

Qəbələ Dövlət Peşə Təhsil Mərkəzi  965 79 

Lənkəran Peşə Liseyi 414 0 

Cahandar Qədirov 

Ümumdövlət xidmətlərinin auditi şöbəsi, məsləhətçi 
 

E-HÖKUMƏTDƏN GÖZLƏNTİLƏR VƏ FƏRDİ MƏLUMATLARDAN İSTİFADƏ 
SAHƏSİNDƏ RİSKLƏR 

 

Bütün dünyada hökumətlər öz vətəndaşlarının yaxşı həyat keyfiyyətini təmin etmək üçün 

çox çalışırlar. Hər il vətəndaşlarının daha böyük maraqları üçün bir çox siyasət və layihələr 

həyata keçirilir. Dövlət orqanlarının fəaliyyətinin səmərəliliyinin və operativliyinin yüksəldilməsi, 

onları əhali və biznes qurumları ilə, həmçinin öz aralarında əlaqələrinin asanlaşdırılması və 

sərbəstləşdirilməsi məqsədilə informasiya-kommunikasiya texnologiyalarından istifadə 

edilməsi dünya təcrübəsində “elektron hökumət” (“e-hökumət”) olaraq adlandırılır. 

Vətəndaşların, qeyri-hökumət təşkilatlarının dövlətin idarə edilməsində iştirakının artırılması, 

eləcə də dövlət idarəetmə orqanlarında və yerli özünüidarəetmə orqanlarında informasiya və 

kommunikasiya texnologiyalarının geniş tətbiqi və inkişaf etdirilməsi məqsədilə ölkəmizdə 

müvafiq hüquqi normativ baza və institusional çərçivə formalaşdırılmışdır. Bu hüquqi aktlar 

mərhələli qaydada “elektron hökumət”in nüfuz dairəsinin genişləndirilməsi, göstərilən elektron 

xidmətlərin keyfiyyətinin, əhatə dairəsinin artırılması, onların tam avtomatlaşdırılmış interaktiv 

xidmətlər formasında həyata keçirilməsinin təmin edilməsinə və dolayısı ilə elektron mühitin 

yaradılmasına istiqamətlənmişdir. Ölkəmizdə də “Elektron hökumət” və elektron xidmətlərin 

formalaşması və inkişafı məqsədilə son onilliklərdə bir sıra dövlət proqramları, qanunlar və 

fərmanlar qəbul olunmuşdur ki, bunlar da ölkədə qeyd edilən sahələrin inkişafında fundamental 

hüquqi baza kimi olduqca əhəmiyyətlidir. Azərbaycanda e-hökumətin yaranması və inkişafı şərti 

olaraq müəyyən edilmiş aşağıdakı mərhələləri əhatə edir (Şəkil 1). 

Şəkil 1. E-hökumətlə əlaqədar hüquqi normativ bazanın formalaşması 

Birinci mərhələdə daha çox hüquqi müstəvidə e-hökumətə dair ilkin anlayışlar cəmiyyətə 

təqdim edilmiş, elektron hökumət idarəetməsinin ilkin elementlərinin fomalaşdırılmasına dəstək 

olan Milli Strategiya, elektron hökumət platformalarının formalaşdırılmasına xidmət edən 

Fəaliyyət Proqramı kimi hüquqi sənədlər hazırlanmışdır. Sonuncu mərhələnin başlanğıcında 

elektron hökumət sahəsində dövlət siyasətini və tənzimlənməsini həyata keçirmək səlahiyyəti 

Azərbaycan Respublikasının Prezidenti yanında Vətəndaşlara Xidmət və Sosial İnnovasiyalar 

üzrə Dövlət Agentliyinə (bundan sonra – VXSİDA) tapşırılmışdır. Dövlət informasiya ehtiyatları 

və sistemlərinin formalaşdırılması, aparılması, inteqrasiyası və effektiv idarə edilməsi 

sahəsində koordinasiyanı həyata keçirmək məqsədi ilə əlaqələndirici qurum funksiyalarını 

yerinə yetirmək üçün VXSİDA-nın nəzdində "Elektron Hökumətin İnkişafı Mərkəzi" (bundan 

sonra – EHİM) publik hüquqi şəxsi yaradılmış və VXSİDA-ya “Rəqəmsal hökumətə keçid üzrə 

Fəaliyyət Planı”nın hazırlanması tapşırılmışdır. Beləliklə, vahid Mərkəzin formalaşdırılması “e-

Hökumət” konsepsiyasının əsas məqsədlərindən biri olan dövlət orqanları ilə əhali arasında 

olan münasibətləri sadələşdirmək, xüsusən sosial xidmət təminatında “məsafəni” azaltmaq və 

• AR Prezidentinin Sərəncamı 
17.02.2003-cü il № 1146 

"AR-ın inkişafı naminə 

informasiya və kommunikasiya 

texnologiyaları üzrə Milli 

Strategiya (2003-2012-ci 

illər)"nın təsdiq edilməsi 

haqqında 

• AR Nazirlər Kabinetinin 
Sərəncamı 14.05.2010-cu il № 
136s 

“AR-da 2010-2011-ci illərdə 

“Elektron hökumət”in 

formalaşdırılması üzrə Fəaliyyət 

Proqramı”nın təsdiq edilməsi 

haqqında 

• AR Prezidentinin Fərmanı 
23.05.2011-ci il № 429 

Dövlət orqanlarının və AR 

Prezidenti tərəfindən yaradılan 

publik hüquqi şəxslərin elektron 

xidmətlər göstərməsinin təşkili 

sahəsində bəzi tədbirlər 

haqqında 

• AR Prezidentinin Fərmanı 
05.02.2013-cü il № 813 

“Elektron hökumət” portalı 

haqqında Əsasnamə”nin təsdiq 

edilməsi və elektron xidmətlərin 

genişləndirilməsi ilə bağlı 

tədbirlər barədə 

• AR Prezidentinin Sərəncamı 
02.04.2014-cü il № 359  

“AR-da informasiya cəmiyyətinin 

inkişafına dair 2014-2020-ci illər 

üçün Milli Strategiya”nın təsdiq 

edilməsi haqqında” 

• AR Prezidentinin Sərəncamı 
20.09.2016-cı il № 2345 

“AR-da informasiya cəmiyyətinin 

inkişafına dair Milli Strategiyanın 

həyata keçirilməsi üzrə 2016-

2020-ci illər üçün Dövlət 

Proqramı”nın təsdiq edilməsi 

haqqında 

• AR Prezidentinin Fərmanı 
06.12.2016-cı il № 1138 

AR-da telekommunikasiya və 

informasiya texnologiyalarının 

inkişafına dair Strateji Yol 

Xəritəsi 

• AR Prezidentinin 
Fərmanı 14.03.2018-ci il 
№1885 

Elektron hökumətin inkişafı 

və rəqəmsal hökumətə keçid 

ilə bağlı tədbirlər haqqında 

• AR Prezidentinin 
Fərmanı 27.04.2021-ci il 
№ 1325 

“Rəqəmsal inkişaf sahəsində 

idarəetmənin 

təkmilləşdirilməsi haqqında  

• AR Prezidentinin 
Fərmanı 24.11.2022-ci il 
№ 1887 

“Elektron hökumət 

sahəsində idarəetmənin 

təkmilləşdirilməsi və AR 

Prezidentinin bəzi 

fərmanlarında müvafiq 

dəyişiklik edilməsi barədə 

şəffaflaşdırmaq istiqamətində əhəmiyyətli dönüş etmişdir. Həmçinin elektron hökumət 

quruculuğu istiqamətində dövlət orqanları tərəfindən elektron xidmətlərin geniş tətbiqi, dövlət 

qurumları tərəfindən Azərbaycan Respublikasının ərazisində yaşayan bütün vətəndaşlara, 

hüquqi və fiziki şəxslərə, xarici vətəndaşlara və vətəndaşlığı olmayan şəxslərə göstərilən 

elektron xidmətlərin sayının və keyfiyyətin artırılması, vətəndaşların xidmətlərdən 

məmnunluğunun yüksəldilməsinə töhfə vermişdir.  

 

Əhalinin elektron xidmətlərdə təşəbbüsü və iştirakçılığı  

Elektron inkişafı dəstəkləyən dövlət proqramları və layihələrdə İKT-nin tətbiqi ilə dövlət 

idarəçiliyinin metod və mexanizmlərinin təkmilləşdirilməsi, səmərəliliyinin artırılması, 

hesabatlılığın və şəffaflığın təmin edilməsi, təqdim olunan elektron xidmətlərin keyfiyyətinin və 

istifadəsinin artırılması vətəndaşların dövlət idarəçiliyində iştirakı üçün münasib şəraitin 

yaradılmasının əsas hədəflərindəndir.  

Bu aspektdən yanaşdıqda EHİM tərəfindən təqdim olunan layihələrlə əhalinin elektron 

xidmətlərindən istifadə çəkisinin 70% və ya daha yuxarı olması gözləniləndir. “ASAN Login”lə 

bağlı statistikalara nəzər salanda “mənim hökumətim” – “My.Gov” xidmətlərindən əhalinin 

istifadə penetrasiyasının nəzərdə tutulan meyardan ən azı 3 dəfədən də aşağı olduğu 

müşahidə edilir. Mərkəzin təqdim etdiyi məlumata istinadən, “ASAN Login” portalından unikal 

istifadəçi sayı 2022-ci ildə təxminən 1,5 mln. nəfər təşkil etmişdir ki, bu da 15-65 yaş qruplu 

əhalinin (2022-ci il üzrə 7,1 mln. nəfər) 21,1%-nin bu xidmətlərdən istifadə etməsi deməkdir.   

Bundan əlavə olaraq, EHİM tərəfindən təqdim olunmuş statistik məlumatlara istinad 

edərək, “ASAN Login”dən istifadə edənlər arasında “My.Gov” xidmətlərinin digər xidmətlərlə 

müqayisədə nisbətdə aşağı olduğunu müşahidə edə bilərik (Cədvəl 1). 

Cədvəl 1. “ASAN Login” layihəsindən istifadə 

Göstəricilər 2019 2020 2021 

“ASAN Login” portalında qeydiyyatdan keçənlərin sayı 505,869 1,190,180 600,963 

“ASAN Login” portalına ümumi giriş sayı (təkrarlanan) 1,600,961 14,413,076 14,890,413 

“ASAN Login”də istifadə çəkisi,    

MyGov 7.7 % 24.3 % 18.2 % 

eAgro 70.4 % 15 % 18.6 % 

eSatınalma 6.1 % 1.9% 2.2 % 

eSosial 2.5 % 15.6% 12.5 % 

Cədvəl 2022-ci ildə EHİM-də keçirilmiş səmərəlilik audit zamanı təqdim olmuş məlumatlar əsasında tərtib edilib.  
 

Cədvəldən göründüyü kimi, “Mənim Hökumətim” (MyGov) bölməsindən istifadə faizi 2020-

ci ildə COVID 19-pandemiya dövründə 7,7%-dən 24,3%-ə yüksəlmişdir. 2019-cu ildə “eAgro” 

xidmətinin kəskin yuxarı olma səbəbini Kənd Təsərrüfatı Nazirliyi tərəfindən fermerlərə 

yaradılmış maliyyə (subsidiya) imkanlarından yararlanmaq zərurəti kimi əlaqələndirmək olar.  

Azərbaycan Respublikası Hesablama Palatasının 28.07.2022-ci il tarixli AHO/4-3.2-2022-

92 nömrəli Kollegiya Qərarı ilə təsdiq edilmiş proqrama əsasən VXSİDA-nın tabeliyində 

“Elektron Hökumətin İnkişafı Mərkəzi” publik hüquqi şəxsin fəaliyyətinin səmərəliliyinin və 

nəticəliliyinin qiymətləndirilməsi üzrə səmərəlilik auditi aparılmışdır. Audit zamanı müəyyən 

edildi ki, e-hökuməti əhatə edən bir neçə layihədə e-iştirakçılıq alətləri qismən formalaşdırılıb. 

Belə ki, ayrı-ayrı layihələrdə e-iştirakçılıq alətlərindən məhdud istifadə edilməsi (məsələn, 

Rəqəmsal İcra Hakimiyyəti layihəsi) və ya ümumiyyətlə belə alətlərin yaradılmaması halları 

(məsələn, “ASAN” Müraciət layihəsi) vətəndaşların dövlət qurumlarına elektron müraciət 

imkanlarının artırılması əvəzinə bu xidmətlərə dair indikatorların - inkişaf göstəricilərinin son 

dövrlərdə zəifləməsi ilə nəticələnmişdir.   

Digər tərəfdən, göstərilən xidmətlərdə əhalinin də elektron iştirakçılıqla bağlı 

təşəbbüsunün yüksək olmaması, ümumilikdə isə e-iştirakçılıqla bağlı maarifləndirmə və 

təşviqin zəif olması, bu alətlərdən istifadə barədə əhalini elektron hökumət xidmətlərinə təşviq 

edən sosial çarxların təqdim edilməməsi, regionlarda əhalinin elektron xidmətlərdən istifadəsi 

ilə bağlı bilik və bacarıqlarının artırılması üçün təlimlərin keçirilməməsi, e-hökumətlə bağlı digər 

parametrlərdə ölkəmizin reytinq göstəricilərində kifayət qədər əhəmiyyətli artım olmasına 

baxmayaraq, məhz “e-iştirakçılıq” komponenti üzrə ölkəmizin beynəlxalq reytinqlərdə 

mövqeyinin zəifləməsinə səbəb olmuşdur.  

Belə ki, Birləşmiş Millətlər Təşkilatının ötən il dərc edilmiş “E-Goverment Survey 2022”1 

adlı 12-ci hesabatında “E-iştirakçılıq” komponenti üzrə ölkəmiz 193 ölkə arasında 2014-cu 

ildəki mövqeyindən 21 pillə geriləyərək, 2022-ci ildə mövqeyini 98-ci yerə dəyişmişdir. 

Cədvəl 2. 2014-2022-ci illərdə “E-İştirakçılıq İndeksi” üzrə Azərbaycanın müqayisəsi 

 

 
1 https://publicadministration.un.org/egovkb/en-us/Reports/UN-E-Government-Survey-2022 

Ölkələr 

2014 2016 2018 2020 2022 Dəyiş-
mə 
2014-
2022 

Rey
tinq 

Bal 
Reytin
q 

Bal 
Reytin
q 

Bal 
Reyt
inq 

Bal 
Rey-
tinq 

Bal 

Estoniya 22 0.7647 22 0.8136 27 0.9101 1 1 3 0.9773 19 

Qazaxıstan 22 0.7647 67 0.5932 42 0.8371 26 0.881 15 0.8068 7 

Türkiyə 65 0.4902 60 0.6271 37 0.8596 23 0.8929 18 0.7841 47 

Rusiya 30 0.6863 32 0.7458 23 0.9213 27 0.869 57 0.6023 -27 

Ukrayna 77 0.4314 32 0.7458 75 0.6854 46 0.8095 57 0.6023 20 

Gürcüstan 49 0.5882 76 0.5593 87 0.6236 80 0.6429 72 0.5341 -23 

Azərbaycan 77 0.4314 47 0.678 79 0.6798 73 0.6905 98 0.3864 -21 

Fərdi məlumatlardan istifadə sahəsində yarana biləcək risklər  

“Predictive Government” konseptinə uyğun olaraq hazırlanmış elektron hökumət 

sistemlərində istifadəçi qurumlara təhkim edilən “məlumat analitikası alətləri” vətəndaşlardan 

onların məlumatlarının ötürülməsinə dair icazələr (təsdiqləmələr) alır və yalnız vətəndaşlardan 

müvafiq təsdiqləmə vasitəsi ilə fərdi məlumatın istifadəsinə icazə verildikdən sonra məlumatlar 

sorğu verən quruma avtomatik ötürülür. EHİM-in hazırladığı layihələrdə, məsələn “MyGov” 

layihəsinin “Layihə Əhatə Dairəsi Sənədi”ində (Project Scope Statement) e-Gov və əlaqəli 

sistemlərdən vətəndaşın məlumatlarına hər hansı baxmaq istəyi/sorğusu olduqda bu barədə 

vətəndaşın dərhal məlumatlandırılması modulunun texniki olaraq qurulması nəzərdə tutulsa da, 

səmərəlilik auditi zamanı EHİM tərəfindən qeyd edilən modulun hazırlanmadığı (və ya işlək 

olmadığı) müəyyən edildi.  

Eyni zamanda dünyanın ən yaxşı protokollarından olan “OAuth 2.0” protokolunun “ASAN 

Login” layihəsində tətbiq edilməsi fərdi məlumatların sorğulanması zamanı müəyyən risklərin 

qarşısını ala bilər. Belə ki, “ASAN Login”in “OAuth 2.0” protokoluna keçirilməsi vətəndaşın öz 

məlumatlarını özünün icazəsi ilə beynəlxalq standartlara uyğun idarə edilə bilməsini təmin edə 

bilər. 

Fərdi məlumatlarla bağlı digər risklər daha çox “ASAN Finans” layihəsi fonunda təzahür 

edir. Bu layihənin məqsədi Elektron Hökumət İnformasiya Sistemi üzərindən maliyyə və 

aidiyyəti digər sahələrdən olan təşkilatların dövlət informasiya ehtiyatlarına çıxışının təmin 

edilməsi, , ümumilikdə isə müvafiq xidmətlərin vətəndaşlar üçün daha da əlçatan və rahatlığının 

təmin olmasıdır. Vətəndaşların şəxsi icazəsi ilə onlar haqqında məlumatların elektron formada 

qurumlara asan çıxışının təmin edilməsini həyata keçirən “ASAN Finans” sistemi üçün fərdi 

məlumatlarından istifadə sahəsində yarana biləcək risklərin təsirini minimuma endirmək və 

bunun üçün risk təsirinin azaldılması planlarının olması olduqca vacibdir. 

EHİM-də səmərəlilik auditinin keçirilməsi zamanı müəyyən edildi ki, “ASAN Finans” 

layihəsi çərçivəsində EHİM-lə 86 biznes partnyoru arasında bağlanılmış müqavilələr fiziki və 

hüquqi şəxslərə dair fərdi məlumatların əvvəlcədən müəyyən edilmiş tarif əsasında əldə 

edilməsini nəzərdə tutur. Tariflər fərdi məlumatların əhatəliliyindən asılı olaraq hər sorğu üçün 

0,10 AZN - 2 AZN (ƏDV-siz) arasında dəyişir.  

Lakin müqavilələrdə sorğulanmalara məhdudiyyətlərin müəyyən edilməməsi və tariflərin 

isə kommersiya təşkilatlarına daha əlçatan olması fərdi məlumatlardan kütləvi şəkildə istifadə 

olunmasına səbəb olmaqla yanaşı, bu xidmətlərdən istifadə üzrə gəlirliliyi də 2020-ci illə 

müqayisədə 2021-ci ildə 9 dəfədən də çox artırmışdır (Şəkil 2).  

Şəkil 2. “ASAN Finans” layihəsi üzrə əməliyyatlar  

 

Qeyd: İnfoqrafika EHİM-də keçirilmiş səmərəlilik audit zamanı təqdim olmuş məlumatlar əsasında tərtib edimişdir.  
 

“ASAN Finans” sistemindən Hesablama Palatasının audit qrupuna təqdim etdiyi statistik 

çıxarışa əsasən fərdi məlumatlara dair sorğulanmaların ən çox banklar tərəfindən aparıldığının 

müşahidə edilməsi mütəmadi olaraq potensial kredit portfelinin artırılması və xidmətlərinin 

genişləndirilməsində maraqlı olan banklar tərəfindən vətəndaşın vahid icazəsi ilə onların fərdi 

məlumatlarının dəfələrlə sorğulanması riskini istisna etmir.  

Eyni zamanda EHİM tərəfindən “ASAN Finans”ın biznes partnyorları ilə bağladıqları 

müqavilələrdə fiziki və hüquqi şəxslər barədə məlumatları əldə etməzdən əvvəl razılığın 

alınmasının “Fərdi məlumatlar haqqında” Azərbaycan Respublikasının Qanununa istinadən 

tənzimləndiyi qeyd edilmiş, yəni bağlanan müqavilələrdə yalnız vətəndaşın razılığının 

alınmasından sonra məlumatarın sorğulana biləcəyinə dair bənd qeyd edilmiş, beləliklə 

müqavilələrdə və ya müqavilələrin xüsusi şərtlərində bu barədə təsdiqedici sənədlərin EHİM 

tərəfindən istənilməsi və ya vətəndaş razılıqlarına dair maddi və elektron sübutların tələb 

olunması nəzərə alınmamışdır.  

Bunlardan əlavə, “ASAN Finans” platformasında EHİM tərəfindən fərdlərin verdikləri 

razılıqlara baxmaq üçün texniki imkanın - mexanizmin, modulun yaradılmaması 

qanununvericiliyin tələblərinin gözlənilmədən banklar və üçüncü şəxslər tərəfindən fiziki və 

hüquqi şəxslərin məlumatlarının əldə olunmasının riskini əhəmiyyətli dərəcədə artırır. 

Məsələyə hüquqi prizmadan nəzərə saldıqda isə “Fərdi məlumatlar haqqında” 

Azərbaycan Respublikası Qanununda ifadə edilmiş əsas anlayışlara görə, fərdi məlumatların 

mülkiyyətçisi fərdi məlumatların informasiya sistemi və ya ehtiyatının sahibi, fərdi məlumatların 

operatoru isə fərdi məlumatları toplayan, işləyən və mühafizə edən mülkiyyətçinin özü, yaxud 

bu səlahiyyətləri tam və ya qismən ötürdüyü digər qurumdur və Qanunun 13.1-ci bəndinə 

əsasən, həmin məlumatların üçüncü şəxslərə ötürülməsi subyektin verdiyi razılıq əsasında 

mümkündür. Lakin “ASAN Finans” layihəsi çərçivəsində fərdi məlumatların satışı, yəni üçüncü 

şəxslərə ötürülməsi onların mülkiyyətçisi və ya operatoru olan qurumlar tərəfindən deyil, “ASAN 

Finans” vasitəsilə əlaqələndirici rolunu icra edən EHİM-lə müvafiq üçüncü şəxslər – 

kommersiya müəssisələri arasında bağlanmış müqavilələr əsasında həyata keçirilir. Həmçinin, 

“ASAN Finans” layihəsi çərçivəsində kommersiya müəssisələri fərdi məlumatların informasiya 

sistemlərinə və ya ehtiyatlarına Elektron hökumət informasiya sistemi üzərindən birbaşa çıxış 

imkanı əldə etmiş və nəticədə vətəndaşlardan alınan razılıq ərizələri, yaxud onlayn razılıqlar 

Qanunun 8.2.2-ci bəndinə əsasən razılığı almalı olan quruma – fərdi məlumatların mülkiyyətçisi 

və ya operatoruna ünvanlanmamışdır. Beləliklə, razılığın həqiqətən alınmasının nəinki 

mülkiyyətçi və ya operator, eləcə də fərdi məlumatların qanunvericiliyə müvafiq satışını həyata 

keçirən EHİM tərəfindən də yoxlanması imkanı yaradılmamışdır.  

Nəticədə, “ASAN Finans” sistemində sorğu edilən vətəndaşın FİN-i, hansı məlumat 

növünün hansı qurum tərəfindən sorğulandığı və sorğulanma tarixinə dair məlumatlar 

saxlanılsa da, vətəndaşların razılığının olub-olmadığı EHİM tərəfindən yoxlanıla bilmədən 

onların fərdi məlumatlarının kommersiya məqsədləri ilə istifadəsinə texniki imkanlar 

yaranmışdır. 

Bu məsələlərdə ən böyük məsuliyyət həm də elə vətəndaşların öz üzərinə düşür. Belə ki, 

əhali maliyyə xidmətləri göstərən bütün özəl qurumlarla olan hüquqi münasibətlərində kifayət 

qədər ayıq-sayıq olmalı, xüsusən banklarla bağladığı bütün fiziki və ya onlayın müqavilələrində,  

razılıq ərizələrində özlərinin fərdi məlumatların istifadəsinə dair bütün şərtləri diqqətlə oxumalı, 

tam aydınlaşdırmalı və bu barədə məlumatlandıqdan sonra müvafiq müqavilələr 

imzalanmalıdır. Hətta vətəndaşların banklarla biraşa xidməti müqavilələri olmadığı hallarda 

bankların mobil tətbiqlərinin telefona yüklənməsi və istifadəsi zamanı, eləcə də “ƏDV geri al” 

xidmətində qeydiyyat zamanı fərdi məlumatlarından istifadəyə dair razılıqlar vətəndaşın özü 

tərəfindən əhəmiyyət verilmədən təsdiq edilir. Bu hallar isə banklar tərəfindən fərdi 

məlumatların istifadəsində və yaxud vətandaş-bank münasibətləri fonunda gələcəkdə baş verə 

biləcək problemlər və mübahisələndirmə hallarında fərdi məlumatların istifadəçisinin lehinə 

hüquqi əsaslar yaradır.  

Fariz Qurbanov 

Sosial sahələrin auditi şöbəsi, məsləhətçi 
 

“SOSİAL MÜAVİNƏTLƏR HAQQINDA” AZƏRBAYCAN RESPUBLİKASININ QANUNUNA 
VƏ AZƏRBAYCAN RESPUBLİKASI PREZİDENTİNİN FƏRMAN VƏ SƏRƏNCAMLARINA 

ƏSASƏN TƏYİN EDİLƏN SOSİAL MÜAVİNƏT VƏ TƏQAÜDLƏRƏ AYRILMIŞ BÜDCƏ 
VƏSAİTLƏRİNİN PROQNOZLAŞDIRILMASI VƏ İCRASINA DAİR TƏHLİL 

 

Hesablama Palatası tərəfindən “Sosial müavinətlər haqqında” Azərbaycan 

Respublikasının Qanununa və Azərbaycan Respublikası Prezidentinin Fərman və 

Sərəncamlarına əsasən təyin edilən sosial müavinət və təqaüdlərə ayrılmış büdcə vəsaitlərinin 

proqnozlaşdırılması və icrasına dair analitik fəaliyyət aparılmışdır. Nəzarət tədbiri 2020-2022-

ci illəri əhatə etmişdir. 

Qeyd edilən analitik fəaliyyətin həyata keçirilməsində məqsəd sosial müavinətlər, eləcə 

də təqaüdlər üzrə olmaqla proqnozlaşdırma, maliyyələşmə və icra göstəriciləri arasında 

uzlaşma səviyyəsinin, göstəricilərin vahid büdcə təsnifatına uyğun qruplaşdırılmasının təhlili, 

sosial müavinət və təqaüdlərlə təmin olunmuş şəxslər üzrə məlumat bazalarının qarşılıqlı 

üzləşdirilməsi yolu ilə şəxslərin sosial ödənişlərlə təmin olunmaq hüququnun olub-olmamasının 

araşdırılmasından ibarət olmuşdur.  

Yuxarıda vurğulandığı kimi, təhlilin əsas istiqamətlərindən biri müavinət və təqaüd 

xərclərinin maliyyələşdirilməsi üzrə proqnoz göstəricilərinin icra göstəricilərinə uyğunluğu 

vəziyyətinin araşdırılması olmuşdur. Nəzarət tədbirinin əhatə etdiyi dövrdə həm aylıq və 

birdəfəlik sosial müavinətlər, həm də təqaüdlər üzrə xərclər artım dinamikası ilə 

proqnozlaşdırılmışdır. Proqnozlaşdırma say göstəricilərində mövcud dinamika nəzərə 

alınmaqla, müavinət və təqaüdlərin məbləğində dəyişikliklərin gözlənilməsi əsasında həyata 

keçirilmişdir. 

Qeyd edilməlidir ki, sosial müavinətlər aylıq və birdəfəlik müavinətlərə ayrılır. 2020-ci ilin 

əvvəli ilə müqayisədə 2022-ci ilin sonunda aylıq müavinət alanların sayında 4,3% (17290 nəfər) 

artım, birdəfəlik müavinət təyin edilmiş şəxslərin sayında isə 19,1% (16060 nəfər) azalma 

olmuşdur ki, bu dinamika müavinət alanların ümumi sayında nəzərəçarpacaq dəyişikliyə səbəb 

olmamışdır. 

Aylıq müavinət alan şəxslərin sayındakı artım yaşa görə müavinət təyin edilmiş şəxslərin 

sayındakı artım ilə əlaqədardır ki, bu da sosial müavinətin təyin edilməsi üçün müəyyən 

olunmuş yaş həddinin əvvəlki illərlə müqayisədə 2020-ci ildən başlayaraq azaldılması, başqa 

sözlə pensiya təyinatı üçün müəyyən edilmiş yaş həddi ilə bərabərləşdirilməsi hesabına baş 

vermişdir.  

Birdəfəlik müavinətlər üzrə say göstəricisinin azalma dinamikası ilə müşayiət olunması 

dövr ərzində yeni doğulan uşaqların sayının əvvəlki illərlə müqayisədə aşağı, nəticədə bu 

istiqamət üzrə müavinət təyin edilmiş şəxslərin sayında azalmanın olması ilə əlaqədardır. 

Lakin 2020-ci il ilə müqayisədə 2022-ci ildə sosial müavinətlərin maliyyələşdirilməsi üzrə 

xərc edilmiş vəsaitin həcmi 31,4% (189983,1 min manat) artıma sahib olmuşdur. Belə ki, orta 

hesabla bir nəfərə düşən sosial müavinət məbləği 2020-ci ildə 101,7 manat olduğu halda, 2022-

ci ildə 34,2% artaraq 136,5 manat olmuşdur. 

Müavinətlərin maliyyələşdirilməsi üçün xərc edilmiş vəsaitin həcmində artımın olması 

müvafiq qanunvericilik aktlarında edilmiş dəyişikliyə əsasən həm aylıq, həm də birdəfəlik 

müavinət məbləğlərinin artımı hesabına baş vermişdir (Cədvəl 1).  

Cədvəl 1. Sosial müavinətlərin xərclər üzrə dinamikası, min manatla 

Göstəricilər 2020 2021 2022 

2022-ci il 2020-ci illə 
müqayisədə 

Məbləğlə Faizlə 

Cəmi sosial müavinətlər 605029,8 580695,3 795012,9 189983,1 131,4 

Aylıq sosial müavinətlər üzrə 588266,7 565765,1 776996,8 188730,1 132,1 

Yaşa görə 153602,7 167159,7 264789,9 111187,2 172,4 

Əlilliyə görə 268632,3 239938,7 306623,3 37991,0 114,1 

Sağlamlıq imkanları məhdud 18 
yaşınadək əlil uşaqlara görə 

107295,0 97009,0 122653,4 15358,4 114,3 

Ailə başçısını itirməyə görə 47160,7 51069,2 68312,4 21151,7 144,9 

Digər müavinətlər 11576,0 10588,7 14617,8 3041,8 126,3 

Birdəfəlik sosial müavinətlər üzrə 16763,1 14930,2 18016,1 1253,0 107,5 
 

Qanunvericilikdə həyata keçirilmiş dəyişiklik təhlil dövrü üzrə yaşa görə sosial müavinət 

alan şəxslərin sayının 49,7 min nəfər artımına səbəb olmuşdur. Qeyd edək ki, müvafiq dəyişiklik 

əmək qabiliyyətsiz əhali kütləsinin sosial müdafiəsinin gücləndirilməsinə müsbət təsir göstərsə 

də, dövlətin sosial siyasətinin tərkib hissəsi kimi yaşa görə əmək pensiyaları və sosial 

müavinətlərin yaş həddinin bərabərləşdirilməsi, eyni zamanda minimal əmək pensiyasının 

məbləği ilə (280 manat) yaşa görə sosial müavinətin aylıq məbləği (220 manat) arasındakı 

fərqin az olması, dövlət tərəfindən həyata keçirilən sosial müdafiə tədbirlərinin əsas həlqəsi 

olan əmək pensiyaları sahəsində idarəetməni həyata keçirən Əmək və Əhalinin Sosial 

Müdafiəsi Nazirliyi tabeliyində Dövlət Sosial Müdafiə Fondunun maliyyə dayanıqlılığına təsir 

göstərən amildir. Xüsusilə də yaş həddinin eyni olması əhalinin əmək qabiliyyətli hissəsini 

məcburi dövlət sosial sığortaya cəlb olunmuş əmək fəaliyyəti ilə məşğul olmağa stimullaşdırmır.  

Təsadüfi deyil ki, müstəqilliyin ilkin dövründə Azərbaycan Respublikasında qüvvədə 

olmuş müvafiq qanunvericiliyə əsasən yaşa görə sosial müavinət üzrə yaş həddi yaşa görə 

əmək pensiyasının yaş həddindən 5 il yüksək olmuşdur. “Əmək pensiyaları haqqında” 

Azərbaycan Respublikasının Qanununun 01.07.2017-ci il tarixinədək qüvvədə olmuş müvafiq 

müddəalarına əsasən yaşa görə əmək pensiyaları ilə sosial müavinətlər arasında yaş fərqi 

kişilərdə 4 il, qadınlarda isə 2 il olmuşdur. 

Təqaüd alan şəxslərin sayı 2020-ci ilin əvvəli ilə müqayisədə 2022-ci ilin sonunda 30% 

artmışdır. Təqaüd alan şəxslərin say göstəricilərinin artmasına bir sıra amillər təsir göstərmişdir. 

Belə ki, 2020-ci ildə Vətən Müharibəsi ilə əlaqədar olaraq təqaüdlə təmin olunmuş müharibə 

veteranlarının say göstəricisi 91,5 min nəfərdən 178,4 min nəfərə, şəhid ailələrinin say 

göstəricisi 13,5 min nəfərdən 18,2 min nəfərədək artmış, 181 şəxsə isə Vətən Müharibəsi 

Qəhrəmanı təqaüdü təyin edilmişdir. Həmçinin əmək pensiyaları sahəsi üzrə qanunvericilikdə 

aparılmış müvafiq dəyişikliklərə görə bəzi kateqoriya imtiyazlı şəxslərə hesablanan əmək 

pensiyalarının sığorta hissəsinə əlavələrin ləğv edilməsi ilə əlaqədar olaraq yeni təqaüd növləri 

təsis edilmişdir.  

Həm say göstəricisinin, həm də təqaüd məbləğlərinin artımı müvafiq istiqamət üzrə xərc 

edilmiş vəsaitin də həcminin artımını təmin etmişdir. Belə ki, 2020-ci illə müqayisədə 2022-ci 

ildə istiqamət üzrə xərc edilmiş vəsaitin həcmi 66,7% artmışdır. Başqa sözlə, təqaüdlər üzrə 

orta hesabla bir nəfərə düşən aylıq məbləğ 2020-ci ildə 94,0 manat, 2022-ci ildə isə 118,8 

manat təşkil etmişdir (Cədvəl 2). 

Cədvəl 2. Təqaüdlərin xərclər üzrə dinamikası, min manatla 

Göstəricilər 2020  2021 2022 

2022-ci il 2020-ci illə 
müqayisədə 

Məbləğlə Faizlə 

Cəmi təqaüdlər 324581,6 416672,3 541313,3 216731,7 166,8 

Şəhid ailələrinin üzvlərinə 36326,0 75607,7 72522,1 36196,1 199,6 

Müharibə və 20 Yanvar əlillərinə  57179,0 80594,3 81817,1 24638,1 143,1 

Müharibə veteranları 83725,8 84458,2 167084,4 83358,6 199,6 

Ümumi səbəbdən orqanizm 
funksiyalarının 81-100% pozulmasına 
görə əlillərə 

62711,2 62826,4 63340,6 629,4 101,0 

Ümumi səbəbdən orqanizm 
funksiyalarının 81-100% pozulmasına 
görə əlillərə qulluq edən şəxslərə 

30655,7 29796,9 49195,0 18539,3 160,5 

Sağlamlıq imkanları məhdud 18 
yaşınadək əlillərə qulluq edən şəxslərə 

35642,4 33782,9 50280,9 14638,5 141,1 

Digər təqaüdlər 18341,5 49605,9 57073,2 38731,7 311,2 

 

Sosial müavinət və təqaüdlər üzrə xərclərin ilkin proqnozlaşdırılması Əmək və Əhalinin 

Sosial Müdafiəsi Nazirliyi (bundan sonra – Nazirlik) tərəfindən ehtiyatlı mövqedən çıxış 

edilməklə həyata keçirilmişdir. Belə ki, aztəminatlı ailələrə hesablanan uşaq müavinətləri 

kateqoriyasından şəhid uşaqlarına verilən sosial müavinət üzrə müavinət alan uşaqların sayı 

2020-ci ildə 492 nəfər olduğu halda, 2021-ci ildə bu göstərici 1557 nəfərədək artmışdır. 2020-

ci ildə xərc edilmiş vəsait 44,7 min manat olmuş, 2021-ci ildə 535,3 min manat smeta üzrə 

təsdiq edilmiş xərcə nisbətdə 84,2% həcmində olmaqla 450,5 min manat vəsait xərc edilmişdir. 

Habelə şəhid ailələrinin üzvlərinə hesablanan təqaüd alan ailələrin sayı 2020-ci ildə 13475, 

2021-ci ildə isə 18374 olmuşdur. 2020-ci ildə müvafiq təqaüd növü üzrə 36,3 min manat xərc 

edildiyi halda, 2021-ci ildə 90500,0 min manat smeta üzrə təsdiq edilmiş xərcə nisbətdə 83,5% 

həcmində olmaqla 75607,7 min manat vəsait xərc edilmişdir. 

Göründüyü kimi, 2020-2021-ci illərdə bir sıra müavinət və təqaüd növlərinin say 

göstəricilərində baş vermiş kəskin dəyişikliklər zamanı smeta üzrə təsdiq edilmiş xərc 

göstəriciləri ilə müqayisədə faktiki xərc edilmiş vəsait aşağı səviyyədə olmuşdur. Yuxarıda da 

qeyd olunduğu kimi, Nazirlik xərclərin proqnozlaşdırılması zamanı ehtiyatlı yanaşmaya 

üstünlük vermişdir. 

Ümumiyyətlə smeta üzrə təsdiq olunmuş xərc göstəriciləri ilə hesabat ilinin sonunda bir 

çox sosial müavinət və təqaüd növləri üzrə faktiki xərc edilmiş vəsaitin həcmi uyğunluq təşkil 

etmişdir. Başqa sözlə, həm müavinət üzrə, həm də təqaüd üzrə icra proqnoz göstəricisindən 

yuxarı olmamışdır. 

Qeyd edək ki, son illərdə dövlətin sosial siyasətinin tərkib hissəsi kimi əmək pensiyaları, 

sosial müavinətlər, ünvanlı dövlət sosial yardımı, habelə təqaüdlərin tənzimlənməsini təmin 

edən qanunvericilik aktlarında bir sıra islahatlar həyata keçirilmişdir. Belə ki, “Əmək pensiyaları 

haqqında” Azərbaycan Respublikasının Qanununa əsasən əmək pensiyası alan şəxs “Sosial 

müavinətlər haqqında” Azərbaycan Respublikasının Qanununa əsasən aylıq sosial müavinətlə 

təmin oluna bilməz. Bu baxımdan müvafiq qanuna əsasən bir sıra imtiyazlı kateqoriyadan olan 

şəxslərin sosial müdafiəsinin gücləndirilməsi məqsədi ilə bəzi sosial müavinətlər ləğv olunmuş, 

onların bazasında Azərbaycan Respublikası Prezidentinin müvafiq Fərmanlarına əsasən yeni 

təqaüd növləri təsis olunmuşdur. 

Qanunvericiliyə əsasən hazırda təsis edilmiş təqaüd növlərinin sayı 17-dir. Büdcə 

xərclərinin iqtisadi təsnifatında bütün təqaüdlər “Təqaüdlər” paraqrafının müvafiq maddələri 

üzrə qruplaşdırılmışdır. Lakin təqaüdlərin 9 növü, o cümlədən yeni təsis edilmiş, “Müharibə 

veteranlarına Azərbaycan Respublikası Prezidentinin təqaüdü”, “Ümumi səbəblərdən 

orqanizmin funksiyalarının 81-100 faiz pozulmasına görə gözdən əlilliyi müəyyən edilmiş 

şəxslərə Azərbaycan Respublikası Prezidentinin təqaüdü” iqtisadi təsnifatın “Digər təqaüdlər” 

maddəsində əks etdirilir. Qeyd edək ki, 2022-ci ilin icra məlumatlarına əsasən “Digər təqaüdlər” 

maddəsində qruplaşdırılmış təqaüdlər üzrə illik xərc ümumi təqaüdlər üzrə xərcin 67,9%-i 

həcmindədir. Həmçinin “Digər təqaüdlər” maddəsinin tərkibinə daxil edilmiş, müharibə 

veteranlarına hesablanan təqaüd növü üzrə xərc isə bütün təqaüd xərclərinin 30,9%-ni əhatə 

edir.  

Yüksək xüsusi çəkiyə malik təqaüd növlərinin vahid maddədə birləşdirilməsi və təqaüd 

növlərinin bölgüsünün müvafiq qaydada təsdiq edilməməsi xərclərin proqnozlaşdırılması və 

icrası baxımından qiymətləndirilməsində çətinliklər yaradır. Bu da öz növbəsində vahid büdcə 

təsnifatında müvafiq dəyişikliklərin aparılmasını, yüksək maliyyə yükünə malik təqaüd 

növlərinin “Təqaüdlər” paraqrafında ayrı maddə səviyyəsində nəzərdə tutulması zərurətini 

meydana çıxarır.  

Sosial müavinətlə təmin edilmiş şəxslər üzrə göstəricilərin digər baza göstəriciləri ilə 

üzləşdirilməsi zamanı ümumilikdə 43 şəxsə eyni zamanda həm Nazirliyin tabeliyində Dövlət 

Sosial Müdafiə Fondunun Xüsusi Şərtlərlə Təyinat üzrə Mərkəzi Filialı tərəfindən hərbi qulluqçu 

və ya xüsusi rütbəli şəxs kimi əmək pensiyasının, həm də Dövlət Sosial Müdafiə Fondunun 

Maliyyə və Mühasibatlıq üzrə Mərkəzi Filialından sosial müavinət ödənişinin həyata keçirildiyi 

aşkarlanmışdır. Nəticədə həmin şəxslərə ümumilikdə 88593,1 manat məbləğində sosial 

müavinət ödənişinin artıq ödənildiyi müəyyənləşdirilmişdir. 

Azərbaycan Respublikası Ədliyyə Nazirliyinin Qeydiyyat və notariat baş idarəsindən 

Hesablama Palatasına təqdim edilmiş siyahı ilə sosial müavinət alan şəxslərə dair göstəricilərin 

üzləşdirilməsi zamanı 1 nəfər sosial müavinət alan şəxsin vəfatından sonrakı dövrdə plastik 

kart hesabına vəsaitin köçürüldüyü qeydə alınmışdır. 

HESABLAMA PALATASININ KOLLEGİYA İCLASINDA AZƏRBAYCAN 
RESPUBLİKASININ 2022-Cİ İL DÖVLƏT BÜDCƏSİNİN İCRASINA HESABLAMA 

PALATASININ RƏYİ MÜZAKİRƏ EDİLMİŞDİR 
 

18.05.2023-cü il tarixində Hesablama Palatasının sədri Vüqar Gülməmmədovun rəhbərliyi 

ilə geniş tərkibdə Kollegiya iclası keçirilmişdir. İclasda Azərbaycan Respublikası Milli Məclisinin 

İqtisadi siyasət, sənaye və sahibkarlıq komitəsinin sədri Tahir Mirkişili, Əmək və sosial siyasət 

komitəsinin sədri Musa Quliyev, Təbii ehtiyatlar, energetika və ekologiya komitəsinin sədri 

Sadiq Qurbanov, Aqrar siyasət komitəsinin sədri Tahir Rzayev, deputat Əli Məsimli və deputat 

Vüqar Bayramov iştirak etmişdir. 

 

Kollegiya iclasında “Azərbaycan Respublikasının 2022-ci il dövlət büdcəsinin icrası 

haqqında” Azərbaycan Respublikasının Qanun layihəsinə və “Azərbaycan Respublikasının 

2022-ci il dövlət büdcəsinin icrasına dair illik hesabat”a Hesablama Palatasının Rəyi geniş 

müzakirə edilərək qərar qəbul edilmiş və Azərbaycan Respublikası Milli Məclisinə 

göndərilmişdir.  

İclas zamanı Hesablama Palatasının əməkdaşları (Aparatın rəhbəri Tamerlan Yusif-zadə, 

Dövlət büdcəsi və strateji təhlil şöbəsinin müdir müavini Gülnar Hacıyeva, həmin şöbənin böyük 

məsləhətçisi Vüsalə Rüstəmova, aparıcı məsləhətçisi Məcid Miriyev, məsləhətçisi Mətin 

Abdulov, Dövlət gəlirlərinin və iqtisadi sahələrin auditi şöbəsinin sektor müdiri Elşad Bəşirov, 

Dövlət investisiyalarının və dövlət borcunun auditi şöbəsinin aparıcı məsləhətçisi Məhəmməd 

Məmmədov, məsləhətçiləri Tofiq Kərimzadə və Ülviyyə Eyvazova) 2022-ci ilin dövlət 

büdcəsinin icra edildiyi makroiqtisadi mühit, təqdim edilmiş qanun layihəsi və illik hesabatın 

qanunvericiliyə və strateji sənədlərə uyğunluğu, dövlət büdcəsinin gəlir və xərclərinin icra 

vəziyyəti, büdcə kəsiri və onun maliyyələşdirilməsi, eləcə də dövlət borcu barədə təqdimatlarla 

çıxış etmişlər. Daha sonra rəyin keyfiyyətə nəzarətdən keçirildiyi bildirilmiş və prosedurlar üzrə 

əsas nəticələr Hüquqi təminat və keyfiyyətə nəzarət şöbəsinin müdiri Nuranə Səfərova 

tərəfindən təqdim edilmişdir.  

 

Təqdimatlardan sonra millət vəkillərini maraqlandıran suallar Hesablama Palatasının sədri 

Vüqar Gülməmmədov, Auditor Vüqar İbrahimov, Auditor Cavid Bayramov, Aparatın rəhbəri 

Tamerlan Yusif-zadə, Səmərəlilik auditi şöbəsinin müdiri Zaur Vəliyev, Dövlət büdcəsi və 

strateji təhlil şöbəsinin müdir müavini Gülnar Hacıyeva, Dövlət gəlirlərinin və iqtisadi sahələrin 

auditi şöbəsinin sektor müdiri Elşad Bəşirov, Dövlət investisiyalarının və dövlət borcunun auditi 

şöbəsinin məsləhətçisi Ülviyyə Eyvazova tərəfindən cavablandırılmışdır (Cədvəl 1).  

Cədvəl 1. Kollegiya iclasında millət vəkilləri tərəfindən qaldırılmış sualların cavablandırılması 

Sual 

vermişdir 
Sualın qısa məzmunu Cavabın qısa məzmunu 

T.Mirkişili 

Hesablama Palatasının rəyində 

faktların doğruluğu öz əksini tapır. 

Təqdim olunmuş məlumatlarda 

göstərilmiş səbəblərin 

doğruluğunun da şərh edilməsi 

yaxşı olardı. 

Hesablama Palatası öz rəylərində büdcə 

göstəricilərinin doğruluğu ilə yanaşı, illik 

hesabatda əks olunan səbəblərin də 

doğruluğuna dair bəzi hallarda münasibət bildirir. 

Buna misal olaraq gəlirlər üzrə proqnozdan artıq 

icra məbləğlərinin səbəbləri üzrə verilmiş 

izahlara münasibət bildirilməsi qeyd edilə bilər.  

Bəzi xərclərin dövlət satınalmaları 

ilə əhatə edilmədiyi açıqlandı. Bu 

qənaətə necə gəlmisiz? 

Təhlillər göstərir ki, xərclərin iqtisadi təsnifatına 

uyğun olaraq malların (işlərin və xidmətlərin) 

satınalınması və qeyri-maliyyə aktivləri üzrə 

cəmi 17,4 mlrd. manat vəsait icra olunmuşdur. 

Dövlət satınalmaları ilə əhatə olunması 

qanunvericiliklə təsbit edilməyən hissəni çıxsaq, 

yerdə qalan hissə dövlət satınalmaları ilə əhatə 

olunmalıdır. Eləcə də, hesabat ilində ÜDM-in, 

həmçinin dövlət büdcəsinin xərclərinin artımı 

fonunda, satınalmaya cəlb edilmiş vəsaitin 

həcmində artma müşahidə edilmiş, ÜDM-ə 

nisbət göstəricisi 5,0%, xərclərə nisbət isə 21,1% 

təşkil etmişdir. Bir çox ölkələrdə dövlət 

satınalmalarının məbləğinin ÜDM-ə nisbəti 13%-

20%, dövlət büdcəsi xərclərinə nisbəti isə 30%-

42% nisbətindədir. 

Hər min manatlıq mallara görə 

büdcəyə orta hesabla daxil olan 

idxal gömrük rüsumunun azaldığı 

bildirildi. Səbəb nədir? Rüsumların 

müxtəlif dərəcə ilə tutulmasını 

nəzərə almısınızmı? 

Bəli nəzərə alınıb. 2022-ci ildə idxal rüsumuna 

cəlb edilən idxalın həcmi 2021-ci ilin eyni 

göstəricisi ilə müqayisədə 1013,4 mln. ABŞ 

dolları artmaqla 6231,4 mln. ABŞ dollarına 

çatmışdır. 

Özəlləşdirilmədən borcların həcmi 

artmışdır. Səbəbini izah edə 

bilərsinizmi? 

Özəlləşdirilmədən daxilolmalar üzrə vaxtı çatmış, 

lakin dövlət büdcəsinə ödənilməmiş vəsaitlər 

üzrə qalıq məbləğin artmasının səbəbi dövlət 

əmlakının satıcısı ilə alıcısı arasında bağlanmış 

müqavilə üzrə ödəniləcək məbləğin müqavilə 

şərtlərində göstərilmiş müddətdə ödənilməməsi, 

dövlət əmlakının özəlləşdirilməsinin daha çox ilin 

son rübündə aparılması və müqavilə üzrə 

ödənişin növbəti hesabat tarixinə keçməsi ilə 

əlaqədardır. 

2022-ci ildə Dövlət borcu və 

zəmanəti üzrə öhdəliklərin 

Təminat Fonduna təkrar borc 

sazişləri üzrə ödəniləcək proqnoz 

vəsait nə qədər olmuşdur? 

2022-ci ildə Fondun daxilolmalarında təkrar borc 

sazişləri üzrə ümumilikdə 636,6 mln. manat 

proqnoza qarşı 123,5 mln. manat (19,4%) vəsait 

icra olmuşdur. 

Ə.Məsimli 

Proqnozlaşdırılmış və icra edilmiş 

büdcə arasındakı fərqin səbəbləri 

araşdırılmalı, bu prioritet olmalıdır. 

Proqnozdan kənarlaşma büdcəyə 

necə təsir edib?  

Rəyimizdə də göstərildiyi kimi, neftin qiymətinin 

proqnoz və fakt göstəricisi arasında fərq neft 

sektoru üzrə vergi gəlirlərində təxminən 3,4 mlrd. 

manat fərqlə nəticələnmişdir. 

2022-ci ildə ÜDM-in həcmində 

40,0 mlrd. manatdan çox artım 

olub. Hesablama Palatasının 

buna münasibəti nədir? 

Hesablama Palatasının rəylərində ÜDM-in real 

və nominal artımı mütəmadi təhlil edilir. Qeyd 

olunan artım nominal artımdır və əsasən neft 

qiymətlərinin əhəmiyyətli artması ilə əlaqəlidir. 

Bundan başqa, nominal artıma həm qeyri-neft 

sektorunda qeydə alınmış 9,1% real artım, eləcə 

də ikirəqəmli inflyasiya təsir göstərmişdir. 

Yeni büdcə qaydasına dair 

Hesablama Palatasının fikirləri 

nədir? 

İstər yeni, istərsə də əvvəlki büdcə qaydasının 

metodoloji boşluqları Hesablama Palatası 

tərəfindən rəylərdə vurğulanmışdır. Əvvəlki 

qaydaya xas protsiklik elementlər yeni qaydada 

aradan qaldırılmışdır. Lakin hazırkı qaydada da 

təkmilləşdirilməli məqamlar mövcuddur. Belə ki, 

icma büdcənin qeyri-neft baza kəsirinin qeyri-

neft ÜDM-ə nisbətinin göstərici kimi 

müəyyənləşdirilməsi, neft gəlirlərindən xərcləri 

azaldtmadan da qeyri-neft ÜDM-in artımı 

hesabına qaydaya riayət edilməyə imkan verir. 

Digər məsələ DNF aktivlərinin kritik həcmi ilə 

bağlı tələblərin birbaşa müəyyənləşdirilməsini də 

təklif etmişik.  

Hazırkı büdcə qaydası da neft sektoru üzrə 

dayanıqlılığın qiymətləndirilməsi üçün əsas kimi 

götürülə bilməz. Buna əsas hansı nisbətdə 

xərcləyə biləcəyimiz vəsaitin həcminin müəyyən 

edilməməsi göstərilir. Yəni Hesablama Palatası 

təklif edir ki, büdcə qaydası qeyri-neft baza kəsiri 

əsasında deyil, xərclənə biləcək məbləğin 

müəyyən edilməsi prinsipi əsas götürülməklə 

hesablansın. Eyni zamanda, bildirmək istəyirik 

ki, büdcə qaydasının beynəlxalq müstəvidə 

konkret (həm BVF-nin metodologiyası, həm də 

Kopits-Simanski) meyarlara cavab verib-

verməməsi də tərəfimizdən araşdırılmışdır.  

Hüquqi şəsxlərin gəlir vergisindən 

danışıldı. Neftdən asılılıq 

meyarları nədir? 

Neftdən asılılıq meyarları ilə bağlı suala cavab 

olaraq – BVF-in metodologiyasına görə əgər 

ölkə iqtisadiyyatının – ÜDM-in, ixracın və büdcə 

gəlirlərinin ən azı 20%-i təbii resurs (yaranan 

əlavə dəyər, ixracın həcmi və ya gəlir) hesabına 

təmin edilirsə, həmin ölkə iqtisadiyyatı təbii 

resursla zəngin (və ya təbii resursdan asılı) 

sayılır. Avropa Mərkəzi Bankı öz tədqiqatlarında 

bu meyarı ÜDM və ixrac üzrə ən azı 40% 

nisbətində götürür. BVF-nin meyarlarını əsas 

götürsək dünyada hazırda bu qrupa aid edilən 

iqtisadiyyatı təbii resursla zəngin 47 ölkə vardır. 

Publik hüquqi şəxslər tərəfindən 

büdcə vəsaitlərindən istifadənin 

aşağı olduğu müəyyənləşib. Təklif 

edirəm ki, onların fəaliyyətinin 

səmərəliliyi audit edilsin. 

Ümumiyyətlə yaxşı olardı ki, 

büdcə vəsaitlərinin səmərəli 

xərclənib-xərclənmədiyi audit 

olunardı. 

Ümumiyyətlə publik hüquqi şəxslərin dövlət 

büdcəsinə təsirləri ilə bağlı məsələlər bir neçə 

ildir Hesablama Palatası tərəfindən araşdırılır və 

təhlillər rəylərimizə daxil edilir. 

Bu istiqamətdə verilən bir sıra tövsiyələr, o 

cümlədən onlara dövlət büdcəsi vəsaiti hesabına 

məqsədli maliyyələşmənin nəzərdə tutulmasının 

təkmilləşdirilməsi, onlara ayrılan vəsaitin 

uçotunun dəqiq aparılması, mənfəət vergisinə 

cəlb olunması və s. tam və ya qismən nəzərə 

alınmışdır. Hesablama Palatası dövlət sifarişləri 

ilə bağlı mexanizmin təkmilləşdirilməsinin 

vacibliyi bildirir. Eyni zamanda, dövlət büdcəsinin 

vəsaitlərinin səmərəli şəkildə xərclənib-

xərclənmədiyini audit etmək üçün ilk növbədə 

büdcə özü bu şəkildə tərtib edilməlidir ki, buna 

uyğun olaraq da qeyd etdiyiniz şəkildə audit 

həyata keçirilsin. Hesablama Palatası öz 

rəylərində qeyd etdiyi kimi, OMXÇ islahatının 

sürətlənməsi və bu əsasda nəticəəsaslı 

büdcənin tətbiqi baş tutmadığı təqdirdə büdcə 

xərclərinin səmərəli, qənaətli və nəticəli istifadəsi 

sual olaraq qalacaqdır. Hesablama Palatasının 

həmin vəsaitlərin səmərəlilik auditini aparması 

işini genişləndirməsi üçün mütləq şəkildə 

ölkəmizdə nəticəəsaslı büdcə tətbiq edilməlidir. 

Əlavə olaraq qeyd etmək istərdik ki, Hesablama 

Palatası cari ildə parlamentə təqdim etdiyi 

fəaliyyət hesabatını nəticəəsaslı büdcəyə uyğun 

tərtib etmişdir. Hesablama Palatasının praktiki 

nümunəsi əsas kimi götürülə bilər. 

Zəmanətli borcların büdcə vəsaiti 

hesabına icrası vəziyyəti necədir? 

2022-ci il ərzində 458,5 mln. manat vəsait xarici 

dövlət zəmanətli kreditlər üzrə büdcə vəsaiti 

hesabına xarici kreditorlara təmin edilmişdir. 

Təklif edərdim ki, Hesablama 

Palatası daha çox fundamental 

məsələlərə dair tövsiyə versin. 

Hesablama Palatasının rəylərində qeyd etdiyi 

tövsiyələrin əksər hissəsi institusional xarakterli 

olur. Qeyd edək ki, bunlardan bəziləri son 

dövrlərdə nəzərə alınıb. Hətta bu barədə həm 

dövlət büdcəsi ilə bağlı hesabatlarda, eləcə də 

2022-ci il üzrə Nazirlər Kabinetinin fəaliyyətinin 

hesabatında məlumat verilmişdir. 

Eyni zamanda, Hesablama Palatasının hər bir 

rəyinin öz xarakteri var. Büdcənin icrasına rəy 

institusional məsələləri, büdcə layihəsinə rəy isə 

büdcə zərfi əsas götürülməklə büdcənin 

əsaslılığı və fiskal risklərin təhlilini özündə ehtiva 

edir. Hər iki formada hazırlanan rəylər 

fundamental problemləri kifayət qədər əhatə 

edir. 

V.Bayramov 

Lima bəyannaməsində də 

proqnozların etibarlılığı vurğulanır. 

Proqnozlardan kənarlaşma halları 

var. Büdcənin icrası ilə bağlı rəy 

hazırlananda bu fakt nəzərə 

alınıbmı? 

Proqnozlardan kənarlaşmalarla bağlı büdcənin 

icrasına dair Hesablama Palatasının rəyində 

ekspert yanaşma tətbiq edilir. 

Qeyd olundu ki, Strategiyanın 

maliyyə təminatının icrasına bu 

istiqamətə yönəlik bir sıra xərclər 

daxil edilməyib.  Strategiyada bu 

Prioritet Tədbirlər Planına daxil 

deyil və Böyük Qayıdışa dair 

Proqram ilə tənzimlənir.  

Strategiyanın maliyyə təminatına IV Prioritetlə 

yanaşı, Strategiyanın Tədbirlər Planında ayrıca 

qeyd olunan bəzi tədbirlər də daxil edilməmişdir. 

Dövlət büdcəsinin icrası ilə bağlı məlumatların 

təhlili aidiyyəti istiqamətlərdə xərc aparıldığını 

göstərir. Hesablama Palatası tərəfindən bu 

istiqamətdə təhlil aparılarkən 2023-cü ilin büdcə 

sənədləşməsi də diqqətdə saxlanılmışdır. 

lV rübdə xərlcərin icrası ilə bağlı 

beynəlxalq təcrübə barədə 

məlumat verildi. Bu ölkələr 

seçiləndə meyar olaraq nə qəbul 

edilmişdir? Təhlil hansı qrup 

ölkələri əhatə etmişdir? 

Ölkələr üzrə məlumatlar hər birinin müvafiq 

rəsmi internet səhifəsindən götürülmüşdür. 

Ölkələr seçilərkən isə əsasən coğrafi yaxınlıq və 

ya dövlət maliyyəsinin elementləri üzrə yaxınlıq 

meyarlar kimi diqqətdə saxlanmışdır. 

Publik hüquqi şəxslərlə bağlı 

təklifin vahid büdcə təsnifatında 

nəzərə alınması mahiyyətcə 

texniki xarakter daşıyır. Daha çox 

keyfiyyətə təsir edən təkliflərin 

verilməsi məqsədəuyğun olar.  

Hesablama Palatasının rəylərində qeyd etdiyi 

tövsiyələrin əksər hissəsi institusional xarakterli 

olur və dövlət maliyyəsinin hesabatlılığının 

gücləndirilməsinə xidmət edir.  

Qeyd edək ki, bunlardan bəziləri son dövrlərdə 

nəzərə alınıb. Hətta bu barədə həm dövlət 

büdcəsi ilə bağlı hesabatlarda, eləcə də 2022-ci 

il üzrə Nazirlər Kabinetinin fəaliyyətinin 

hesabatında məlumat verilmişdir. 

Borc portfelində risklərlə bağlı 

məlumat verildi. Risk dərəcələrinin 

qiymətləndirilməsi aparılıbmı? 

Risklərin daxili və xarici borclar 

üzrə bölgüsünün təqdim 

olunmasını təklif edirəm. Risklərin 

müddət üzrə də bölmək olar.  

2023-cü ildən başlayaraq həm xarici kreditlər və 

dövlət istiqrazları üzrə qaytarılacaq əsas borcun 

dövlət qiymətli kağızların yerləşdirilməsindən 

cəlb olunacaq vəsait hesabına həyata keçirilməsi 

nəzərdə tutulur. Lakin mövcud bazar şərtləri 

nəzərə alınarsa növbəti illərdə daxili istiqrazların 

yenidən maliyyələşdirilməsində problem yarana 

bilər ki, bu da yenidənmaliyyələşdirmə riskini 

aktuallaşdırır. 

BAKIDA ASOSAI TƏŞKİLATININ DAYANIQLI İNKİŞAF MƏQSƏDLƏRİ ÜZRƏ İŞÇİ 
QRUPUNUN İLLİK TOPLANTISI KEÇİRİLMİŞDİR 

 

Azərbaycan Respublikası Hesablama Palatasının təşkilatçılığı ilə 23-24 may tarixlərində 

Bakıda Asiya ölkələrinin Ali Audit Orqanlarının beynəlxalq təşkilatı olan ASOSAI-ın Dayanıqlı 

İnkişaf Məqsədləri (DİM) üzrə İşçi Qrupunun illik toplantısı keçirilmişdir. 

Tədbir iştirakçıları toplantıdan öncə Fəxri xiyabanda müasir müstəqil Azərbaycan 

dövlətinin memarı və qurucusu, xalqımızın Ümummilli Lideri Heydər Əliyevin xatirəsini yad 

etmiş, məzarı önünə gül dəstələri düzmüşlər. Sonra isə Şəhidlər xiyabanına gedərək 

Azərbaycanın müstəqilliyi və ərazi bütövlüyü uğrunda canlarından keçmiş qəhrəman Vətən 

övladlarının xatirəsini yad edib, məzarları önünə gül dəstələri qoymuşlar. 

Tədbirdə ilk öncə Hesablama Palatasının yaradılmasının təşəbbüskarı olan Ümummilli 

Lider Heydər Əliyevin 100 illik yubileyi ilə bağlı film nümayiş etdirilmişdir. Daha sonra tədbiri 

giriş sözü ilə açan Hesablama Palatasının sədri Vüqar Gülməmmədov hazırda beynəlxalq 

müstəvidə ali audit orqanları (bundan sonra – AAO) tərəfindən ciddi şəkildə dəstəklənən DİM-

in dövlətin sosial-iqtisadi hədəflərinin reallaşdırılmasında mühüm təşəbbüs olaraq qəbul 

edildiyini bildirmişdir. 

 

V.Gülməmmədov Hesablama Palatasının 2021-2025-ci illəri əhatə edən Strateji Planında 

9 strateji hədəfin müəyyən olunduğunu qeyd etmişdir. Bu hədəflərdən üçüncüsü səmərəlilik 

(performans) auditinin əhatə dairəsinin artırılması ilə bağlıdır. Qeyd edilən çağırışlar nəzərə 

alınaraq performans auditi üzrə qarşıdakı illərdə seçilən mövzuların DİM-in hədəfləri ilə 

uzlaşması mühüm tələblərdən biri kimi müəyyənləşdirilmişdir. 

11 ölkənin ali audit orqanının (bundan sonra – AAO) iştirakı ilə keçirilən toplantıda qrupa 

üzv olan AAO-ların DİM-in səmərəlilik (performans) auditini həyata keçirən mütəxəssisləri 

arasında DİM hədəflərinin ölkənin strateji sənədləri ilə əlaqələndirilməsi və bu hədəflərin həmin 

sənədlər üzrə auditinin aparılması, ayrı-ayrı hədəflərin ölkələrin və regionun şəraiti nəzərə 

alınmaqla reallaşdırılması səviyyəsinin ölçülməsi, həmçinin DİM hədəflərinin dövlət 

maliyyəsinin idarəedilməsi sisteminə inteqrasiyasının gücləndirilməsi istiqamətində ciddi 

müzakirələr aparılmışdır. 

 

Tədbirdə DİM üzrə müəyyən edilən yeni 18-ci hədəf (Təhlükəsiz qayıdış, məskunlaşma, 

bərpa, rifah və sülh üçün mina təhlükəsi ilə mübarizəyə dair fəaliyyətlər) – hazırda ölkəmiz üçün 

də çox aktual olan minatəmizləmə problemləri ilə bağlı mövzunun müzakirəsinə xüsusi diqqət 

ayrılmışdır. Tədbirdə ölkəmizin erməni terroru nəticəsində əhəmiyyətli şəkildə mina 

təhlükəsindən əziyyət çəkdiyi və son 2 ildən artıq dövrdə yüzlərlə vətəndaşımızın bu təhlükə ilə 

üzləşərək həlak olduqları, sağlamlıqlarını itirdikləri vurğulanmışdır. Həmçinin tədbirdə 30 il 

ərzində işğal altında saxlanılan Qarabağ torpaqlarının ekoloji terrora məruz qalmasına diqqət 

çəkilmiş, müharibənin DİM-in “Aclığa son”, “Yaxşı səhiyyə”, “Təmiz su və sanitariya”, “Sərfəli 

və təmiz enerji”, “Torpaq ekosisteminin mühafizəsi” kimi hədəflərinin reallaşdırılmasına mane 

olduğu qeyd edilmişdir. 

İclas çərçivəsində aparılan təcrübə və bilik mübadiləsi nəticəsində İşçi Qrup üzrə bir neçə 

istiqamətdə formalaşdırılmış alt qruplar çərçivəsində aşağıdakı tədbirlərin cari ildə 

reallaşdırılması haqqında qərar qəbul edilmişdir: 

➢ DİM üzrə verilənlər bazasının formalaşdırılması; 

➢ elektron xəbər bülleteninin hazırlanması;  

➢ INTOSAI icması üçün yaradılmış Rəqəmsal Universitetdə ASOSAI-ın İşçi Qrupuna üzv 

olan ölkələrin DİM-in auditi üzrə milli təcrübəsinin icmalının hazırlanaraq yerləşdirilməsi; 

➢ INTOSAI-ın “Dayanıqlı İnkişaf və Əsas Dayanıqlı İnkişafın Göstəriciləri” və ASOSAI-ın 

“DİM” üzrə İşçi Qrupları arasında birgə əməkdaşlığın təşkili; 

➢ sosial medianın əhatəsinin genişləndirilməsi. 

Qeyd edək ki, ASOSAI-ın DİM üzrə İşçi Qrupunun yaradılması ilə bağlı təklif Küveyt Dövlət 

Audit Bürosu tərəfindən ASOSAI-ın İdarə Heyətinin 2019-cu ildə keçirilən 54-cü iclasında təklif 

edilmiş, 2021-ci ildə ASOSAI Assambleyası ASOSAI-ın DİM üzrə İşçi Qrupunu təsis etmişdir. 

DİM üzrə İşçi Qrupun əsas missiyası auditorların bilik və bacarıqlarını artırmaq, müvafiq 

DİM göstəricilərindən istifadə etməklə milli məqsədlərə töhfə vermək, regionda DİM-in icrası 

vəziyyətini qiymətləndirmək vasitəsilə ASOSAI icmasının rolunu təşviq etməkdir. İşçi Qrupu 

qabaqcıl təcrübələrdən faydalanmaq baxımından ciddi platformaya çevrilmişdir. 

Azərbaycan Respublikası Hesablama Palatası 3 ildir ki, DİM üzrə səmərəlilik (performans) 

auditi həyata keçirir. Bu müddət ərzində 6 DİM hədəfi üzrə 7 səmərəlilik (performans) auditi 

çərçivəsində 16 DİM indikatoru üzrə qiymətləndirmələr aparılmışdır. 

AZƏRBAYCAN RESPUBLİKASI HESABLAMA PALATASININ SƏDRİ VÜQAR 
GÜLMƏMMƏDOVUN RƏHBƏRLİK ETDİYİ NÜMAYƏNDƏ HEYƏTİNİN YAPONİYAYA 

SƏFƏRİ  
 

Yaponiyanın ali audit orqanı (bundan sonra – AAO) olan Audit Şurasının rəhbəri cənab 

Morita Yujinin dəvəti ilə Azərbaycan Respublikası Hesablama Palatasının Sədri cənab Vüqar 

Gülməmmədovun rəhbərlik etdiyi nümayəndə heyəti 2023-cü il 6-7 iyun tarixlərində 

Yaponiyanın Tokio şəhərində səfərdə olmuşdur. 2023-cü il 6 iyun tarixində keçirilən görüşdə 

Yaponiya AAO-nun Sədri ilə yanaşı, Sədrin Baş katibi cənab Şimizu Toru, Beynəlxalq əlaqələr 

və tədqiqat şöbəsinin müdiri cənab Narazaki Yoşinori və digər əməkdaşlar iştirak etmişdir.  

 
Toplantı zamanı əvvəlcə Yaponiyanın Audit Şurasının rəhbəri cənab Morita Yuji 

Azərbaycan Respublikası Hesablama Palatasının Sədrini və nümayəndə heyətini salamlamış 

və iki ölkənin AAO-ları, eləcə də Təlim Mərkəzləri arasında yaxın əməkdaşlıq münasibətlərinin 

qurulması məsələləri müzakirə edilmişdir. Daha sonra Hesablama Palatasının nümayəndəsi 

2021-2025-ci illər üzrə Strateji Planı, kənar dövlət maliyyə nəzarəti, beynəlxalq fəaliyyəti və 

digər məsələlər barədə təqdimatla çıxış etmişdir. Daha sonra Yaponiya AAO-nun Potensialın 

İnkişaf Etdirilməsi bölməsinin baş direktoru cənab Keniçi Kajita təqdimatla çıxış etmişdir. O, öz 

təqdimatında aşağıdakı məsələlərə toxunmuşdur: 

➢ Yaponiya AAO-da aparılan audit fəaliyyəti; 

➢ yoxlayıcılar üçün tələb olunan bacarıqlar; 

➢ yoxlayıcıların işə götürülməsi və inkişaf etdirilməsi; 

➢ iş zamanı və işdən kənar təlimlərin keçirilməsi; 

➢ Yaponiya AAO-da təlimin tətbiqi sistemi; 

➢ gənc və təcrübəli yoxlayıcılar üçün tətbiq olunan təlim sistemi; 

➢ əsas təlim mövzuları və kurslar; 

➢ digər təlimlər və praktik məşğələlər. 

 

Təqdimatda bildirilmişdir ki, Yaponiya AAO-da təlim fəaliyyətinin keçirilməsini Potensialın 

artırılması Komitəsi və Annaka Təlim Mərkəzi həyata keçirir.  

Ümumilikdə, Yaponiya AAO-nun aşağıdakı qrup əməkdaşları üçün təcrübə illərindən asılı 

olaraq müxtəlif mövzularda təlimlər tətbiq olunur: 

➢ Yeni işə götürülmüş əməkdaşlara 3 il ümumi təlim mövzuları; 

➢ 3-11 il iş təcrübəsinə malik yoxlayıcı köməkçilərinə daha çox praktiki təlimlər; 

➢ 5-8 il iş təcrübəsinə malik yoxlayıcı köməkçilərinə daha çox praktiki təlimlər; 

➢ 10 il iş təcrübəsinə malik yoxlayıcılar üçün üst səviyyəli praktiki təlimlər keçirilir. 

2023-cü il 7 iyun tarixində Yaponiya AAO-nun Annaka şəhərində yerləşən Təlim 

Mərkəzinə səfər edilmişdir. Görüşdə Annaka Təlim Mərkəzinin direktoru cənab Ogawa Taiji, 

Təlim Mərkəzinin ikinci direktoru Kubo Tomonori, Təlim Mərkəzinin direktor müavini cənab 

Shimizu Yuichi iştirak etmişdir. Əvvəlcə Annaka Təlim Mərkəzi barədə təqdimat nümayiş 

olunmuş və Təlim Mərkəzinin 1990-cı ildə inşa edilməsi barədə məlumat verilmişdir. Bununla 

yanaşı bildirilmişdir ki, Təlim Mərkəzində 1993-cü ildə əlavə olaraq Tikintilərin auditinin 

aparılması üzrə nəzəri və praktik təlimlərin keçirilməsi üçün xüsusi bina və ərazi inşa edilmişdir. 

Praktik biliklərin yoxlayıcılara aşılanması məqsədilə on tikinti modeli geniş bir ərazidə 

yerləşdirilmişdir ki, burada mövzu üzərindən bina, yol, körpü və s. tikililərin inşası üzrə bir neçə 

mərhələli layihəni əhatə edən modellər təqdim olunur.  

Hörmətli Vaqif müəllim! 

Azərbaycan Respublikası Hesablama Palatasının kollektivi Sizi anadan olmağınızın 60 

illiyi münasibəti ilə ürəkdən təbrik edir, ən xoş arzularını bildirir. 

Siz, Azərbaycan Xalq Təsərrüfatı İnstitutunu mühasibat uçotu ixtisası üzrə bitirmisiniz. 

İqtisadiyyat elmləri namizədisiniz, Dövlət qulluğunun baş müşavirisiniz. Azərbaycan 

Respublikasının Prezidenti cənab İlham Əliyevin Sərəncamı ilə “Tərəqqi” medalı ilə təltif 

edilmisiniz. 

Əmək fəaliyyətinizə “Azərelektromaş” İstehsalat Birliyində mühasib kimi başlamısınız. 

Daha sonra 88 nömrəli tikinti idarəsinin mühasibi, tikinti ustası, “Bakımühəndistikinti” trestinin 

böyük iqtisadçı-maliyyəçisi, baş mühasibi, Bakı şəhər İcraiyyə Komitəsinin Nəzarət Təftiş 

idarəsinin I dərəcəli nəzarətçi-təftişçisi, Baş İstehsalat Kommunal Təsərrüfatı İdarəsinin I 

dərəcəli təftişçisi, Bakı şəhər Maliyyə İdarəsinin şöbə rəisi, idarə rəisinin müavini, idarə rəisinin 

birinci müavini, Bakı şəhər Baş Maliyyə İdarəsinin Baş idarə rəisinin birinci müavini 

vəzifələrində çalışmısınız. 

2001-ci ildən Azərbaycan Respublikasının Hesablama Palatasında auditor kimi fəaliyyətə 

başlamış, hazırda Maliyyə və təchizat şöbəsinin müdiri vəzifəsində çalışırsınız. 

Siz yüksək səviyyəli mütəxəssis kimi öz davranışınızla kollektivin rəğbətini qazanmısınız. 

Hesablama Palatasının kollektivi Sizi zəhmətkeş, dövlətini sevən layiqli vətəndaş, qayğıkeş ailə 

başçısı kimi tanıyır. 

Hörmətli Vaqif müəllim! 

Sizə bir daha 60 illik yubileyiniz münasibəti ilə möhkəm can sağlığı, fəaliyyətinizdə uğurlar 

və ailənizə xoşbəxtlik arzulayırıq. 

Hörmətli Azim müəllim, 

Azərbaycan Respublikası Hesablama Palatasının kollektivi Sizi anadan olmağınızın 60 

illiyi münasibəti ilə ürəkdən təbrik edir, ən xoş arzularını bildirir. 

Siz, Azərbaycan Dövlət İqtisad Universitetini iqtisadçı ixtisası üzrə və D.Bünyadzadə 

adına Azərbaycan Xalq Təsərrüfatı İnstitutunu maliyyə və kredit ixtisası üzrə bitirmisiniz. 3-cü 

dərəcəli dövlət müşavirisiniz. 

Əmək fəaliyyətinizə Əli Bayramlı Pambıq Təmizləmə zavodunun Qəzli Pambıq tədarükü 

məntəqəsində başlamısınız. Daha sonra N.Voznesenski adına Maliyyə İqtisad İnstitutunun 

Bakı filialının Təsərrüfat fəaliyyətinin analizi kafedrasının laborantı və araşdırıcısı, Azərbaycan 

Respublikası Maliyyə Nazirliyinin Maddi istehsal sahələrinin maliyyəsi və investisiyası baş 

idarəsinin iqtisadi müşaviri, Kənd təsərrüfatının maliyyəsi idarəsinin Aqrar-sənaye kompleksinə 

xidmət sahələrinin maliyyəsi şöbəsinin rəisi, Azərbaycan Respublikası İqtisadiyyat Nazirliyinin 

Maliyyə-kredit və pul tədavülü şöbəsinin rəisi, Azərbaycan Respublikasının Prezidenti yanında 

Qiymətli Kağızlar üzrə Komitənin Öhdəliklərin tədavülü və girov əməliyyatlarının uçotu 

departamentinin rəisi, Borc öhdəlikləri bazarının tənzimlənməsi və girov əməliyyatlarının uçotu 

şöbəsinin müdiri vəzifələrində çalışmısınız. 

2006-cı ildən Azərbaycan Respublikasının Hesablama Palatasında İcmal-analitik nəzarət 

şöbəsinin müdiri kimi fəaliyyətə başlamış, hazırda Dövlət gəlirlərinin və iqtisadi sahələrin auditi 

şöbəsinin müdiri vəzifəsində çalışırsınız. 

Siz yüksək səviyyəli mütəxəssis kimi öz davranışınızla kollektivin rəğbətini qazanmısınız. 

Hesablama Palatasının kollektivi Sizi zəhmətkeş, dövlətini sevən layiqli vətəndaş, qayğıkeş ailə 

başçısı kimi tanıyır. 

Hörmətli Azim müəllim, 

Sizə bir daha 60 illik yubileyiniz münasibəti ilə möhkəm can sağlığı, fəaliyyətinizdə uğurlar 

və ailənizə xoşbəxtlik arzulayırıq. 

Hörmətli Tofiq müəllim, 

Azərbaycan Respublikası Hesablama Palatasının kollektivi Sizi anadan olmağınızın 65 

illiyi münasibəti ilə ürəkdən təbrik edir, ən xoş arzularını bildirir. 

Siz, D.Bünyadzadə adına Azərbaycan Xalq Təsərrüfatı İnstitutunu iqtisadçı ixtisası üzrə 

bitirmisiniz. Azərbaycan Respublikasının Prezidenti cənab İlham Əliyevin Sərəncamı ilə “Dövlət 

qulluğunda fərqlənməyə görə” medalı ilə təltif edilmisiniz. Dövlət qulluğunun müşavirisiniz. 

Əmək fəaliyyətinizə Azərçörək bulka-maya kombinatının 4 çörək zavodunda 

başlamısınız. Daha sonra həmin zavodda mühasib, iqtisadi sahə üzrə direktor müavini, 

“Azərçörək” İslahat birliyinin Nəzarət təftiş şöbəsinin rəisi, “Azərtaxıl” Dövlət Şirkətinin Nəzarət-

təftiş şöbəsinin müdirinin müavini, Dövlət Əmlak Komitəsinin Dövlət Əmlakının 

İnventarlaşdırılması İdarəsinin Texniki pasportların hazırlanması və verilməsi şöbəsinin 

mütəxəssisi, Dövlət Əmlak Komitəsinin Nəzarət təftiş İdarəsinin mütəxəssisi, Dövlət Əmlak 

Komitəsinin Respublika Auksion Mərkəzinin Respublika çek auksionlarının təşkili şöbəsinin 

mütəxəssisi, Azərbaycan Respublikası Maliyyə Nazirliyinin Bakı şəhəri üzrə Nəzarət-Təftiş 

İdarəsinin nəzarətçi-müfəttişi, həmin Nazirliyin Baş Nəzarət-Təftiş İdarəsinin Büdcə idarələrinin 

və təşkilatların təftişi və yoxlanılması şöbəsinin baş nəzarətçi-müfəttişi, Dövlət Maliyyə Nəzarəti 

Baş İdarəsinin Təşkilat şöbəsinin isə baş nəzarətçi-müfəttişi vəzifələrində çalışmısınız. 

2003-cü ildən Azərbaycan Respublikasının Hesablama Palatasında baş məsləhətçi kimi 

fəaliyyətə başlamış, hazırda Sosial sahələrin auditi şöbəsinin Mədəniyyət, informasiya, idman-

gənclər və digər sahələrin auditi sektorunun müdiri vəzifəsində çalışırsınız. 

Siz yüksək səviyyəli mütəxəssis kimi öz davranışınızla kollektivin rəğbətini qazanmısınız. 

Hesablama Palatasının kollektivi Sizi zəhmətkeş, dövlətini sevən layiqli vətəndaş, qayğıkeş ailə 

başçısı kimi tanıyır. 

Hörmətli Tofiq müəllim, 

Sizə bir daha 65 illik yubileyiniz münasibəti ilə möhkəm can sağlığı, fəaliyyətinizdə uğurlar 

və ailənizə xoşbəxtlik arzulayırıq. 

Hörmətli Xudayət müəllim, 

Azərbaycan Respublikası Hesablama Palatasının kollektivi Sizi anadan olmağınızın 65 

illiyi münasibəti ilə ürəkdən təbrik edir, ən xoş arzularını bildirir. 

Siz, Azərbaycan Mühəndis İnşaat İnstitutunu sənaye və mülki tikinti ixtisası üzrə 

bitirmisiniz. Dövlət qulluğunun müşavirisiniz. 

Əmək fəaliyyətinizə Bakı şəhər tikinti SSU-6 trestində rəngsaz kimi başlamısınız. Daha 

sonra “Azneftstroy”da icraçı, mühəndis, baş mühəndis, “Azneftstroy” SMU-5 trestinin PTO rəisi, 

'Azərkommunsənayetəmirtikinti' İSTTB. Abşeron TQİ rəisi, Suraxanı rayon Qaz İstehsalat 

Vahidliyinin 1-ci və 5-ci mədən rəisi, Suraxanı rayon Qaz İstismar İdarəsinin 1-ci və 5-ci mədən 

rəisi, Bülbülə Qaz İstismar sahəsinin sahə rəisi, Suraxanı Qaz İstismar sahəsinin sahə rəisi, 

Səbail rayonu Qaz İstismar sahəsinin İİH 10-cu dərəcəli iş icraçısı, “Azəriqazsazlama” SC-nin 

Bakı üzrə J/H-nin Quraşdırma, Təmir, sazlama sahəsinin iş icraçısı, ARDNŞ Geofizika və 

Geologiya İdarəsinin əsaslı tikinti sahəsinin rəisi vəzifələrində çalışmısınız. 

2014-cü ildən Azərbaycan Respublikasının Hesablama Palatasında İnvestisiyalara 

nəzarət şöbəsinin Sosial təyinatlı investisiyalara nəzarət sektorunun baş məsləhətçisi kimi 

fəaliyyətə başlamış, hazırda Sosial sahələrin auditi şöbəsinin Mədəniyyət, informasiya, idman-

gənclər və digər sahələrin auditi sektorunun baş məsləhətçisi vəzifəsində çalışırsınız. 

Siz yüksək səviyyəli mütəxəssis kimi öz davranışınızla kollektivin rəğbətini qazanmısınız. 

Hesablama Palatasının kollektivi Sizi zəhmətkeş, dövlətini sevən layiqli vətəndaş, qayğıkeş ailə 

başçısı kimi tanıyır. 

Hörmətli Xudayət müəllim, 

Sizə bir daha 65 illik yubileyiniz münasibəti ilə möhkəm can sağlığı, fəaliyyətinizdə uğurlar 

və ailənizə xoşbəxtlik arzulayırıq. 

Azərbaycan Respublikası Hesablama Palatasının Kollegiyası tərəfindən 2023-cü 

ilin aprel-iyun aylarında baxılmış məsələlər 
 

Aprel  
 

➢ “Azərbaycan Respublikasının Prezidenti yanında Vətəndaşlara Xidmət və Sosial 

İnnovasiyalar üzrə Dövlət Agentliyinin tabeliyində “Elektron Hökumətin İnkişafı Mərkəzi” publik 

hüquqi şəxsin fəaliyyətinin səmərəliliyinin və nəticəliliyinin qiymətləndirilməsinin nəticələri 

haqqında Auditor hesabatı”nın müzakirəsi (auditor Hilal Hüseynov) 
 

➢ “Uyğunluq auditinə dair Təlimat”ın müzakirəsi (auditor Vəfa Mütəllimova) 
 

➢ “Azərbaycan Respublikası Hesablama Palatasının 2022-ci ildə fəaliyyəti haqqında 

hesabatı”nın müzakirəsi (şöbə müdiri Tamerlan Yusifzadə) 
 

➢ “Sumqayıt Regional Mədəniyyət İdarəsi tərəfindən dövlət vəsaitinin və digər dövlət 

əmlakının istifadəsinə dair auditin nəticələri haqqında Auditor hesabatı”nın müzakirəsi (auditor 

Vəfa Mütəllimova) 
 

➢ “Naxçıvan Beynəlxalq Hava Limanı və onun tabeliyində olan “Aeroport Taksi” MMC-nin 

dövlət vəsaitinin və dövlət əmlakının istifadəsinin və idarə edilməsinin auditinin nəticələri 

haqqında Auditor hesabatı”nın müzakirəsi (auditor Hafiz İsmayılbəyli) 
 

➢ “Naxçıvan Muxtar Respublikasının Kənd Təsərrüfatı Nazirliyinə ayrılan vəsaitlərin və 

dövlət əmlakının istifadəsinin və idarə olunmasının auditinin nəticələri haqqında Auditor 

hesabatı”nın müzakirəsi (auditor Hafiz İsmayılbəyli) 
 

May 
 

➢ “Sosial müavinətlər haqqında” Azərbaycan Respublikasının Qanununa və Azərbaycan 

Respublikası Prezidentinin Fərman və Sərəncamlarına əsasən təyin edilən sosial müavinət və 

təqaüdlərə ayrılmış vəsaitlərin proqnozlaşdırılması və icrasına dair analitik fəaliyyətin nəticələri 

haqqında Auditor hesabatı”nın müzakirəsi (auditor Vəfa Mütəllimova) 
 

➢ “Hesablama Palatasının metodiki sənədlərinin yeni qəbul edilmiş təlimatlara 

uyğunlaşdırılması, Q-152 nömrəli Qərarla təsdiq edilmiş qaydalarına, Keyfiyyətin idarəedilməsi 

Qaydalarına, Səmərəlilik auditi təlimatına dəyişikliklərin edilməsi və Monitorinqin keçirilməsi 

qaydalarının qəbul edilməsi”nin müzakirəsi (şöbə müdiri Nuranə Səfərova) 
 

➢ “Azərbaycan Respublikasının 2022-ci il dövlət büdcəsinin icrası haqqında” Azərbaycan 

Respublikasının Qanun layihəsinə və Azərbaycan Respublikasının 2022-ci il dövlət büdcəsinin 

icrasına dair illik hesabat”a Hesablama Palatasının Rəyinin müzakirəsi (Dövlət büdcəsi və 

strateji təhlil şöbəsi, Dövlət gəlirlərinin və iqtisadi sahələrin auditi şöbəsi, Dövlət 

investisiyalarının və dövlət borcunun auditi şöbəsi) 

➢ “Azərbaycan Respublikasının 2023-cü il dövlət büdcəsi haqqında” Azərbaycan 

Respublikasının Qanununda dəyişiklik edilməsi barədə” Azərbaycan Respublikasının Qanun 

layihəsinə Azərbaycan Respublikası Hesablama Palatasının Rəyinin layihəsinin müzakirəsi 

(şöbə müdirinin müavini Gülnar Hacıyeva) 
 

➢ “Məcburi köçkünlərə və onlara bərabər tutulan şəxslərə təyin edilmiş vahid aylıq 

müavinətin maliyyələşdirilməsi, eləcə də həmin şəxslər üzrə kommunal xidmətlərin haqqının 

ödənilməsi məqsədilə dövlət büdcəsindən Azərbaycan Respublikasının Qaçqınların və Məcburi 

Köçkünlərin İşləri üzrə Dövlət Komitəsinə ayrılmış vəsaitin istifadəsinə dair auditin nəticələri 

haqqında Auditor hesabatı”nın müzakirəsi (auditor Vəfa Mütəllimova) 
 

➢ “Dövlət sosial müdafiə fondunun 2023-cü il büdcəsi haqqında" Azərbaycan 

Respublikasının Qanununda dəyişiklik edilməsi barədə” Azərbaycan Respublikasının Qanun 

layihəsinə Azərbaycan Respublikası Hesablama Palatasının Rəyinin layihəsinin müzakirəsi 

(şöbə müdiri Zəfər Rzayev)  
 

➢ “İşsizlikdən sığorta fondunun 2023-cü il büdcəsi haqqında" Azərbaycan 

Respublikasının Qanununda dəyişiklik edilməsi barədə” Azərbaycan Respublikasının Qanun 

layihəsinə Azərbaycan Respublikası Hesablama Palatasının Rəyinin layihəsinin müzakirəsi 

(şöbə müdiri Zəfər Rzayev)  
 

İyun 
 

➢ “Əlavə dəyər vergisinin depozit hesabı üzrə vəsaitlərin hərəkətinə dair auditin nəticələri 

haqqında Auditor hesabatı”nın müzakirəsi (auditor Cavid Bayramov) 
 

➢ “Azərbaycan Respublikası Hesablama Palatasının nəzarət tədbirləri zamanı audit 

sübutlarının əldə edilməsi Qaydaları”nın müzakirəsi (böyük məsləhətçi Nəzrin Məmmədova 

Zeynalova)  
 

➢ “Azərbaycan Respublikasının Dövlət Neft Fondunun vəsaitlərinin formalaşdırılmasının 

və əsas istiqamətlər üzrə istifadəsinin auditinin nəticələri və Azərbaycan Respublikası Dövlət 

Neft Fondunun 2022-ci il büdcəsinin icrası barədə illik hesabat”a Azərbaycan Respublikası 

Hesablama Palatasının Rəyinin” layihəsinin müzakirəsi (auditor Vüqar İbrahimov)  

 

➢ “Azərbaycan Respublikasının Səhiyyə Nazirliyinə ayrılan dövlət investisiyalarına dair 

auditin nəticələri haqqında Auditor hesabatı”nın müzakirəsi (auditor Vüqar İbrahimov)  

 

➢ “Sumqayıt Tibb Mərkəzinə ayrılmış dövlət vəsaitinin və digər dövlət əmlakının idarə 

olunmasına dair auditin nəticələri haqqında Auditor hesabatı”nın müzakirəsi (auditor Vəfa 

Mütəllimova)  

Dövlətçilik hər bir şəxsin qəlbində olmalıdır. 

(Heydər Əliyev) 

* * * * * 

Sülh danışıqlarını cəsarətlə apara bilmək üçün güclü orduya malik olmaq lazımdır. 

(Heydər Əliyev) 

* * * * * 

Hər bir xalqın milliliyini, mənəvi dəyərlərini yaşadan, inkişaf etdirən onun dilidir. 

(Heydər Əliyev) 

* * * * * 

Bir hadisənin qarşısını almaq, o hadisə baş verəndən sonra onun nəticələrini aradan 

götürməkdən daha asandır. 

(Heydər Əliyev) 

* * * * * 

Cəmiyyətin gələcəkdə tərəqqisi indi gənclərimizə nəyi və necə öyrətməyimizdən asılıdır. 

(Heydər Əliyev) 

* * * * * 

Özünü müəllimliyə həsr etmiş insan ən şərəfli insandır. 

(Heydər Əliyev) 

* * * * * 

İqtisadiyyatı güclü olan dövlət hər şeyə qadirdir.  

(Heydər Əliyev) 

 

 
 
 


